
ꤢ꤬ꤙꤢꤧ꤬ꤊꤛꤢꤔꤢ ꤊꤥ꤬ꤠꤤ-꤁꤉ ꤢ꤬ꤙꤢꤧ꤬ꤊꤛꤢꤔꤢ ꤊꤥ꤬ꤠꤤ-꤁꤉ 

ꤛꤢꤩ꤭ꤚꤢꤪ, ꤒꤟꤢꤧ꤬ꤏꤢꤨ꤬ꤘꤛꤢ꤭ ꤘꤣ ꤛꤢꤩ꤭ꤚꤢꤪ, ꤒꤟꤢꤧ꤬ꤏꤢꤨ꤬ꤘꤛꤢ꤭ ꤘꤣ 

ꤢꤨ꤭ ꤏꤢꤨ꤬ꤘꤛꤢ꤭ ꤢꤧꤜꤣ ꤒꤢ꤬ꤟꤢꤩ꤬ꤢꤨ꤭ ꤏꤢꤨ꤬ꤘꤛꤢ꤭ ꤢꤧꤜꤣ ꤒꤢ꤬ꤟꤢꤩ꤬

꤁꤯꤯ ꤒꤟꤢꤧ꤬ꤏꤢꤨ꤬ꤘꤛꤢ꤭ ꤘꤣ ꤢ꤬ꤙꤢꤧ꤬ꤊꤛꤢ ꤁꤯꤯ ꤒꤟꤢꤧ꤬ꤏꤢꤨ꤬ꤘꤛꤢ꤭ ꤘꤣ ꤢ꤬ꤙꤢꤧ꤬ꤊꤛꤢ 

ꤔꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤔꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬

ꤒꤟꤢ꤭ꤒꤟꤢꤦ ꤊꤥ꤬ꤠꤤ-꤁꤉ ꤒꤢ꤬ꤟꤢꤩ꤬ꤒꤟꤢ꤭ꤒꤟꤢꤦ ꤊꤥ꤬ꤠꤤ-꤁꤉ ꤒꤢ꤬ꤟꤢꤩ꤬

ꤢ꤬ꤙꤢꤧ꤬ꤊꤛꤢꤔꤢ ꤊꤥ꤬ꤠꤤ-꤁꤉ ꤛꤢꤩ꤭ꤚꤢꤪ, ꤒꤟꤢꤧ꤬ꤏꤢꤨ꤬ꤘꤛꤢ꤭ ꤘꤣ ꤢꤨ꤭ ꤏꤢꤨ꤬ꤘꤛꤢ꤭ ꤢꤧꤜꤣ ꤒꤢ꤬ꤟꤢꤩ꤬ꤢ꤬ꤙꤢꤧ꤬ꤊꤛꤢꤔꤢ ꤊꤥ꤬ꤠꤤ-꤁꤉ ꤛꤢꤩ꤭ꤚꤢꤪ, ꤒꤟꤢꤧ꤬ꤏꤢꤨ꤬ꤘꤛꤢ꤭ ꤘꤣ ꤢꤨ꤭ ꤏꤢꤨ꤬ꤘꤛꤢ꤭ ꤢꤧꤜꤣ ꤒꤢ꤬ꤟꤢꤩ꤬

ꤒꤟꤢꤧ꤬ꤏꤢꤨ꤬ꤘꤛꤢ꤭ ꤘꤣ ꤢ꤬ꤙꤢꤧ꤬ꤊꤛꤢ ꤔꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ ꤊꤥ꤬ꤠꤤ-꤁꤉ ꤒꤢ꤬ꤟꤢꤩ꤬

꤁꤯꤯  ꤊꤤ꤬ ꤏꤢ ꤒꤟꤢꤧ꤬ꤋꤢꤨ꤬ ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢ꤭ꤦ ꤊꤥ꤬ꤠꤤ ꤟꤢꤩꤗꤢ꤬ ꤒꤥ꤭ꤙꤢꤧ꤬ ꤞꤢꤧꤑꤢꤩ꤭ ꤥ꤬ꤔꤟꤢꤩ꤬ ꤁꤯꤯  ꤊꤤ꤬ ꤏꤢ ꤒꤟꤢꤧ꤬ꤋꤢꤨ꤬ ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢ꤭ꤦ ꤊꤥ꤬ꤠꤤ ꤟꤢꤩꤗꤢ꤬ ꤒꤥ꤭ꤙꤢꤧ꤬ ꤞꤢꤧꤑꤢꤩ꤭ ꤥ꤬ꤔꤟꤢꤩ꤬ 

ꤢ꤬ꤚꤤ꤬ꤢ꤬ꤊꤛꤢ꤭ ꤖꤢꤨꤒꤢꤩ꤭ ꤒꤢ꤬ꤟꤢꤩ꤬ ꤒꤢꤩ꤭? ꤢ꤬ꤚꤤ꤬ꤢ꤬ꤊꤛꤢ꤭ ꤖꤢꤨꤒꤢꤩ꤭ ꤒꤢ꤬ꤟꤢꤩ꤬ ꤒꤢꤩ꤭? 

 ꤒꤥ꤭ꤙꤢ꤬ꤧꤏꤢ ꤒꤟꤢ꤬ꤧꤋꤢ꤬ꤨ ꤜꤟꤢꤩꤒꤢ꤬ꤊꤢ꤬ꤧꤒꤟꤢ꤭ꤒꤟꤢ꤭ꤦ ꤖꤢꤨꤒꤢ꤭ꤩ ꤒꤢ꤬ꤟꤢ꤬ꤩ ꤒꤢ꤭ꤩ ꤔꤌꤣ꤬ ꤒꤥ꤭ꤙꤢ꤬ꤧ ꤞꤢꤧꤑꤢ꤭ꤩ ꤚꤟꤢꤩꤜꤣ꤯ 

ꤒꤥ꤭ꤙꤢ꤬ꤧ ꤏꤢ ꤕꤚꤢꤧ ꤒꤟꤢ꤬ꤧꤋꤢ꤬ꤨ ꤘꤣ ꤟꤢ꤬ꤩꤏꤢ꤬ꤨꤏꤤ꤭ꤙꤢ꤬ ꤒꤟꤢ꤬ꤧꤥ꤬ꤏꤛꤥ꤬ꤥ꤬ꤕꤚꤛꤢ꤭ ꤕꤜꤢꤪꤗꤟꤢ꤬ꤨ (WHO) ꤢ꤬ꤩꤊꤜꤟꤢ꤬ꤪꤢ꤬ꤩꤗꤢ꤬ 

ꤓꤌꤣ꤭ꤟꤢꤪ ꤔꤌꤣ꤬ꤒꤢ꤬ꤟꤢꤩ꤬ ꤕꤚꤢꤧ꤯ ꤒꤟꤢꤧ꤬ꤋꤢꤨ꤬ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ 

 (꤁) Covishield ꤘꤣ ꤢꤨ꤭ ꤗꤟꤢꤩ꤬ꤓꤢꤩ꤬ ꤘꤣ ꤙꤚꤤ꤬ꤒꤢꤩ꤬ꤊꤟꤢꤩ ꤔꤢ ꤢꤩ꤬ꤘꤤꤛꤢꤊꤟꤢꤩ,

 (꤂) AstraZeneca ꤘꤣ ꤢꤨ꤭ ꤗꤟꤢꤩ꤬ꤓꤢꤩ꤬ ꤘꤣ ꤙꤚꤤ꤬ꤒꤢꤩ꤬ꤊꤟꤢꤩ,

 (꤃) Pfizer, Moderna, Janssen, ꤘꤣ ꤢꤨ꤭ꤗꤟꤢꤩ꤬ꤓꤢꤩ꤬ ꤘꤣ ꤢ꤬ꤗꤢꤩ꤬ꤚꤤ꤬ꤊꤢ꤬ꤊꤟꤢꤩ ꤔꤌꤣ꤬ꤒꤢ꤬ꤟꤢꤩ꤬,

 (꤄) Sinopharm (Beijing Institute of Biological Products Co-Ltd), 
CoronaVac (Sinovac ꤢꤨ꤭ ꤞꤢꤧꤑꤢꤩ꤭ꤢꤧ ꤖꤢꤨꤔꤌꤣ꤬) ꤘꤣ ꤢꤨ꤭ ꤗꤟꤢꤩ꤬ꤓꤢꤩ꤬ ꤘꤣ ꤟꤢꤩ꤭ꤊꤟꤢꤩ ꤔꤌꤣ꤬ꤒꤢ꤬ꤟꤢꤩ꤬ ꤟꤢꤪ꤯

 Sinopharm (BIBP) ꤔꤢ Sinovac ꤒꤟꤢꤧ꤬ꤋꤢꤨ꤬ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤜꤟꤢꤩꤔꤢꤪ꤭ꤢꤩ꤬ ꤔꤢ ꤢ꤬ꤏꤛꤣꤢ꤬

ꤋꤢꤧ꤭ ꤘꤣ ꤢ꤬ꤜꤟꤥ꤬ꤘꤢꤨ꤬ ꤢ꤬ꤑꤢꤩ꤭ ꤔꤌꤣ꤬ꤚꤢꤪ ꤟꤢꤩ꤬ꤋꤢꤨ꤬ꤏꤤ꤭ꤙꤢ꤬ ꤒꤟꤢꤧ꤬ꤥ꤬ꤏꤛꤥ꤬ꤥ꤬ꤕꤚꤛꤢ꤭ ꤕꤜꤢꤪꤗꤟꤢꤨ꤬ ꤡꤟꤢꤨ꤭ꤊꤟꤌꤣ꤭ ꤟꤢꤪ 

ꤔꤌꤣ꤬ꤗꤢ꤬ ꤢꤨ꤭ ꤟꤢꤩꤓꤢꤩ꤬ꤜꤟꤌꤣ꤭ ꤙꤤ ꤔꤢ꤬ (꤂꤀꤂꤁) ꤜꤢꤧ꤭ꤗꤢꤩ꤬ ꤔꤢ ꤜꤢꤧ꤭ꤡꤛꤢꤨ꤬ꤜꤣꤧ꤬ ꤢ꤬ꤋꤢꤧ꤭ꤔꤌꤣ꤬꤯ ꤟꤢꤩ꤭ꤊꤟꤢꤩ ꤗꤟꤢꤩ꤬ꤓꤢꤩ꤬ 

Sinopharm  (Wuhan Institute  of  Biological Products  Co Ltd)  ꤔꤢ  ꤢꤩ꤬ꤘꤤꤛꤢꤊꤟꤢꤩ 

ꤗꤟꤢꤩ꤬ ꤓꤢꤩ꤬ Covaxin ꤒꤟꤢꤧ꤬ꤋꤢꤨ꤬ ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢ꤭ꤦ ꤊꤥ꤬ꤠꤤ ꤔꤌꤣ꤬ꤒꤢ꤬ꤟꤢꤩ꤬ꤗꤢ꤬ ꤟꤢꤩ꤬ꤏꤢꤨ꤬ꤏꤤ꤭ꤙꤢ꤬ ꤒꤟꤢꤧ꤬ 

ꤥ꤬ꤏꤛꤥ꤬ꤥ꤬ꤕꤚꤛꤢ꤭ ꤕꤜꤢꤪꤗꤟꤢ꤬ꤨ ꤡꤢ꤭ꤩꤗꤛꤢ ꤕꤢ꤭ꤕꤚꤢꤧ ꤚꤢꤪ ꤢ꤬ꤧꤞꤤ꤭ ꤢ꤬ꤩꤊꤜꤟꤢ꤬ꤪꤢ꤬ꤩꤗꤢ꤬ ꤒꤛꤢ꤬ꤟꤤ ꤔꤢ ꤒꤥ꤬꤯ ꤓꤌꤣ꤭ꤒꤥ꤬ ꤒꤟꤢ꤬ꤧ

ꤋꤢ꤬ꤨ ꤛꤢꤩ꤭ ꤢ꤬ꤒꤟꤢ꤭ꤒꤟꤢꤩ꤬ ꤟꤟꤢꤧ꤭ ꤗꤢ꤬ ꤢ꤬ꤒꤟꤢ꤭ꤒꤟꤢꤩ꤬ ꤒꤥ꤬ꤟꤟꤢꤧ꤭, ꤢꤨ꤭  ꤙꤢꤩ꤬ꤥ꤬ꤘꤝꤥꤚꤛꤢ  ꤒꤟꤢ꤭ꤒꤟꤢꤩ꤬  ꤜꤢꤨ꤭  ꤟꤟꤢꤧ꤭

ꤗꤢ꤬ ꤒꤥ꤬ ꤟꤟꤢꤧ꤭,  ꤜꤟꤢꤩꤏꤢ  ꤒꤟꤢꤧ꤬ꤋꤢꤨ꤬ꤛꤢꤩ꤭  ꤢ꤬ꤑꤢꤩ꤭ ꤢꤨ꤭  ꤒꤢ꤬ꤚꤤ꤬ꤒꤢ꤬ꤚꤛꤢ꤭  ꤒꤟꤢ꤭ꤒꤟꤢꤩ꤬ꤥ꤬ꤔꤟꤢꤩ꤬ ꤟꤟꤢꤧ꤭ ꤗꤢ꤬ꤒꤥ꤬ 

ꤟꤟꤢꤧ꤭, ꤕꤚꤟꤢꤧ꤬ ꤘꤣ ꤢ꤬ ꤊꤟꤢꤦꤚꤟꤢꤩꤏꤢ ꤕꤢꤩ ꤒꤟꤢꤧ꤬ꤋꤢꤨ꤬ ꤒꤢ꤬ꤟꤢꤩ꤬ ꤗꤢ꤬ ꤢ꤬ꤏꤢꤡꤟꤛꤢ ꤒꤟꤢ꤭ꤒꤟꤢꤩ꤬ ꤟꤟꤢꤧ꤭ ꤗꤢ꤬ꤒꤥ꤬ 

ꤟꤟꤢꤧ꤭ ꤔꤌꤣ꤬ꤗꤢ꤬ ꤒꤥ꤭ꤙꤢꤧ꤬ ꤡꤢꤩ꤭ꤗꤛꤢ ꤔꤟꤤꤔꤟꤤ꤯

꤂꤯꤯  ꤊꤤ꤬ ꤏꤢꤓꤌꤣ꤭ꤟꤢꤪ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ-꤁꤉ ꤟꤢꤩꤗꤢ꤬ ꤢ꤬ ꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤂꤯꤯  ꤊꤤ꤬ ꤏꤢꤓꤌꤣ꤭ꤟꤢꤪ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ-꤁꤉ ꤟꤢꤩꤗꤢ꤬ ꤢ꤬ ꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ 

ꤙꤢꤧ ꤕꤢꤩ ꤙꤢ ꤒꤢꤩ꤭? ꤙꤢꤧ ꤕꤢꤩ ꤙꤢ ꤒꤢꤩ꤭? 

 ꤟꤢꤩ꤬ꤋꤢꤨ꤬ꤏꤤ꤭ꤙꤢ꤬ ꤒꤟꤢꤧ꤬ꤥ꤬ꤏꤛꤥ꤬ꤥ꤬ꤕꤚꤛꤢ꤭ ꤕꤜꤢꤪꤗꤟꤢꤨ꤬ ꤚꤢꤪ ꤢꤧ꤬ꤞꤤ꤭ ꤡꤢꤩ꤭ꤗꤛꤢ ꤚꤢꤪ ꤢꤧ꤬ꤞꤤ꤭ ꤢꤩ꤬ꤊꤜꤟꤢꤪ꤬ꤢꤩ꤬ꤗꤢ꤬ 

ꤜꤢ꤬ꤟꤛꤢ꤭ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤒꤢ꤬ꤟꤢꤩ꤬ ꤖꤢꤨꤒꤢꤩ꤭

ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ 

ꤊꤥ꤬ꤠꤤꤊꤥ꤬ꤠꤤ

ꤢ꤬ ꤒꤢ꤬ꤊꤟꤢꤧ꤬ ꤔꤟꤤꤕꤢꤩ ꤢ꤬ ꤒꤢ꤬ꤊꤟꤢꤧ꤬ ꤔꤟꤤꤕꤢꤩ 

ꤢ꤬ꤡꤟꤛꤢꤩ꤭ꤔꤟꤢꤩ ꤖꤢꤨ ꤊꤥ꤬ꤠꤤ ꤢ꤬ꤡꤟꤛꤢꤩ꤭ꤔꤟꤢꤩ ꤖꤢꤨ ꤊꤥ꤬ꤠꤤ 

ꤚꤟꤢꤧ꤭ꤔꤟꤤ ꤟꤢꤪ ꤔꤌꤣ꤬ꤗꤢ꤬ꤚꤟꤢꤧ꤭ꤔꤟꤤ ꤟꤢꤪ ꤔꤌꤣ꤬ꤗꤢ꤬

ꤢ꤬ꤒꤢ꤬ꤊꤟꤢꤧ꤬ ꤔꤟꤤ ꤕꤢꤩ ꤢ꤬ꤒꤢ꤬ꤊꤟꤢꤧ꤬ ꤔꤟꤤ ꤕꤢꤩ 

ꤊꤥ꤬ꤠꤤ ꤙꤢꤧ꤬ ꤚꤢꤪ ꤊꤥ꤬ꤠꤤ ꤙꤢꤧ꤬ ꤚꤢꤪ 

ꤏꤝꤤꤘꤢꤨ꤬ ꤔꤌꤣ꤬ꤒꤢ꤬ꤟꤢꤩ꤬ ꤏꤝꤤꤘꤢꤨ꤬ ꤔꤌꤣ꤬ꤒꤢ꤬ꤟꤢꤩ꤬ 

ꤔꤌꤣ꤬ꤗꤢ꤬ꤔꤌꤣ꤬ꤗꤢ꤬

၁. Pfizer by BioNtech 
Comirnaty

꤉꤁.꤃% ꤉꤆.꤃%

၂. AstraZeneca-University of 
Oxford by SK Bio

꤇꤆% ꤈꤅%

၃. Covishield by SII ꤆꤆.꤇% ꤉꤂%

၄. Janssen by Johnson & 
Johnson

꤇꤂% ꤈꤆%

၅. Moderna >꤉꤀% >꤉꤅%
၆. Sinopharm by Beijing 

Bio-Institute of Biological 
Products Co Ltd

꤇꤉% ꤡꤢꤩ꤭ꤗꤛꤢꤓꤌꤣ꤭ ꤟꤤꤒꤥ꤬

၇. CoronaVac (Sinovac) by 
Sinovac Biotech Ltd.

꤅꤁% ꤁꤀꤀%

 * ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤛꤢꤩ꤭ꤒꤢ꤬ꤟꤢꤩ꤬ꤗꤢ꤬ ꤞꤛꤢꤖꤢꤨ ꤊꤥ꤬ꤠꤤ ꤙꤢꤧ꤬ ꤚꤢꤪ 

ꤢ꤬ꤊꤟꤢꤦꤡꤟꤛꤢ꤭ꤩꤏꤛꤥ꤬ ꤒꤥ꤬ ꤢ꤬ꤑꤢ꤭ꤩ ꤔꤌꤣ꤬ ꤓꤌꤣ꤭ꤚꤢꤪ ꤢ꤬ ꤊꤟꤢꤦꤚꤟꤢ꤭ꤧꤔꤟꤤꤡꤟꤛꤢ ꤒꤥ꤬ ꤔꤌꤣ꤬ ꤢ꤬ ꤒꤢ꤬ꤊꤟꤢ꤬ꤧꤒꤟꤢ꤭ꤒꤟꤢ꤭ꤦ 

ꤡꤟꤛꤢ ꤟꤢꤩꤒꤢ꤬ꤘꤣ꤬ꤚꤢꤪ ꤊꤤ꤬ꤏꤢ ꤓꤌꤣ꤭ꤟꤢꤩꤚꤢꤪ ꤊꤥ꤬ꤠꤤ ꤚꤟꤢꤧ꤭ꤔꤟꤤꤡꤟꤛꤢ ꤕꤢ꤭ ꤡꤢꤪ ꤒꤢ꤬ꤊꤤ꤬꤮ ꤒꤥ꤬ ꤟꤢꤪ 

ꤖꤢꤨꤔꤌꤣ꤬ ꤗꤢ꤬ ꤢ꤬ ꤒꤢ꤬ꤊꤟꤢꤧ꤬ ꤒꤟꤢ꤭ꤒꤟꤢꤦ꤭ ꤙꤢꤧ ꤒꤥ꤬ ꤢ꤬ꤋꤢꤨ꤬ꤢ꤬ꤋꤛꤢꤩ꤭, ꤊꤤ꤬ ꤏꤢꤓꤌꤣ꤭ꤟꤢꤪ ꤒꤟꤢꤧ꤬ꤋꤢꤨ꤬ ꤛꤢꤩ꤭ ꤙꤢꤧ꤬ꤙꤢꤧ꤬, 

ꤜꤟꤢꤩꤒꤢ꤬ꤊꤟꤢ꤬ꤧꤒꤟꤢ꤭ꤒꤟꤢ꤭ꤦ ꤊꤥ꤬ꤠꤤ ꤢ꤬ꤊꤜꤛꤢꤢ꤬ꤊꤜꤥ꤭ ꤘꤣ ꤢ꤬ꤗꤟꤢ ꤗꤟꤢ꤬ꤩꤙꤤꤔꤟꤤ ꤋꤢ꤭ꤢ꤬ꤨꤋꤢ꤭ꤖꤟꤌꤣ꤭, ꤏꤤ꤭ꤕꤜꤤ꤭ 

ꤒꤢ꤬ꤋꤢꤨ꤬ ꤔꤢ ꤓꤢꤦꤗꤝꤟꤥ꤭ꤔꤢ ꤓꤛꤢꤩ꤭ ꤎꤢꤧꤊꤢ (꤂꤀), ꤡꤛꤣ ꤘꤣ ꤊꤢ꤬ꤛꤢ꤭ꤙꤢꤧꤗꤟꤢꤨ꤬ꤘꤢꤨ꤬ꤊꤜꤢꤧ꤭ ꤒꤥ꤬ ꤞꤤ꤭ 

ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤙꤢꤧ꤬꤮ ꤗꤟꤢꤩ꤬ ꤕꤢ꤭ ꤕꤚꤢꤧ꤯ 

꤃꤯꤯  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤛꤢꤩ꤭ꤗꤢ꤬ ꤊꤢ꤬ꤛꤢ꤭ ꤖꤢꤨꤒꤢꤩ꤭ ꤒꤢ꤬ꤟꤢꤩ꤬ ꤒꤥ꤭ꤙꤢꤧ꤬ ꤏꤢꤒꤢꤩ꤭? ꤃꤯꤯  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤛꤢꤩ꤭ꤗꤢ꤬ ꤊꤢ꤬ꤛꤢ꤭ ꤖꤢꤨꤒꤢꤩ꤭ ꤒꤢ꤬ꤟꤢꤩ꤬ ꤒꤥ꤭ꤙꤢꤧ꤬ ꤏꤢꤒꤢꤩ꤭? 

 ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤛꤢꤩ꤭ꤗꤢ꤬ ꤊꤢ꤬ꤛꤢ꤭ ꤘꤣ ꤢ꤬ꤔꤢ꤬ ꤥ꤬ (꤁꤈) ꤔꤢ 

ꤒꤟꤢ꤭ꤕꤜꤛꤢꤩ꤬ꤓꤛꤢ꤬ ꤒꤢ꤬ꤟꤢꤩ꤬ ꤏꤢꤗꤢ꤬ ꤢ꤬ꤔꤟꤤ ꤒꤢ꤬ꤘꤣ꤬ꤚꤢꤪ  

• ꤒꤟꤢꤧ꤬ꤋꤢꤨ꤬ꤞꤢꤚꤢ, ꤞꤢꤚꤢꤗꤟꤌꤣ ꤘꤣ ꤊꤥ꤬ꤠꤤ ꤜꤟꤢꤩꤚꤟꤢꤧ꤭ꤔꤟꤤ ꤢꤧ꤬ꤞꤤ꤭ ꤢ꤬ꤋꤢ꤭ꤜꤟꤢꤩ ꤥ꤬ꤢꤧ 

 ꤜꤣꤊꤜꤢꤪ꤭ ꤔꤌꤣ꤬ꤒꤢ꤬ꤟꤢꤩ꤬ ꤔꤢ 

• ꤊꤢ꤬ꤛꤢ꤭ ꤘꤣ ꤊꤥ꤬ꤠꤤ  ꤊꤤ꤬  ꤙꤢꤧ꤬  ꤢꤧ꤬ꤞꤤ꤭  ꤚꤢꤪ ꤢ꤬ꤏꤝꤤꤘꤢꤨ꤬ꤡꤟꤛꤢ ꤖꤢꤨ ꤢ꤬ꤗꤟꤢ (ꤗꤟꤌꤣꤕꤚꤤ꤭

 ꤗꤟꤌꤣꤕꤚꤟꤢꤧ, ꤊꤢ꤬ꤛꤢ꤭ ꤘꤣ ꤢ꤬ꤒꤟꤢ꤬ꤧꤏꤝꤤꤔꤟꤢꤩꤜꤟꤥ꤬ ꤥ꤬ꤔꤟꤢ꤬ꤩ) ꤔꤌꤣ꤬ꤒꤢ꤬ꤟꤢ꤬ꤩ ꤗꤢ꤬ ꤒꤥ꤭ꤙꤢ꤬ꤧ ꤏꤢꤚꤟꤢꤩ 

ꤕꤢꤩ ꤢꤧ꤬ꤞꤤ꤭, ꤕꤚꤟꤢꤧ꤬ ꤘꤣ ꤢ꤬ꤒꤟꤢꤧ꤬ꤞꤢꤧꤋꤢꤨ꤬ꤞꤢꤧꤑꤢꤩ꤭ ꤥ꤬ ꤒꤢ꤬ꤟꤢꤩ꤬ ꤘꤛꤢꤩꤞꤢꤧꤑꤢꤩ꤭ꤡꤝꤟꤥ ꤕꤢꤩ ꤖꤢꤨꤔꤌꤣ꤬꤯ 

• ꤞꤝꤤ꤬ꤓꤛꤢ꤬, ꤞꤝꤤ꤬ꤏꤢꤦ꤭, ꤢ꤬ꤢꤛꤢꤩꤒꤢ꤬ꤥ꤭ꤊꤢꤨ꤭,  ꤞꤢꤨ꤬ꤒꤟꤢꤧ꤬ꤏꤢꤧ꤭,  ꤞꤌꤣ꤬ꤒꤟꤢꤧ꤬ꤏꤢꤧ꤭ ꤔꤢ ꤜꤤꤜꤢꤨ꤭ ꤒꤟꤢꤧ꤬

 ꤏꤢꤧ꤭ ꤥ꤬ ꤔꤌꤣ꤬ꤒꤢ꤬ꤟꤢꤩ꤬ ꤓꤌꤣ꤭ꤒꤥ꤬ ꤊꤢ꤬ꤛꤢ꤭ ꤘꤣ ꤢ꤬ꤒꤟꤢꤧ꤬ꤏꤢꤧ꤭ ꤜꤢ꤬ꤗꤟꤢꤩꤡꤟꤛꤢ ꤒꤥ꤬ ꤥ꤬ ꤒꤢ꤬ꤘꤣ꤬ꤚꤢꤪ 

ꤢ꤬ ꤡꤟꤛꤢꤩ꤭ ꤔꤢ ꤜꤢꤨ꤭ ꤒꤥ꤬ (ꤟꤢꤩꤊꤟꤢꤦꤚꤟꤢꤩ - (HIV) ꤊꤚꤟꤢꤧ ꤥ꤬ ꤚꤢꤪ ꤢ꤬ꤙꤢꤧ꤬ ꤥ꤭ (ART) ꤒꤟꤢꤧ꤬ 
 ꤋꤢꤨ꤬) ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤒꤥ꤭ꤙꤢꤧ꤬ ꤏꤢ ꤕꤢꤩ ꤢꤧ꤬ꤞꤤ꤭꤯ 

꤄꤯꤯  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤛꤢꤩ꤭ꤗꤢ꤬ ꤊꤢ꤬ꤛꤢ꤭ ꤖꤢꤨꤒꤢꤩ꤭ ꤒꤢ꤬ꤟꤢꤩ꤬ ꤒꤥ꤭ꤙꤢꤧ꤬ ꤏꤢ ꤒꤥ꤬ꤒꤢꤩ꤭? ꤄꤯꤯  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤛꤢꤩ꤭ꤗꤢ꤬ ꤊꤢ꤬ꤛꤢ꤭ ꤖꤢꤨꤒꤢꤩ꤭ ꤒꤢ꤬ꤟꤢꤩ꤬ ꤒꤥ꤭ꤙꤢꤧ꤬ ꤏꤢ ꤒꤥ꤬ꤒꤢꤩ꤭? 

• ꤊꤢ꤬ꤛꤢ꤭ ꤘꤣ ꤊꤥ꤬ꤠꤤ-꤁꤉ ꤚꤟꤢꤧ꤭ꤔꤟꤤ ꤟꤢꤪ ꤜꤢꤨ꤭ ꤔꤌꤣ꤬ꤒꤢ꤬ꤟꤢꤩ꤬ (ꤗꤟꤢꤒꤥ꤬ꤚꤢꤪ) ꤢ꤬ ꤡꤟꤛꤢꤩ꤭ꤜꤢꤨ꤭ 

ꤔꤟꤢꤩ ꤖꤢꤨ ꤊꤥ꤬ꤠꤤ-꤁꤉ ꤚꤟꤢꤧ꤭ꤔꤟꤤ ꤜꤢꤨ꤭ ꤔꤌꤣ꤬ꤒꤢ꤬ꤟꤢꤩ꤬

• ꤕꤢ꤬ꤡꤟꤢꤧ  (꤁꤂)  ꤔꤢ꤬  ꤒꤟꤢ꤭ꤕꤢ꤬ꤜꤟꤛꤢ꤬  (ꤊꤢ꤬ꤛꤢ꤭ ꤘꤣ ꤢ꤬ꤔꤢ꤬  ꤥ꤬ (꤁꤈) ꤒꤟꤢ꤭ꤕꤢ꤬ꤜꤟꤛꤢ꤬ 

 ꤔꤌꤣ꤬ꤗꤢ꤬ ꤙꤢꤧ꤬ ꤏꤢꤔꤟꤤ ꤕꤚꤢꤧ ꤒꤢꤦ꤮ Pfizer ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤꤔꤌꤣ꤬ 

ꤕꤚꤢꤧ, ꤒꤟꤢꤧ꤬ꤋꤢꤨ꤬ ꤘꤣ ꤢ꤬ꤚꤟꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤙꤢꤧ꤬ꤏꤢꤔꤟꤤ ꤒꤥ꤬꤯)

• ꤊꤢ꤬ꤛꤢ꤭ ꤘꤣ ꤢ꤬ꤚꤟꤢꤧ꤭ ꤔꤢ ꤒꤟꤢꤧ꤬ꤋꤢꤨ꤬ ꤢ꤬ꤗꤤ꤭ꤢ꤬ꤊꤚꤟꤢꤧ꤭  ꤥ꤬ꤕꤢ꤬  ꤘꤣ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭

 ꤒꤟꤢꤦ꤭ ꤒꤟꤢꤧ꤬ꤏꤝꤤ ꤢ꤬ꤊꤜꤢꤧ꤭ ꤒꤥ꤬ ꤔꤌꤣ꤬ꤒꤢ꤬ꤟꤢꤩ꤬

• ꤕꤚꤟꤢꤧ꤬ꤗꤢꤪ꤬ꤗꤟꤌꤣꤘꤢꤪ꤭ (ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤘꤣ ꤢ꤬ꤚꤟꤌꤣ꤬ꤒꤢ꤬ꤟꤢꤩ꤬ ꤢ꤬ꤑꤢꤩ꤭) ꤔꤌꤣ꤬ 

ꤒꤢ꤬ꤟꤢꤩ꤬ ꤗꤢ꤬ ꤙꤢꤧ꤬ꤏꤢ ꤔꤟꤤ ꤒꤥ꤬꤯

 ꤊꤢ꤬ꤛꤢ꤭ ꤘꤣ ꤢ꤬ꤚꤟꤢꤧ꤭  ꤔꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤒꤟꤢꤧ꤬ꤏꤝꤤ  ꤊꤢ꤬ꤛꤢ꤭ ꤘꤣ ꤢ꤬ꤚꤟꤢꤧ꤭  ꤔꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤒꤟꤢꤧ꤬ꤏꤝꤤ  ꤒꤥ꤬  ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬  

ꤙꤤ ꤏꤢ ꤟꤤ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤒꤟꤢꤧ꤬ꤏꤝꤤ ꤛꤢꤩ꤭ ꤒꤥ꤬ ꤢ꤬ꤋꤢꤧ꤭ꤔꤌꤣ꤬, ꤢ꤬ ꤒꤥ꤭ꤙꤢꤧ꤬ ꤟꤢꤩꤙꤢꤧ꤬     

ꤚꤟꤢꤩ ꤔꤢ ꤒꤟꤢꤧ꤬ꤋꤢꤨ꤬ ꤞꤢꤚꤢ, ꤞꤢꤚꤢꤗꤟꤌꤣ ꤒꤢ꤬ꤟꤢꤩ꤬꤯  

 ꤕꤚꤟꤢꤧ꤬ꤗꤢꤪ꤬ꤗꤟꤌꤣꤘꤢꤪ꤭ꤕꤚꤟꤢꤧ꤬ꤗꤢꤪ꤬ꤗꤟꤌꤣꤘꤢꤪ꤭ ꤒꤢ꤬ꤟꤢꤩ꤬ ꤗꤢ꤬ ꤊꤥ꤬ꤠꤤ ꤊꤤ꤬ ꤚꤟꤢꤧ꤭ꤔꤟꤤ ꤢꤧ꤬ꤞꤤ꤭ ꤚꤢꤪ ꤢ꤬ꤏꤝꤤꤘꤢꤨ꤬ꤡꤟꤛꤢ, ꤓꤌꤣ꤭ 

ꤒꤥ꤬ ꤢ꤬ ꤗꤟꤢꤩ꤬ꤏꤥ꤭ꤚꤟꤛꤢ꤬ ꤒꤟꤌꤣꤡꤟꤛꤢ ꤜꤢꤨ꤭ ꤘꤣ ꤢ꤬ꤜꤟꤢꤩꤗꤟꤌꤣꤘꤢꤪ꤭ ꤔꤌꤣ꤬ ꤢ꤬ꤑꤢꤩ꤭ ꤢ꤬ꤋꤢꤨ꤬ꤢ꤬ꤋꤛꤢꤩ꤭, ꤒꤥ꤭ꤙꤢꤧ꤬ 

ꤏꤢꤚꤟꤢꤩ  ꤕꤢꤩ ꤢꤧ꤬ꤞꤤ꤭ ꤒꤢ꤬ꤘꤣ꤬ꤚꤢꤪ ꤒꤟꤢꤧ꤬ꤋꤢꤨ꤭ ꤒꤢ꤬ꤟꤢꤩ꤬ꤟꤢꤩ꤬ ꤗꤢ꤬ ꤜꤟꤢꤩꤏꤢ  ꤔꤟꤤ ꤕꤢꤩ ꤔꤢ  ꤕꤚꤟꤢꤧ꤬ꤗꤢꤪ꤬ꤗꤟꤌꤣ

ꤘꤢꤩ꤭ ꤔꤌꤣ꤬ꤒꤢ꤬ꤟꤢꤩ꤬ ꤢ꤬ꤑꤢꤩ꤭ ꤚꤢꤪ ꤢꤨ꤭ ꤡꤢꤩ꤭ꤗꤛꤢ ꤒꤟꤢ꤭ꤒꤟꤢꤩ꤬  ꤒꤛꤢ꤬ꤟꤤ ꤜꤢꤨ꤭ ꤒꤥ꤬ ꤢ꤬ꤋꤢꤨ꤬ꤢ꤬ꤋꤛꤢꤩ꤭  ꤊꤤ꤬  ꤏꤢ ꤕꤢꤩ 

ꤕꤚꤟꤢꤧ꤬ꤗꤢꤪ꤬ꤗꤟꤌꤣꤘꤢꤩ꤭ ꤔꤌꤣ꤬ꤒꤢ꤬ꤟꤢꤩ꤬ ꤟꤢꤩꤗꤢ꤬ ꤢ꤬ꤚꤛꤢ ꤖꤢꤨꤒꤢꤩ꤭, ꤢ꤬ꤕꤟꤛꤢꤢ꤬ꤏꤢꤧ꤭ ꤡꤟꤛꤢ ꤖꤢꤨꤒꤢꤩ꤭ ꤔꤌꤣ꤬ꤚꤢꤪ, 

ꤒꤥ꤭ꤙꤢꤧ꤬ ꤟꤢꤩꤙꤢꤧ꤬ ꤚꤟꤢꤩ ꤔꤢ ꤒꤟꤢꤧ꤬ꤋꤢꤨ꤬ꤞꤢꤚꤢ ꤞꤢꤚꤢꤗꤟꤌꤣ ꤒꤢ꤬ꤟꤢꤩ꤬ ꤚꤢꤪ ꤏꤢꤔꤥ꤬꤯

꤅꤯꤯  ꤊꤤ꤬ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤟꤢꤩꤚꤢꤪ  ꤢ꤬ꤚꤛꤢꤖꤢꤨꤒꤢꤩ꤭, ꤢ꤬ꤕꤟꤛꤢꤢ꤬ꤏꤢꤧ꤭ ꤖꤢꤨ꤅꤯꤯  ꤊꤤ꤬ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤟꤢꤩꤚꤢꤪ  ꤢ꤬ꤚꤛꤢꤖꤢꤨꤒꤢꤩ꤭, ꤢ꤬ꤕꤟꤛꤢꤢ꤬ꤏꤢꤧ꤭ ꤖꤢꤨ

ꤒꤢꤩ꤭ ꤔꤌꤣ꤬ ꤞꤢꤧꤐꤟꤢꤦ ꤞꤢꤧꤑꤢꤩ꤭ ꤜꤢ꤭꤯ꤒꤢꤩ꤭ ꤔꤌꤣ꤬ ꤞꤢꤧꤐꤟꤢꤦ ꤞꤢꤧꤑꤢꤩ꤭ ꤜꤢ꤭꤯

 ꤖꤢꤨ ꤕꤟꤢꤨ꤭ꤞꤢꤧꤑꤢꤩ꤭ ꤓꤌꤣ꤭ꤟꤢꤪꤔꤌꤣ꤬,  ꤊꤤ꤬ ꤏꤢꤙꤢ꤭ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ  ꤛꤢꤩ꤭ 

ꤙꤢ ꤒꤥ꤭ꤙꤢꤧ꤬ꤏꤢ ꤔꤌꤣ꤬ ꤟꤢꤩꤗꤢ꤬ ꤔꤟꤤꤙꤢꤧ꤬ꤡꤟꤛꤢ ꤢ꤬ꤙꤝꤤꤢ꤬ꤒꤢ꤬ꤚꤛꤢꤩ꤭ ꤖꤢꤨꤛꤢꤩ꤭꤯

  ꤊꤥ꤬ꤠꤤ ꤊꤤ꤬ ꤙꤢꤧ꤬ ꤟꤢꤩꤗꤢ꤬ ꤢ꤬ꤡꤟꤛꤢꤩ꤭ꤏꤛꤥ꤬ ꤔꤟꤢꤩ ꤒꤥ꤬, ꤓꤌꤣ꤭ꤒꤥ꤬ ꤞꤛꤢꤩ꤭ ꤒꤟꤢ꤮ ꤕꤢ꤭ ꤒꤥ꤬ꤒꤥ꤬

  ꤊꤥ꤬ꤠꤤ-꤁꤉ ꤊꤟꤢꤦꤚꤟꤢꤩ ꤚꤟꤢꤧ꤭ꤔꤟꤤ ꤔꤟꤢꤧ꤬ ꤔꤌꤣ꤬ ꤢ꤬ꤐꤟꤢꤨ꤭ ꤕꤢ꤭ ꤒꤥ꤬, ꤓꤌꤣ꤭ꤒꤥ꤬ ꤚꤟꤢꤧ꤭ 

ꤔꤟꤤꤘꤤ꤭ꤒꤟꤢꤦ ꤜꤢꤨ꤭ ꤔꤌꤣ꤬ꤗꤢ꤬ ꤢ꤬ꤐꤢ꤬ꤋꤢꤩ꤬ ꤊꤛꤢ꤭ ꤊꤜꤢꤪꤊꤜꤢꤪ꤭

  ꤢ꤬ ꤒꤢ꤬ꤊꤢꤧ꤬ ꤒꤟꤢ꤭ꤒꤟꤢꤦ꤭ ꤔꤟꤤ ꤕꤢꤩ ꤊꤥ꤬ꤠꤤ-꤁꤉ ꤖꤢꤧꤓꤢꤩ꤬ꤞꤢꤧ꤭ ꤕꤟꤥ ꤔꤌꤣ꤬ꤒꤢ꤬ꤟꤢꤩ꤬

 ꤗꤢ꤬ꤔꤢꤚꤢꤪ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ  ꤛꤢꤩ꤭ꤗꤢ꤬, ꤒꤟꤢꤧ꤬ꤋꤢꤨ꤬  ꤢ꤬ꤗꤝꤟꤤ꤬  ꤙꤤꤒꤢꤩ꤭꤮ 

ꤒꤣ꤬ꤡꤣ꤬ ꤙꤢꤧ꤬ꤙꤢꤧ꤬ ꤢ꤬ ꤒꤢ꤬ꤊꤟꤢꤧ꤬ ꤒꤟꤢ꤭ꤒꤟꤢꤦ꤭ ꤙꤢꤧ ꤕꤢꤩ ꤔ ꤢ (꤁꤀꤀%) ꤒꤥ꤬  ꤢ꤬ꤋꤢꤨ꤬ꤢ꤬ꤋꤛꤢꤩ꤭, ꤗꤛꤢꤋꤛꤢꤩ꤭ꤞꤛꤢ 

ꤔꤢ꤬ꤘꤢꤨ꤬ ꤔꤢ꤬ꤕꤢ꤬ꤒꤤ, ꤒꤟꤢꤧ꤬ꤏꤢꤧ꤭ ꤥ꤬ꤚꤟꤢꤩ ꤔꤢ ꤒꤥ꤬ꤚꤟꤢꤩ ꤒꤥ꤬,  ꤟꤢꤧ꤭ꤥ꤬ꤚꤟꤢꤩ꤬ꤥ꤬  ꤙꤢꤒꤢꤩ꤭ ꤔꤌꤣ꤬ꤒꤢ꤬ꤟꤢꤩ꤬ ꤚꤢꤪ ꤒꤟꤢꤧ꤬

ꤏꤝꤤꤊꤚꤟꤢꤧ ꤔꤌꤣ꤬ (Breakthrough infection) ꤢ꤬ ꤚꤟꤢꤧ꤭ꤔꤟꤤꤡꤟꤛꤢ ꤋꤛꤢꤩ꤭  ꤕꤚꤢꤧꤕꤚꤢꤧ꤯  ꤙꤢꤜꤥ꤬

ꤏꤢ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤔꤌꤣ꤬  ꤚꤢꤪ  ꤏꤢꤙꤢ꤭  ꤟꤢꤪ  ꤒꤢ꤬ꤘꤣ꤬ꤚꤢꤪ  ꤒꤢ꤬ꤟꤢꤩ꤬ꤟꤢꤩ꤬ ꤗꤢ꤬ 

ꤊꤥ꤬ꤠꤤ ꤚꤟꤢꤧ꤭ꤔꤟꤤ ꤡꤟꤛꤢ ꤕꤢ꤭ ꤕꤚꤢꤧꤕꤚꤢꤧ꤯ ꤛꤢꤩ꤭ꤗꤢ꤬ ꤢꤨ꤭ ꤢꤧ ꤔꤢ  ꤊꤥ꤬ꤠꤤꤛꤢꤩ꤭  ꤢ꤬  ꤓꤛꤢ꤬ꤒꤢ꤬ꤜꤝꤥꤊꤛꤢ꤭ 

ꤒꤟꤢꤧ꤬ꤋꤢꤨ꤬ ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤚꤢꤪ  ꤢ꤬ꤚꤟꤢꤧ꤭ꤔꤟꤤ  (Vaccine breakthrough cases)  ꤢꤨ꤭ ꤟꤢꤩ 
ꤖꤢꤨꤔꤌꤣ꤬꤯

 ꤖꤢꤨꤔꤌꤣ꤬ꤢ꤬ꤋꤢꤨ꤬ꤢ꤬ꤋꤛꤢꤩ꤭ ꤏꤢꤙꤢ꤭  ꤓꤌꤣ꤭ ꤡꤢꤪꤟꤢꤪ꤭  ꤒꤟꤢꤧ꤬ꤋꤢꤨ꤬ ꤙꤢ  ꤜꤥ꤬ꤏꤢ ꤔꤌꤣ꤬  ꤟꤢꤪ  ꤒꤢ꤬ꤘꤣ꤬ꤚꤢꤪ 

ꤢ꤬ꤊꤜꤛꤢꤢ꤬ꤊꤜꤥ꤭ ꤘꤣ ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ꤏꤢꤦ꤬ ꤊꤥ꤬ꤠꤤ ꤖꤢꤨ  ꤢ꤬ꤗꤟꤢ  ꤗꤟꤢꤩ꤬ꤙꤤ  ꤋꤢ꤭ꤢꤨ꤬ꤋꤢ꤭ꤖꤟꤌꤣ꤭, 

ꤏꤤ꤭ꤕꤜꤤ꤭ꤊꤚꤟꤢꤦ꤭ ꤒꤢ꤬ꤋꤢꤨ꤬, ꤥ꤬ꤒꤢ꤬ꤖꤢ꤭ ꤋꤛꤢꤩ꤭ꤜꤢꤨ꤭ ꤢ꤬ꤒꤟꤢꤦ꤭ ꤞꤌꤣ꤭ꤞꤛꤥ, ꤡꤛꤣ ꤘꤣ ꤊꤢ꤬ꤛꤢ꤭ ꤥ꤬ꤚꤟꤥꤥ꤬ꤢꤧꤊꤜꤢꤧ꤭ 

ꤒꤥ꤬ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤙꤢꤧ꤬ ꤗꤟꤢꤩ꤬ ꤕꤢ꤭ ꤘꤢꤦ꤬ ꤕꤚꤢꤧꤕꤚꤢꤧ꤯ 

 ꤏꤢꤓꤌꤣ꤭ ꤒꤟꤢꤧ꤬ꤋꤢꤨ꤬ ꤢ꤬ꤋꤢꤧ꤭ꤔꤌꤣ꤬ ꤢ꤬ꤡꤟꤛꤢꤩ꤭ꤡꤟꤛꤢ ꤔꤟꤢꤩ ꤖꤢꤨꤒꤢꤩ꤭ ꤟꤢꤩꤚꤢꤪ ꤞꤢꤧꤏꤝꤤ, ꤞꤢꤧꤕꤚꤢꤜꤢ꤬ 

ꤘꤢ꤭, ꤢ꤬ꤡꤟꤢꤧꤔꤟꤢꤩꤡꤟꤢꤧꤙꤛꤢ꤬, ꤢ꤬ꤏꤢꤧ꤭ ꤙꤤ ꤏꤢꤓꤢꤧ ꤋꤢ꤭ꤜꤟꤢꤩ ꤔꤌꤣ꤬, ꤢ꤬ꤜꤟꤤ꤬ ꤟꤛꤢ꤭, ꤢ꤬ꤐꤢ ꤢ꤬ꤗꤟꤢꤩ꤬ꤡꤟꤛꤢ 

ꤖꤢꤨꤔꤌꤣ꤬꤯ ꤢꤧꤒꤢ꤬ꤊꤤ꤬ ꤗꤢ꤬ ꤢ꤬ ꤏꤢꤧ꤭ꤏꤛꤥ꤬ ꤜꤢ꤭ ꤔꤢ ꤒꤥ꤬, ꤥ꤬ꤔꤟꤤ ꤔꤛꤢꤩ꤭ꤑꤢꤩ꤭ ꤗꤢ꤬ ꤢ꤬ꤥ꤬ꤗꤟꤢꤩ ꤋꤛꤢꤩ꤭ꤞꤛꤢ ꤕꤚꤢꤧ꤯ 

꤆꤯꤯  ꤊꤤ꤬ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ  ꤟꤢꤩꤚꤢꤪ ꤒꤥ꤭ꤙꤢꤧ꤬ ꤗꤟꤢꤩ꤬ꤊꤚꤛꤢ ꤖꤢꤨꤒꤢꤩ꤭ ꤔꤌꤣ꤬ ꤆꤯꤯  ꤊꤤ꤬ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ  ꤟꤢꤩꤚꤢꤪ ꤒꤥ꤭ꤙꤢꤧ꤬ ꤗꤟꤢꤩ꤬ꤊꤚꤛꤢ ꤖꤢꤨꤒꤢꤩ꤭ ꤔꤌꤣ꤬ 

ꤞꤢꤧꤐꤟꤢꤦ ꤞꤢꤧꤑꤢꤩ꤭ ꤜꤢ꤭꤯ ꤞꤢꤧꤐꤟꤢꤦ ꤞꤢꤧꤑꤢꤩ꤭ ꤜꤢ꤭꤯ 

ꤏꤢꤟꤤ ꤒꤟꤢꤧ꤬ꤋꤢꤨ꤬ ꤒꤥ꤬ ꤢ꤬ꤋꤢꤧ꤭ꤔꤌꤣ꤬

• ꤒꤥ꤭ꤙꤢꤧ꤬ ꤥ꤬ꤊꤟꤌꤣꤞꤢꤧꤙꤢꤧ ꤔꤟꤤꤚꤛꤢꤔꤟꤢꤩ  ꤚꤢꤪ ꤒꤥ꤭ꤙꤢꤧ꤬  ꤥ꤬ꤏꤛꤥ꤬ꤥ꤬ꤕꤚꤛꤢ꤭꤯  (ꤊꤤ꤬ ꤞꤢꤧꤏꤝꤤ 

ꤟꤢꤩꤗꤢ꤬ ꤒꤥ꤭ꤙꤢꤧ꤬ ꤏꤢꤔꤟꤤ ꤒꤥ꤬)꤯

• ꤒꤟꤢꤧ꤬ꤋꤢꤨ꤬ ꤘꤣ ꤔꤟꤢꤧ꤬ꤥ꤭ ꤕꤝꤟꤥ꤭ꤖꤟꤌꤣ ꤔꤟꤤ  ꤔꤌꤣ꤬ꤒꤢ꤬ꤟꤢꤩ꤬  ꤗꤢ꤬ ꤙꤤ  ꤔꤟꤢꤧ꤬ꤏꤢꤟꤤ  ꤒꤟꤢꤧ꤬ꤋꤢꤨ꤬ 

ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤒꤥ꤬ ꤢ꤬ꤋꤢꤧ꤭ꤔꤌꤣ꤬ ꤥ꤭ ꤕꤜꤢꤩ꤬ꤟꤛꤢ꤭ ꤕꤟꤥ ꤗꤢ꤬ ꤢ꤬ꤔꤟꤤ  ꤕꤚꤢꤧ, 

ꤜ ꤥ꤬ ꤥ꤬ꤊꤟꤌꤣꤊꤛꤢ꤭ ꤔꤢ ꤒꤥ꤬꤯

• ꤔꤟꤢꤧ꤬ ꤊꤤ꤬ ꤥ꤭ ꤒꤟꤢꤧ꤬ꤋꤢꤨ꤬ ꤘꤣ ꤢ꤬ ꤜꤟꤢꤪ꤭ꤟꤢꤧ꤭ꤜꤟꤢꤪ꤭ꤚꤢꤩ꤬ ꤡꤟꤛꤢ ꤖꤢꤨ ꤢ꤬ꤗꤟꤢ ꤎꤢ꤬ꤒꤤ꤭ꤚꤣꤧ ꤒꤟꤢꤧ꤬ꤋꤢꤨ꤬ 

ꤔꤢ ꤊꤢꤧ꤬ꤎꤣ꤬ ꤒꤟꤢꤧ꤬ꤋꤢꤨ꤬ ꤔꤌꤣ꤬ꤒꤢ꤬ꤟꤢꤩ꤬ ꤟꤢꤩꤗꤢ꤬ ꤒꤥ꤭ꤙꤢꤧ꤬ ꤟꤢꤩꤙꤢꤧ꤬  ꤚꤟꤢꤩ ꤔꤢ  ꤒꤟꤢꤧ꤬ꤋꤢꤨ꤬ꤞꤢꤚꤢꤘꤢꤨ꤬ 

ꤘꤣ ꤢ꤬ ꤐꤢ꤬ꤔꤟꤤ ꤕꤢꤩꤔꤟꤢꤧ꤬ ꤒꤟꤢꤧ꤬ꤏꤝꤤ ꤔꤌꤣ꤬ꤒꤣ꤬ꤕꤚꤟꤢꤧ꤬꤯ 

• ꤔꤟꤢꤧ꤬ꤒꤟꤢꤧ꤬ꤏꤝꤤ ꤔꤟꤢꤩꤜꤟꤥ꤬ ꤊꤤ꤬ ꤥ꤬ ꤒꤣ꤬ꤡꤣ꤬ꤡꤣ꤬, ꤔꤟꤢꤧ꤬ ꤊꤤ꤬ꤥ꤭ ꤕꤝꤟꤥ꤭ꤖꤟꤌꤣ ꤔꤟꤤ  ꤒꤟꤢꤧ꤬ꤋꤢꤨ꤬ 

ꤒꤣ꤬ꤡꤣ꤬ꤡꤣ꤬ ꤟꤢꤩꤗꤢ꤬ ꤙꤤ ꤏꤢꤟꤤ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤒꤥ꤬  ꤢ꤬ꤋꤢꤧ꤭ꤔꤌꤣ꤬, 

ꤟꤢꤩꤏꤥ꤬ꤜꤟꤌꤣ꤭ ꤚꤟꤢꤩ ꤕꤢꤩ ꤒꤟꤢꤧ꤬ꤋꤢꤨ꤬ꤞꤢꤚꤢ, ꤞꤢꤚꤢꤗꤟꤌꤣ ꤒꤢ꤬ꤟꤢꤩ꤬ ꤔꤤ꤯

ꤏꤢꤟꤤ ꤒꤟꤢꤧ꤬ꤋꤢꤨ꤬ ꤒꤥ꤬ ꤢ꤬ꤋꤢꤧ꤭ ꤔꤢ ꤏꤢꤓꤌꤣ꤭ ꤒꤟꤢꤧ꤬ꤋꤢꤨ꤬ ꤋꤥ꤭ꤑꤟꤢꤔꤢ ꤋꤥ꤭ꤑꤟꤢ ꤢ꤬ꤋꤢꤧ꤭ 

• ꤢꤩ꤬ ꤒꤟꤢ꤭ꤒꤟꤥ꤭ꤒꤟꤢ꤭ꤙꤢꤧ꤬ ꤚꤛꤢ ꤏꤢꤧ꤬ꤢꤩ꤬ꤏꤢꤧ꤬ꤥ꤭ ꤘꤣ ꤢ꤬ ꤔꤟꤤꤟꤢꤧ꤭ꤔꤟꤤꤚꤢꤩ꤬, ꤤ꤬ꤞꤝꤤꤘꤢꤪ꤭ꤙꤛꤢ꤭ꤜꤢꤧ꤬ ꤔꤢ 

ꤞꤢꤪ꤬ꤞꤢꤧ꤬ꤠꤟꤢꤧ꤬ꤖꤥ꤭ ꤒꤢ꤬ꤟꤢꤩ꤬ ꤔꤤ꤯ 

• ꤙꤢꤧ꤬ ꤥ꤭ ꤔꤟꤤ ꤓꤛꤢꤩ꤭ꤏꤤ꤭ꤕꤚꤟꤢꤩ ꤒꤥ꤬ (ꤢ꤬ ꤗꤟꤢꤩ꤬ ꤞꤤ ꤊꤛꤢ꤭ꤡꤟꤛꤢ ꤓꤛꤢꤩ꤭ ꤘꤣ ꤖꤢꤐꤛꤢꤩ꤬ꤊꤜꤢꤧ꤭, 

ꤓꤌꤣ꤭ꤒꤥ꤬ ꤢ꤬ ꤗꤟꤢꤩ꤬ꤕꤚꤛꤢ ꤡꤟꤛꤢꤩ꤭ꤡꤟꤢꤦ꤬ ꤡꤟꤛꤢ ꤔꤟꤢꤧ꤬)꤯

• ꤙꤢꤧ꤬  ꤢꤩ꤬ ꤔꤟꤤ ꤏꤢꤧ꤬ꤢꤩ꤬  ꤘꤣ ꤢꤩ꤬  ꤔꤢꤪ  ꤒꤢ꤬ꤋꤛꤢ꤮  ꤒꤥ꤬  ꤔꤌꤣ꤬ꤒꤢ꤬ꤟꤢꤩ꤬  ꤒꤥ꤬, ꤙꤢꤧ꤬ ꤕꤜꤟꤢꤪꤔꤟꤤ 

ꤜꤟꤢꤩꤗꤟꤢꤩ꤬ꤡꤝꤟꤥꤗꤟꤢꤩ꤬ꤚꤟꤢꤧ꤭ ꤔꤟꤢꤩ ꤘꤣ ꤕꤜꤟꤢꤪ ꤔꤢꤪ ꤒꤢ꤬ꤋꤛꤢ꤮ ꤒꤥ꤬ ꤔꤌꤣ꤬ꤒꤢ꤬ꤟꤢꤩ꤬  ꤒꤥ꤬  (ꤢ꤬ꤊꤤ꤬ 

ꤒꤟꤢ꤭ꤞꤢꤦ ꤒꤣ꤬ꤡꤣ꤬ꤡꤣ꤬  ꤟꤢꤩꤗꤢ꤬ ꤘꤣ ꤒꤟꤢꤧ꤬  ꤔꤌꤣ꤬ꤒꤢ꤬ꤟꤢꤩ꤬  ꤢ꤬ꤋꤢꤨ꤬ꤢ꤬ꤋꤛꤢꤩ꤭ ꤟꤟꤢꤧ꤭, ꤗꤢ꤬ ꤘꤣ  ꤏꤢ 

ꤒꤟꤢꤧ꤬ꤋꤢꤨ꤬ ꤛꤢꤩ꤭ ꤢ꤬ꤋꤢꤨ꤬ꤢ꤬ꤋꤛꤢꤩ꤭ ꤟꤢꤧ꤭ ꤔꤌꤣ꤬, ꤜꤟꤢꤩꤞꤢꤧꤑꤢꤩ꤭ ꤢ꤬ꤑꤢꤩ꤭ ꤢ꤬ꤕꤟꤛꤢꤢ꤬ꤏꤢꤧ꤭ ꤡꤟꤛꤢ)꤯ 

ꤏꤢꤓꤌꤣ꤭ ꤒꤟꤢꤧ꤬ꤋꤢꤨ꤬ ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ

• ꤒꤥ꤭ꤙꤢꤧ꤬ ꤥ꤬ꤊꤟꤌꤣ꤭ ꤙꤤ ꤡꤛꤣꤏꤢꤔꤟꤤ ꤒꤟꤢꤧ꤬ꤋꤢꤨ꤬  ꤋꤢ꤭ꤜꤟꤢꤩ ꤔꤌꤣ꤬ ꤗꤤꤔꤤ  (꤃꤀) ꤋꤢ꤭ꤜꤟꤢꤩ꤯ 

(ꤊꤤ꤬  ꤚꤟꤢꤧ꤭ ꤔꤢ  ꤒꤟꤢꤧ꤬ꤋꤢꤨ꤬ ꤒꤥ꤬ ꤚꤢꤪ  ꤞꤝꤤ꤬ꤒꤟꤢ꤭ ꤋꤛꤢꤩ, ꤞꤢꤧꤕꤜꤢꤪ꤬ꤘꤢꤪ꤬ꤕꤚꤛꤢ꤭, ꤞꤢꤧꤢꤛꤢꤩ, 

ꤢ꤬ꤊꤢ꤬ꤞꤢꤧ ꤜꤟꤢꤪ꤭ꤔꤟꤢꤩ, ꤢ꤬ꤜꤟꤤ꤬ꤓꤢꤩ꤬ꤒꤢ꤬ꤠꤟꤢꤪ꤬ ꤜꤟꤢꤪ꤭ ꤘꤣ ꤔꤟꤢꤩꤜꤟꤥ꤬,  ꤗꤢꤧ꤬ꤞꤢꤧ꤬ꤐꤢ ꤔꤌꤣ꤬ꤒꤢ꤬ꤟꤢꤩ꤬ 

ꤊꤤ꤬ ꤓꤝꤟꤥ꤭ꤓꤛꤢ꤬ ꤟꤢꤩꤚꤢꤪ ꤒꤥ꤭ꤙꤢꤧ꤬ ꤐꤢ꤬ꤕꤚꤛꤢ꤭ ꤔꤟꤤ ꤋꤛꤢꤩ꤭ꤞꤛꤢ ꤢꤧ꤬ ꤢ꤬ꤑꤢꤩ꤭)꤯

• ꤙꤤ ꤏꤢꤓꤢꤧ ꤋꤢ꤭ꤜꤟꤢꤩ ꤔꤌꤣ꤬ꤒꤣ꤬ꤖꤥ꤬ ꤚꤢꤪ ꤢ꤬ ꤊꤟꤢꤦ ꤐꤢ ꤒꤥ꤬, ꤓꤌꤣ꤭ꤚꤢꤪ ꤢ꤬ ꤊꤟꤢꤦ ꤏꤢꤧ꤭ ꤐꤢ꤬ꤋꤢꤩ꤬ 

ꤢ꤬ꤑꤢꤩ꤭ ꤔꤌꤣ꤬, ꤒꤢꤩ ꤕꤢꤩ ꤢꤧ꤬ ꤔꤢ ꤓꤛꤢꤩ꤭ꤋꤛꤢꤊꤜꤟꤢꤪ ꤗꤢ꤬ ꤢ꤬ꤔꤟꤤ꤯ 

• ꤢ꤬ꤊꤤ꤬ꤡꤟꤛꤢ ꤚꤢꤪ ꤟꤌꤣ꤬ꤟꤌꤣ꤬꤮ ꤥ꤬ꤊꤟꤌꤣ ꤘꤣꤟꤤ꤬ ꤒꤣ꤬ꤑꤢꤩ꤭ ꤔꤛꤢꤩ꤭ꤑꤢꤩ꤭, ꤚꤢꤪ ꤥ꤬ꤗꤛꤢꤩ꤭ꤊꤢꤪ ꤚꤛꤢ꤯ 

• ꤙꤤ ꤞꤌꤣ꤭ꤞꤛꤥꤒꤣ꤬ꤑꤢꤩ꤭ ꤢ꤬ꤊꤢꤨ꤭ ꤔꤌꤣ꤬ꤚꤢꤪ  ꤙꤢꤧ꤬ ꤜꤢ꤬ꤠꤟꤢꤪ꤭ꤏꤢꤪ꤭  ꤔꤟꤤ ꤒꤥ꤬, (ꤟꤢꤩꤊꤟꤌꤣꤚꤟꤢꤩ- 

ꤤ꤬ꤐꤝꤥ꤭ꤓꤛꤢꤩ꤭,  ꤏꤤ꤬ꤘꤛꤢ ꤜꤟꤥꤤ꤬ꤐꤟꤤ,  ꤊꤜꤛꤢ꤬, ꤡꤟꤢꤪ꤭ꤓꤌꤣ꤬,  ꤓꤌꤣ꤭  ꤖꤢꤒꤢ꤬ꤜꤢꤨ꤭, ꤗꤟꤢꤦ꤭ 

ꤏꤛꤢꤩ꤭ꤘꤢ, ꤕꤜꤟꤛꤢ ꤖꤢꤒꤢ꤬ꤜꤢꤨ꤭)꤯

꤇꤯꤯  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢ ꤊꤥ꤬ꤠꤤ ꤛꤢꤩ꤭ ꤒꤥ꤭ꤙꤢꤧ꤬ ꤡꤛꤣꤏꤢ ꤙꤤꤒꤢꤩ꤭?꤇꤯꤯  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢ ꤊꤥ꤬ꤠꤤ ꤛꤢꤩ꤭ ꤒꤥ꤭ꤙꤢꤧ꤬ ꤡꤛꤣꤏꤢ ꤙꤤꤒꤢꤩ꤭?

 ꤞꤛꤢꤖꤢꤨ  ꤊꤟꤢꤦ  ꤔꤟꤤꤙꤢꤧ꤬  ꤚꤛꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ ꤛꤢꤩ꤭  ꤢ꤬ꤙꤝꤤ

ꤢ꤬ꤒꤢ꤬ꤚꤛꤢꤩ꤭ ꤢ꤬ꤑꤢꤩ꤭ ꤔꤌꤣ꤬ꤚꤢꤪ ꤒꤥ꤭ꤙꤢꤧ꤬ ꤡꤛꤣꤏꤢ ꤘꤣ 

• ꤢ꤬ꤕꤜꤢꤪꤢ꤬ꤗꤟꤢꤨ꤬ ꤗꤟꤢꤒꤥ꤬ꤚꤢꤪ ꤊꤥ꤬ꤕꤢ꤬ꤔꤤ꤬ ꤘꤣ ꤢ꤬ ꤢꤪꤜꤟꤛꤢ꤬ ꤙꤢꤧ ꤔꤢ ꤢꤧ꤬ꤞꤤ꤭  ꤖꤛꤢꤩꤊꤟꤢ꤬ꤕꤚꤢꤧ 

ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤘꤣ ꤢ꤬ꤗꤟꤢꤜꤢ꤬ꤊꤥ꤭ ꤒꤢ꤬ꤟꤢꤩ꤬ ꤕꤚꤢꤧ ꤔꤌꤣ꤬ꤒꤢ꤬ꤟꤢꤩ꤬ ꤢ꤬ꤥ꤬

• ꤒꤥ꤭ꤙꤢꤧ꤬  ꤘꤛꤢ꤬ꤥ꤬ ꤊꤟꤢꤨ  ꤘꤛꤢ꤬ꤒꤥ꤬  ꤒꤢ꤬ꤊꤜꤢꤨ꤬  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ 

ꤖꤢꤨꤒꤢꤩ꤭ ꤔꤌꤣ꤬ꤚꤢꤪ ꤋꤢ꤭ꤜꤟꤢꤩ ꤘꤣ ꤢ꤬ ꤘꤛꤢ꤬ꤥ꤬ ꤒꤟꤢ꤭ꤒꤥ꤭ꤒꤟꤢ꤭ꤙꤢꤧ꤬ ꤚꤛꤢ ꤔꤌꤣ꤬ꤒꤣ꤬ꤖꤥ꤬

• ꤖꤛꤢꤩꤡꤛꤣꤖꤛꤢꤩꤊꤟꤢ꤬ ꤙꤢꤩ꤬ꤥ꤬ꤘꤝꤥ ꤒꤟꤢ꤭ꤒꤟꤢꤩ꤬ꤚꤛꤢ ꤒꤟꤢꤧ꤬ꤋꤢꤨ꤬

• ꤙꤤ ꤏꤢꤒꤟꤢꤧ꤬ꤋꤢꤨ꤬ ꤢ꤬ꤋꤢꤧ꤭ꤔꤌꤣ꤬, ꤢ꤬ ꤙꤢꤩ꤬ꤥ꤬ ꤒꤟꤢ꤭ꤒꤥ꤭ꤒꤟꤢ꤭ꤙꤢꤧ꤬ ꤒꤟꤢꤧ꤬ꤋꤢꤨ꤬  ꤖꤢꤨ  ꤒꤟꤢꤧ꤬ꤐꤟꤢꤨ꤭ꤊꤜꤛꤢ

ꤐꤟꤢꤨ꤭ꤊꤜꤥ꤭ ꤥ꤬ ꤔꤌꤣ꤬ꤒꤢ꤬ꤟꤢꤩ꤬

• ꤢ꤬ꤙꤢꤧ꤬ꤊꤛꤢ  ꤔꤢ ꤜꤟꤢꤩꤏꤢ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ  ꤛꤢꤩ꤭  ꤔꤌꤣ꤬ꤚꤢꤪ  ꤢꤨ꤭ 

ꤘꤛꤢꤩꤒꤟꤢ꤭ꤒꤟꤢꤩ꤬ ꤚꤛꤢ ꤒꤟꤢꤧ꤬ꤞꤛꤥꤒꤥ꤭ ꤔꤌꤣ꤬ꤒꤢ꤬ꤟꤢꤩ꤬

• ꤐꤟꤢꤦꤢꤩ꤬ꤔꤟꤤꤚꤛꤢ  ꤕꤚꤟꤢꤧ꤬ ꤘꤣ ꤢ꤬ꤏꤢꤕꤟꤢꤩ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤢ꤬ꤑꤢꤩ꤭ 

ꤔꤌꤣ꤬ꤒꤢ꤬ꤟꤢꤩ꤬ ꤢ꤬ꤥ꤬ ꤔꤤ꤯

 

 ꤊꤤ꤬ꤗꤟꤢꤒꤥ꤬ ꤟꤢꤩꤗꤢ꤬ ꤒꤟꤢꤧ꤬ꤋꤢꤨ꤬ ꤔꤌꤣ꤬ ꤢ꤬ꤖꤢꤨ꤭ꤊꤛꤢ꤭ ꤚꤢꤪ ꤢ꤬ꤙꤝꤤꤒꤢ꤬ꤚꤛꤢꤩ꤭ ꤔꤌꤣ꤬ ꤔꤟꤤꤙꤢꤧ꤬ ꤕꤢ꤭ꤒꤥ꤬꤯  

꤈꤯꤯  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤛꤢꤩ꤭ꤗꤢ꤬ ꤢ꤬ꤙꤝꤤꤒꤢ꤬ꤚꤛꤢꤩ꤭ ꤥ꤬ꤔꤟꤤꤑꤟꤢꤩ꤭ ꤙꤢꤒꤢꤩ꤭? ꤈꤯꤯  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤛꤢꤩ꤭ꤗꤢ꤬ ꤢ꤬ꤙꤝꤤꤒꤢ꤬ꤚꤛꤢꤩ꤭ ꤥ꤬ꤔꤟꤤꤑꤟꤢꤩ꤭ ꤙꤢꤒꤢꤩ꤭? 

 ꤒꤟꤢꤧ꤬ꤋꤢꤨ꤬ꤜꤟꤢꤩꤏꤢꤒꤢ꤬ꤊꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤛꤢꤩ꤭ꤗꤢ꤬ ꤢꤨ꤭ ꤗꤟꤢꤩ꤬ꤓꤢꤩ꤬ꤞꤢꤧ꤭ ꤕꤢ꤭ ꤕꤚꤢꤧ ꤢꤧ꤬ ꤢ꤬ꤋꤢꤨ꤬ꤢ꤬ꤋꤛꤢꤩ꤭ 

ꤢ꤬ꤙꤝꤤꤒꤢ꤬ꤚꤛꤢꤩ꤭  ꤥ꤬ꤑꤟꤢꤩ꤭ꤡꤟꤛꤢ  ꤙꤢꤒꤢꤩ꤭  ꤔꤌꤣ꤬ ꤢꤨ꤭ꤞꤢꤧꤑꤢꤩ꤭ ꤒꤟꤢ꤭ꤒꤟꤢꤩ꤬ ꤚꤛꤢ  ꤟꤤ ꤔꤢ ꤒꤥ꤬, ꤗꤟꤢꤩ꤬ꤒꤢꤩ꤭ 

ꤟꤢꤩꤚꤢꤪ ꤢꤨ꤭ ꤕꤟꤢꤨ꤭ꤞꤢꤧꤑꤢꤩ꤭ ꤕꤢ꤭ ꤕꤚꤢꤧ꤯  

꤉꤯꤯   ꤞꤢꤧꤐꤟꤢꤦ  ꤞꤢꤧꤑꤢꤩ꤭  ꤜꤢ꤭ ꤒꤟꤢꤧ꤬ꤋꤢꤨ꤬ ꤉꤯꤯   ꤞꤢꤧꤐꤟꤢꤦ  ꤞꤢꤧꤑꤢꤩ꤭  ꤜꤢ꤭ ꤒꤟꤢꤧ꤬ꤋꤢꤨ꤬ Sinopharm၊  CoronaVac (Sinovac)  Sinopharm၊  CoronaVac (Sinovac)  ꤗꤟꤢꤩ꤬ꤓꤢꤩ꤬  ꤘꤣ ꤗꤟꤢꤩ꤬ꤓꤢꤩ꤬  ꤘꤣ 

ꤟꤢꤩ꤭ꤊꤟꤢꤩ ꤔꤌꤣ꤬ ꤢ꤬ꤚꤤ꤬ꤢ꤬ꤊꤛꤢ꤭ ꤔꤢ ꤒꤟꤢꤧ꤬ꤋꤢꤨ꤬ ꤟꤢꤩ꤭ꤊꤟꤢꤩ ꤔꤌꤣ꤬ ꤢ꤬ꤚꤤ꤬ꤢ꤬ꤊꤛꤢ꤭ ꤔꤢ ꤒꤟꤢꤧ꤬ꤋꤢꤨ꤬ CovishieldCovishield ꤗꤟꤢꤩ꤬ꤓꤢꤩ꤬ ꤘꤣ ꤢꤩ꤬ꤘꤤꤛꤢꤔꤟꤢꤩ ꤔꤌꤣ꤬ꤒꤢ꤬ꤟꤢꤩ꤬  ꤗꤟꤢꤩ꤬ꤓꤢꤩ꤬ ꤘꤣ ꤢꤩ꤬ꤘꤤꤛꤢꤔꤟꤢꤩ ꤔꤌꤣ꤬ꤒꤢ꤬ꤟꤢꤩ꤬ 

ꤢ꤬ꤚꤤ꤬ꤢ꤬ꤊꤛꤢ꤭꤯ ꤢ꤬ꤚꤤ꤬ꤢ꤬ꤊꤛꤢ꤭꤯ 

Sinopharm 
(BBIBP-CorV)

CoronaVac
(Sinovac)

Covishield

ꤊꤥ꤬ꤕꤢ꤬ꤔꤤ꤬ ꤘꤣ 

ꤢ꤬ꤗꤟꤢꤩ꤬ꤓꤢꤩ꤬

Beijing Institute of 

Biological Products 

Co-Ltd

Sinovac Life Sciences 

Co., Ltd

Serum Institute of India 

Pvt Ltd (AstraZeneca 

ꤊꤥ꤬ꤕꤢ꤬ꤔꤤ꤬ ꤔꤢ  Oxford 
ꤒꤟꤥꤓꤛꤢ꤬  ꤜꤣ꤭  ꤞꤛꤥ

ꤜꤤ꤬ꤟꤥ꤭ ꤗꤟꤢꤩ꤬ꤕꤚꤟꤥꤜꤢꤨ꤭ 

ꤒꤟꤢꤧ꤬)

Sinopharm 
(BBIBP-CorV)

CoronaVac
(Sinovac)

Covishield

ꤒꤟꤢꤧ꤬ꤋꤢꤨ꤬ ꤢ꤬ꤗꤛꤢꤩ꤭ 

ꤢ꤬ꤡꤣ꤬

ꤢ꤬ ꤗꤟꤢꤩ꤬ꤕꤛꤢꤩꤊꤛꤢ꤭ 

ꤒꤟꤢꤧ꤬ꤏꤝꤤꤊꤚꤟꤢꤧ 

ꤢ꤬ꤒꤢ꤬ꤚꤛꤢꤩ꤭ 

Inactivated virus) 
ꤚꤢꤪ ꤗꤟꤢꤩ꤬ꤓꤢꤩ꤬ ꤜꤢꤨ꤭ 

ꤢ꤬ ꤗꤟꤢꤩ꤬ꤕꤛꤢꤩꤊꤛꤢ꤭ 

ꤒꤟꤢꤧ꤬ꤏꤝꤤꤊꤚꤟꤢꤧ 

ꤢ꤬ꤒꤢ꤬ꤚꤛꤢꤩ꤭ 

(Inactivated virus) 
ꤚꤢꤪ

ꤗꤟꤢꤩ꤬ꤓꤢꤩ꤬ ꤋꤛꤢꤩ꤭ꤞꤛꤢ     

ꤔꤢ ꤢ꤬ꤊꤚꤟꤢꤧ ꤘꤣ ꤢ꤬ꤖꤛꤢꤩ    

ꤡꤛꤣ ꤘꤤ꤭ꤒꤟꤢꤦ ꤒꤟꤢꤧ꤬ꤏꤝꤤ

ꤊꤚꤟꤢꤧ (viral vector) 
ꤔꤌꤣ꤬ ꤒꤢ꤬ꤟꤢꤩ꤬ 

ꤢ꤬ꤋꤢ꤭ꤜꤟꤢꤩ ꤢ꤬ꤊꤟꤢꤨ 

ꤢ꤬ꤒꤢ꤬ꤊꤜꤢꤨ꤬ ꤘꤣ 

ꤜꤟꤢꤩꤙꤢꤩ꤬ꤥ꤬ ꤢ꤬ꤑꤢꤩ꤭ 

꤂ ꤒꤟꤌꤣꤘꤣ ꤈ 

ꤘꤤ꤬ꤊꤢ꤬ ꤚꤤ꤬ ꤏꤢꤧꤎꤤ꤭ꤛꤢꤧ 

ꤢ꤬ꤊꤢꤨ꤭ (ꤊꤢꤪ꤭ꤜꤟꤥ꤬ ꤔꤌꤣ꤬ 

ꤜꤟꤢꤩꤗꤛꤢ ꤢ꤬ꤊꤟꤢꤨ 

ꤢ꤬ꤒꤢ꤬ꤊꤜꤢꤨ꤬ ꤥ꤬ꤕꤢ꤬)

꤂ ꤒꤟꤌꤣꤘꤣ ꤈ ꤘꤤ꤬ꤊ

ꤢ꤬ꤚꤤ꤬ ꤏꤢꤧꤎꤤ꤭ꤛꤢꤧ ꤢ꤬ꤊꤢꤨ꤭

꤂ ꤒꤟꤌꤣꤘꤣ ꤈ ꤘꤤ꤬ꤊꤢ꤬ꤚꤤ꤬ 

ꤏꤢꤧꤎꤤ꤭ꤛꤢꤧ ꤢ꤬ꤊꤢꤨ꤭

ꤒꤥ꤭ꤙꤢꤧ꤬ꤏꤢ 

ꤢ꤬ꤖꤟꤌꤣ

꤂ ꤖꤟꤌꤣ

(ꤏꤢꤚꤟꤢꤩꤓꤌꤣ꤭ 

ꤒꤣ꤬ꤖꤟꤌꤣ ꤚꤢꤪ ꤥ꤬ꤡꤟꤢꤪ꤬ 

ꤞꤌꤣ꤭ꤊꤜꤢꤧ ꤔꤢ 

ꤜꤝꤟꤤ꤭ꤊꤜꤢꤧ ꤚꤢꤪ ꤏꤢ 

ꤋꤛꤢꤩ꤭ꤞꤛꤢ 

ꤔꤛꤢꤩ꤭ꤖꤟꤌꤣꤒꤣ꤬ꤖꤟꤌꤣ)

꤂ ꤖꤟꤌꤣ

(ꤏꤢꤚꤟꤢꤩꤓꤌꤣ꤭ 

ꤒꤣ꤬ꤖꤟꤌꤣ ꤚꤢꤪ ꤥ꤬ꤡꤟꤢꤪ꤬ 

ꤞꤌꤣ꤭ꤊꤜꤢꤧ꤭ ꤔꤢ 

ꤜꤝꤟꤤ꤭ꤊꤜꤢꤧ ꤚꤢꤪ ꤏꤢ 

ꤋꤛꤢꤩ꤭ꤞꤛꤢ 

ꤔꤛꤢꤩ꤭ꤖꤟꤌꤣꤒꤣ꤬ꤖꤟꤌꤣ)

꤂ ꤖꤟꤌꤣ

(ꤏꤢꤚꤟꤢꤩꤓꤌꤣ꤭ ꤒꤣ꤬ꤖꤟꤌꤣ 

ꤚꤢꤪ ꤥ꤬ꤡꤟꤢꤪ꤬ ꤜꤝꤟꤤ꤭ꤊꤜꤢꤧ꤭ 

ꤒꤟꤌꤣꤘꤣ ꤢ꤬ꤊꤜꤢꤧꤞꤌꤣ꤭

ꤞꤛꤥ ꤗꤟꤢꤥ꤬ꤚꤢꤪ 

ꤢ꤬ꤊꤜꤢꤧꤜꤝꤟꤤ꤭ꤞꤛꤥ 

ꤒꤟꤌꤣꤘꤣ ꤏꤛꤢꤩꤔꤛꤢꤩ꤭

ꤊꤜꤢꤧ ꤚꤢꤪ ꤏꤢꤋꤛꤢꤩ꤭ꤞꤛꤢ 

ꤔꤛꤢꤩ꤭ꤖꤟꤌꤣꤒꤣ꤬ꤖꤟꤌꤣ)*

ꤒꤢ꤬ꤊꤟꤢꤧ꤬ꤔꤟꤤꤙꤢꤧ 

ꤒꤟꤢꤧ꤬ꤏꤝꤤ ꤘꤣ 

ꤘꤛꤢꤩꤜꤟꤌꤣ꤭ ꤔꤢ 

ꤊꤥ꤬ꤠꤤ ꤚꤟꤢꤧ꤭ꤔꤟꤤ 

ꤔꤌꤣ꤬ꤒꤢ꤬ꤟꤢꤩ꤬

꤇꤉% 

(ꤡꤢꤔꤟꤤ ꤙꤤ ꤏꤢ

ꤓꤌꤣ꤭ꤟꤢꤪ ꤔꤛꤢꤩ꤭ꤖꤟꤌꤣ 

ꤒꤣ꤬ꤖꤟꤌꤣ ꤚꤢꤪ ꤢ꤬ꤒꤢ꤬

ꤜꤝꤥꤟꤛꤢ꤭ ꤟꤢꤪ ꤁꤄ 

ꤑꤢꤩ꤭ ꤢ꤬ꤋꤢꤧ꤭)

꤅꤁% 

(ꤡꤢꤔꤟꤤ ꤙꤤ ꤏꤢ

ꤓꤌꤣ꤭ꤟꤢꤪ ꤔꤛꤢꤩ꤭ꤖꤟꤌꤣ 

ꤒꤣ꤬ꤖꤟꤌꤣ ꤚꤢꤪ ꤢ꤬ꤒꤢ꤬

ꤜꤝꤥꤟꤛꤢ꤭ ꤟꤢꤪ ꤁꤄ 

ꤑꤢꤩ꤭ ꤢ꤬ꤋꤢꤧ꤭)

꤆꤆.꤇% 

ꤒꤢ꤬ꤊꤟꤢꤧ꤬ꤔꤟꤤꤙꤢꤧ 

ꤊꤥ꤬ꤠꤤ ꤙꤢꤧ꤬ 

ꤚꤢꤪ ꤢ꤬ꤡꤟꤛꤢꤩ꤭

ꤏꤛꤥ꤬ ꤔꤌꤣ꤬  

ꤗꤛꤢꤕꤟꤢꤨ꤭ꤞꤢꤧꤑꤢꤩ꤭ ꤔꤟꤤ 

ꤟꤤꤒꤥ꤬

꤁꤀꤀% ꤉꤂ %

Sinopharm 
(BBIBP-CorV)

CoronaVac
(Sinovac)

Covishield

ꤟꤢꤩ꤬ꤋꤢꤨ꤬ꤏꤤ꤭ꤙꤢ꤬ 

ꤒꤟꤢꤧ꤬ꤥ꤬ꤏꤛꤥ꤬ꤥ꤬

ꤕꤚꤛꤢ꤭ ꤕꤜꤢꤪ

ꤗꤟꤢꤨ꤬ ꤡꤟꤢꤨ꤭

ꤊꤟꤌꤣ꤭ ꤟꤢꤪ ꤘꤣ 

ꤜꤟꤢꤩꤔꤢꤪ꤭ꤢꤩ꤬ ꤢ꤬ꤑꤢꤩ꤭

ꤡꤟꤢꤨ꤭ꤊꤟꤌꤣ꤭ꤟꤢꤪ 

(꤂꤀꤂꤁, ꤜꤢꤧ꤭ꤗꤢꤩ꤬ ꤇ 

ꤑꤢꤩ꤭)

ꤡꤟꤢꤨ꤭ꤊꤟꤌꤣ꤭ꤟꤢꤪ 

(꤂꤀꤂꤁, ꤜꤢꤧ꤭ꤐꤢꤨ꤬, ꤁ 

ꤑꤢꤩ꤭)

ꤡꤟꤢꤨ꤭ꤊꤟꤌꤣ꤭ꤟꤢꤪ 

(꤂꤀꤂꤁, 

ꤜꤢꤧ꤭ꤖꤢꤩ꤬ꤖꤢꤪ꤬ꤝꤢ꤬

ꤚꤤ꤬, ꤁꤆ ꤑꤢꤩ꤭)

ꤒꤟꤢꤧ꤬ꤚꤤ꤬ꤒꤟꤢꤧ꤬

ꤊꤛꤢ꤭ ꤘꤣ ꤒꤥ꤭

ꤞꤢꤧꤑꤢꤩ꤭ ꤕꤢ꤭ ꤒꤢ꤬ꤟꤢꤩ꤬

• ꤊꤤ꤬ꤥ꤬ꤟꤢꤪ ꤢ꤬ꤔꤢ꤬ (꤁꤈) ꤔꤢ ꤒꤟꤢ꤭ꤕꤜꤛꤢꤩ꤬ꤓꤛꤢ꤬ ꤒꤢꤦ꤮ ꤏꤢꤔꤟꤤ ꤕꤚꤢꤧ

• ꤗꤟꤌꤣ ꤘꤣ ꤢ꤬ꤖꤢꤨꤥ꤭ꤔꤢꤨ ꤜꤢꤨ꤭ꤒꤢ꤬ꤟꤢꤩ꤬ ꤗꤢ꤬ ꤏꤢꤔꤟꤤ

• ꤘꤣ ꤕꤚꤟꤢꤧ꤬ꤗꤢꤪ꤬ꤗꤟꤌꤣꤘꤢꤪ꤭ ꤢ꤬ꤑꤢꤩ꤭ ꤔꤌꤣ꤬ꤚꤢꤪ ꤗꤛꤢꤕꤟꤢꤨ꤭ꤞꤢꤧꤑꤢꤩ꤭ ꤔꤟꤤꤒꤛꤢ꤬ꤟꤤ

ꤒꤥ꤬ ꤢ꤬ꤋꤢꤨ꤬ꤢ꤬ꤋꤛꤢꤩ꤭, ꤊꤤ꤬ ꤏꤢꤕꤢꤩ ꤢꤧ꤬ꤞꤤ꤭ ꤟꤢꤩꤗꤢ꤬ ꤢ꤬ꤚꤛꤢꤖꤢꤨꤒꤢꤩ꤭, ꤢ꤬ꤕꤟꤛꤢꤢ꤬

   ꤏꤢꤧ꤭ꤡꤟꤛꤢ ꤖꤢꤨꤒꤢꤩ꤭ ꤔꤌꤣ꤬ ꤒꤥ꤭ꤙꤢꤧ꤬ ꤗꤛꤢꤒꤟꤢ꤭ꤒꤟꤢꤩ꤬ ꤚꤢꤪ ꤏꤢ ꤕꤢꤩ ꤢꤧ꤬ꤞꤤ꤭

 

 Sinopharm  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭   ꤊꤥ꤬ꤠꤤ   ꤔꤌꤣ꤬ꤚꤢꤪ  ꤏꤢꤓꤌꤣ꤭ꤟꤢꤪ   ꤢ꤬ꤚꤟꤢꤩ

ꤒꤣ꤬ꤖꤟꤌꤣ ꤚꤢꤪ ꤙꤤ ꤢ꤬ꤙꤢ꤭ ꤟꤤ ꤞꤌꤣ꤭ꤊꤜꤢꤧ ꤒꤥ꤬ ꤔꤌꤣ꤬, ꤊꤤ꤬ꤏꤢ  ꤜꤢꤧ  ꤋꤛꤢꤩ꤭ꤞꤛꤢꤟꤢꤪ ꤔꤛꤢꤩ꤭ꤖꤟꤌꤣꤒꤣ꤬

ꤖꤟꤌꤣ ꤟꤢꤩꤗꤢ꤬ ꤜꤥ꤬ꤏꤢꤕꤟꤥꤕꤢ꤭ ꤔꤢ ꤘꤣꤋꤛꤢꤩ꤭  ꤒꤣ꤬ꤖꤟꤌꤣ ꤒꤥ꤬ꤟꤢꤪ꤯  ꤊꤤ꤬ꤗꤢꤒꤥ꤬ ꤚꤢꤪ  ꤜꤟꤢꤩꤏꤢ ꤔꤛꤢꤩ꤭

ꤖꤟꤌꤣꤒꤣ꤬ꤖꤟꤌꤣ  ꤢ꤬ꤑꤢꤩ꤭ꤔꤌꤣ꤬ꤚꤢꤪ ꤔꤟꤢꤧ꤬  ꤊꤤ꤬ ꤥ꤬ꤕꤟꤢꤪꤜꤣꤊꤛꤢ꤭  ꤟꤢꤪ ꤔꤢ  ꤜꤝꤟꤤ꤭ꤊꤜꤢꤧ ꤟꤢꤩꤗꤢ꤬ ꤡꤛꤣ

ꤕꤟꤢꤨ꤭ꤏꤢꤜꤢꤧ ꤊꤛꤢ꤭ ꤟꤢꤪ ꤙꤤ ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ ꤚꤢꤪ ꤢ꤬ꤔꤟꤤ ꤙꤤ ꤢ꤬ꤥ꤬ꤖꤢꤦ꤬ꤥ꤬

ꤝꤥꤔꤢ ꤔꤟꤢꤧ꤬ ꤔꤌꤣ꤬ꤒꤣ꤬ꤖꤥ꤬ ꤔꤤ꤯ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤛꤢꤩ꤭ ꤒꤥ꤭ꤙꤢꤧ꤬ ꤏꤢꤙꤢ꤭ ꤢꤧ꤬ (꤂ 

ꤖꤟꤌꤣ) ꤒꤟꤢꤧ꤬ꤋꤢꤨ꤬ꤞꤢꤚꤢꤘꤢꤨ꤬ ꤒꤢ꤬ꤟꤢꤩ꤬ ꤘꤛꤢꤩꤞꤢꤧꤑꤢꤩ꤭ꤡꤝꤟꤥ ꤖꤢꤨꤔꤌꤣ꤬꤯

 * ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤘꤣ ꤢ꤬ꤋꤢꤨ꤬ꤛꤢꤩ꤭ꤒꤢ꤬ꤟꤢꤩ꤬  ꤗꤢ꤬  ꤒꤥ꤭ꤙꤢꤧ꤬  ꤥ꤬ꤡꤟꤢꤪ꤬ 

ꤙꤢꤒꤢꤩ꤭ ꤚꤢꤪ ꤊꤤ꤬ꤏꤢ ꤚꤢꤪ ꤢ꤬ꤚꤛꤢꤜꤣ ꤔꤌꤣ꤬ꤗꤢ꤬ ꤢꤨ꤭ ꤕꤟꤢꤨ꤭ꤞꤢꤧꤑꤢꤩ꤭ ꤕꤢ꤭ꤕꤚꤢꤧ꤯ ꤖꤢꤨ ꤋꤥ꤭ꤑꤟꤢ ꤢꤨ꤭ ꤗꤛꤢꤕꤟꤢꤨ꤭ꤞꤢꤧ

ꤑꤢꤩ꤭ꤔꤟꤤ ꤟꤢꤪꤔꤌꤣ꤬ꤗꤢ꤬ Covishield ꤛꤢꤩ꤭ ꤏꤢꤓꤌꤣ꤭ ꤢ꤬ꤚꤟꤢꤩꤒꤣ꤬ꤖꤟꤌꤣ ꤚꤢꤪ ꤥ꤬ꤡꤟꤢꤪ꤬ ꤔꤟꤤ ꤈-꤁꤂ ꤊꤜꤢꤧ 

ꤚꤢꤪ ꤏꤢ ꤗꤢ꤬ ꤢ꤬ꤔꤟꤤ ꤕꤚꤢꤧ ꤢꤨ꤭ ꤟꤢꤩ ꤖꤢꤨꤔꤌꤣ꤬꤯ ꤢ꤬ꤊꤤ꤬ ꤥ꤬ꤡꤢꤪꤟꤢꤪ (꤁꤂) ꤊꤜꤢꤧ ꤡꤢꤪ ꤙꤢꤧ꤬ꤙꤢꤧ꤬ ꤒꤥ꤭ꤙꤢꤧ꤬ ꤏꤢꤒꤢ꤬

ꤕꤜꤢꤩ꤬ ꤔꤢ ꤘꤣ ꤢ꤬ꤋꤢ꤭ꤏꤛꤢꤩ ꤒꤥ꤬, ꤏꤢ  ꤟꤢꤪ ꤔꤛꤢꤩ꤭ꤖꤟꤌꤣꤒꤣ꤬ꤖꤟꤌꤣ  ꤔꤌꤣ꤬  ꤗꤢ꤬ ꤢ꤬ꤔꤟꤤꤘꤢꤦ꤬ ꤟꤢꤪ ꤢ꤬ ꤟꤢꤩ

ꤜꤟꤌꤣ꤭ ꤔꤤ ꤖꤢꤨꤔꤌꤣ꤬꤯ ꤗꤛꤢꤋꤛꤢꤩ꤭ꤞꤛꤢ ꤥ꤬ ꤋꤢ꤭ꤜꤟꤢꤩꤋꤢ꤭ꤙꤛꤢ꤬ ꤔꤢ ꤜꤟꤢꤩꤔꤟꤤꤙꤢꤧ꤬ ꤒꤟꤢꤧ꤬ꤋꤢꤨ꤬  ꤢ꤬ꤏꤛꤣ

ꤢ꤬ꤋꤢꤧ꤭ꤔꤌꤣ꤬ ꤚꤢꤪ ꤏꤢ ꤢꤧ꤬ ꤖꤢꤨ ꤕꤚꤟꤢꤧ꤬ꤏꤢ  ꤕꤢꤩ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ  ꤔꤌꤣ꤬ꤒꤢ꤬ꤟꤢꤩ꤬ 

ꤢ꤬ꤒꤟꤢꤧ꤬ꤐꤟꤢꤨ꤭ꤊꤜꤛꤢꤐꤟꤢꤨ꤭ꤊꤜꤥ꤭ ꤔꤌꤣ꤬ꤗꤢ꤬ ꤢ꤬ꤔꤟꤤ ꤕꤚꤢꤧ꤯

꤁꤀꤯꤯  ꤊꤥ꤬ꤠꤤ-꤁꤉ ꤊꤤ꤬ ꤙꤢꤧ꤬ꤔꤢꤪꤓꤌꤣ꤭ꤟꤢꤪ ꤟꤢꤩꤚꤢꤪ ꤏꤢ ꤕꤢ꤭  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤁꤀꤯꤯  ꤊꤥ꤬ꤠꤤ-꤁꤉ ꤊꤤ꤬ ꤙꤢꤧ꤬ꤔꤢꤪꤓꤌꤣ꤭ꤟꤢꤪ ꤟꤢꤩꤚꤢꤪ ꤏꤢ ꤕꤢ꤭  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ 

ꤒꤥ꤬ ꤗꤢ꤬ ꤢ꤬ꤔꤟꤤ ꤕꤚꤢꤧ ꤟꤟꤢꤧ꤭? ꤒꤥ꤬ ꤗꤢ꤬ ꤢ꤬ꤔꤟꤤ ꤕꤚꤢꤧ ꤟꤟꤢꤧ꤭? 

 ꤊꤥ꤬ꤠꤤ - ꤁꤉ ꤊꤤ꤬ꤙꤢꤧ꤬ꤔꤢꤪ ꤓꤌꤣ꤭ꤟꤢꤪ ꤙꤢꤧ꤬ꤙꤢꤧ꤬ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤔꤌꤣ꤬ꤗꤢ꤬ 

ꤙꤢꤧ꤬ꤏꤢ ꤔꤛꤢ꤭ ꤕꤚꤢꤧꤕꤚꤢꤧ꤯ ꤗꤟꤢꤩ꤬ꤒꤢꤩ꤭ꤟꤢꤩꤚꤢꤪ ꤒꤟꤢꤧ꤬ꤏꤝꤤꤛꤢꤩ꤭ ꤢ꤬ꤙꤢꤧ꤬ꤓꤌꤣ꤭ ꤚꤢꤪ ꤥ꤬ꤗꤟꤥ꤬ꤥ꤬ꤚꤛꤢ ꤋꤛꤢꤩ꤭ꤞꤛꤢ 

ꤟꤢꤪ ꤟꤢꤩꤒꤢ꤬ꤘꤢꤦ꤬ꤚꤢꤪ ꤔꤟꤢꤩꤊꤜꤟꤢꤪꤛꤢꤩ꤭ ꤢ꤬ ꤒꤢ꤬ꤊꤟꤢꤧ꤬ꤏꤢꤦ꤬ ꤙꤢꤧ ꤊꤥ꤬ꤠꤤ ꤛꤢꤩ꤭  ꤙꤢꤒꤢꤩ꤭ ꤕꤢ꤭ ꤔꤌꤣ꤬ ꤞꤢꤧꤑꤢꤩ꤭ꤒꤟꤢ꤭

ꤒꤟꤢꤩ꤬ ꤡꤟꤛꤢ ꤒꤥ꤬ ꤕꤚꤟꤢꤧ꤬ꤞꤤꤖꤢꤧꤖꤢꤨ ꤒꤢ꤬ꤟꤢꤩ꤬ ꤟꤢꤩꤜꤢ꤬ꤟꤛꤢ꤭ ꤖꤢꤨꤔꤌꤣ꤬꤯ ꤊꤥ꤬ꤠꤤ  ꤜꤟꤢꤩ ꤚꤟꤢꤧ꤭ꤔꤟꤤ ꤋꤛꤢꤩ꤭

ꤜꤢꤨ꤭ ꤒꤣ꤬ꤖꤟꤌꤣ ꤔꤌꤣ꤬ ꤢ꤬ ꤥ꤬ꤊꤛꤢ꤬ꤜꤢ꤭ ꤒꤢ꤬ꤘꤣ꤬ꤚꤢꤪ ꤢ꤬ꤚꤟꤢꤧ꤭ꤔꤟꤤꤡꤟꤛꤢ ꤋꤛꤢꤩ꤭ꤞꤛꤢ ꤕꤚꤢꤧꤕꤚꤢꤧ꤯  ꤖꤢꤨ ꤢꤨ꤭ 

ꤕꤟꤢꤨ꤭ꤞꤢꤧꤑꤢꤩ꤭ ꤔꤟꤤ ꤔꤌꤣ꤬, ꤊꤢ꤬ꤛꤢ꤭ ꤘꤣ ꤊꤥ꤬ꤠꤤ ꤙꤢꤧ꤬ ꤜꤢꤨ꤭ ꤚꤢꤪ ꤢ꤬ꤥ꤬ꤗꤟꤥ꤬ꤥ꤬ꤚꤛꤢ ꤋꤛꤢꤩ꤭ꤞꤛꤢ ꤟꤢꤪ ꤒꤢ꤬ꤟꤢꤩ꤬ 

ꤔꤌꤣ꤬, ꤢ꤬ ꤊꤤ꤬ꤏꤢꤔꤟꤤꤕꤟꤥ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ꤏꤢꤦ꤬  ꤊꤥ꤬ꤠꤤ  ꤛꤢꤩ꤭  ꤟꤢꤩꤗꤢ꤬ ꤢꤧ꤬ꤞꤤ꤭ ꤔꤟꤢꤩ

ꤊꤜꤟꤢꤪ ꤟꤢꤧ꤭ꤚꤢꤩ꤬ ꤘꤣ ꤢ꤬ꤜꤟꤢꤩꤒꤢ꤬ꤊꤟꤢꤧ꤬ꤏꤢꤦ꤬ ꤒꤟꤢꤧ꤬ꤏꤝꤤꤔꤌꤣ꤬ ꤢ꤬ꤜꤤ ꤏꤢꤪ꤭ ꤊꤜꤢꤪ꤭ ꤜꤣ ꤡꤢꤪ꤯ 

꤁꤁꤯꤯  ꤊꤢ꤬ꤛꤢ꤭ ꤘꤣ ꤊꤥ꤬ꤠꤤ ꤙꤢꤧ꤬ ꤔꤢꤪ꤭ ꤜꤢꤨ꤭ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤢ꤬ ꤙꤢꤧ꤬ ꤥ꤬ꤕꤟꤢꤪ ꤔꤟꤤ ꤙꤢ꤭ꤒꤢꤩ꤭ ꤚꤢꤪ  ꤙꤢꤧ꤬ꤏꤢ꤁꤁꤯꤯  ꤊꤢ꤬ꤛꤢ꤭ ꤘꤣ ꤊꤥ꤬ꤠꤤ ꤙꤢꤧ꤬ ꤔꤢꤪ꤭ ꤜꤢꤨ꤭ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤢ꤬ ꤙꤢꤧ꤬ ꤥ꤬ꤕꤟꤢꤪ ꤔꤟꤤ ꤙꤢ꤭ꤒꤢꤩ꤭ ꤚꤢꤪ  ꤙꤢꤧ꤬ꤏꤢ

ꤔꤥ꤬ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤒꤢꤩ꤭? ꤔꤥ꤬ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤒꤢꤩ꤭? 

 ꤊꤢ꤬ꤛꤢ꤭  ꤘꤣ ꤊꤥ꤬ꤠꤤ  ꤙꤢꤧ꤬ꤔꤢꤪ꤭ ꤜꤢꤨ꤭ ꤚꤢꤪ  ꤢ꤬  ꤥ꤬ꤗꤟꤥ꤬  ꤋꤛꤢꤩ꤭ꤞꤛꤢ ꤟꤢꤪ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤙꤤ 

ꤢꤧ꤬ꤒꤟꤢꤧ꤬ꤏꤝꤤ꤭ ꤚꤟꤢꤧ꤭ꤔꤟꤤꤡꤟꤛꤢ  ꤕꤢ꤭  ꤊꤢ꤬ꤛꤢ꤭ ꤘꤣ  ꤢ꤬ꤚꤟꤌꤣ꤬  ꤒꤢ꤬ꤟꤢꤩ꤬ ꤒꤥ꤬  ꤢ꤬ꤋꤢꤧ꤭ꤔꤌꤣ꤬, ꤏꤢ ꤒꤟꤢꤧ꤬ꤋꤢꤨ꤬

ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤗꤢ꤬ ꤢ꤬ꤔꤟꤤ ꤟꤢꤪ꤯-

• ꤊꤢ꤬ꤛꤢ꤭ ꤘꤣ ꤊꤥ꤬ꤠꤤ ꤙꤢꤧ꤬ ꤜꤢꤨ꤭ ꤚꤢꤪ ꤢ꤬ꤡꤟꤛꤢꤩ꤭ꤜꤢ꤭ ꤜꤢꤨ꤭ ꤒꤥ꤬ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤡꤢꤔꤟꤤ ꤙꤤ 

ꤢ꤬ꤡꤟꤛꤢꤩ꤭ꤜꤟꤌꤣ꤭ ꤜꤢꤨ꤭ꤔꤟꤢꤩ ꤔꤌꤣ꤬ ꤚꤢꤪ ꤥ꤬ꤡꤟꤢꤪ꤬ ꤢ꤬ꤑꤢꤩ꤭ (꤁꤀) + ꤙꤤ  ꤢ꤬ꤒꤟꤢꤧ꤬ꤏꤝꤤ ꤥ꤬ꤕꤢ꤬ꤒꤥ꤬ 

ꤢ꤬ꤔꤥ꤬ ꤒꤣ꤬ꤑꤢꤩ꤭ ꤔꤌꤣ꤬ ꤗꤢ꤬ ꤡꤛꤣꤏꤢ ꤗꤢ꤬ ꤢ꤬ꤔꤟꤤ ꤟꤢꤪ꤯ 

• ꤊꤢ꤬ꤛꤢ꤭ ꤘꤣ ꤊꤥ꤬ꤠꤤ ꤙꤢꤧ꤬ ꤜꤢꤨ꤭ ꤚꤢꤪ ꤢ꤬ꤡꤟꤛꤢꤩ꤭ꤏꤛꤥ ꤬ ꤜꤢꤨ꤭  ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤡꤢꤔꤟꤤ ꤙꤤ 

ꤢ꤬ꤡꤟꤛꤢꤩ꤭ꤜꤟꤌꤣ꤭  ꤜꤢꤨ꤭ꤔꤟꤢꤩ  ꤚꤢꤪ  ꤥ꤬ꤡꤢꤪ꤬ ꤢ꤬ꤑꤢꤩ꤭ (꤂꤀) ꤔꤌꤣ꤬ꤚꤢꤪ ꤡꤛꤣꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬

 ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤗꤢ꤬ ꤢ꤬ꤔꤟꤤ ꤟꤢꤪ꤯ 

• ꤊꤢ꤬ꤛꤢ꤭ ꤘꤣ ꤢꤨ꤭ ꤐꤢ꤬ ꤔꤟꤤ ꤜꤢꤨ꤭ ꤔꤢ ꤞꤝꤤ꤬ꤓꤛꤢꤩ꤭ꤏꤢꤧ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤒꤟꤢꤧ꤬ꤏꤝꤤꤥ꤬ꤗꤟꤢꤩꤓꤌꤣ꤭ 

ꤥ꤬ꤡꤢꤪ ꤢ꤬ꤑꤢꤩ꤭ (꤉꤀) ꤒꤢꤦ꤮ ꤗꤢ꤬ ꤙꤢꤧ꤬ꤏꤢ ꤔꤟꤤꤔꤥ꤬꤯ 

꤁꤂꤯꤯ ꤙꤤ  ꤏꤢꤙꤢ꤭ ꤓꤌꤣ꤭ꤟꤢꤪ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ ꤔꤛꤢꤩ꤭ꤖꤟꤌꤣ  ꤢ꤬ꤋꤢꤧ꤭ꤔꤌꤣ꤬, ꤁꤂꤯꤯ ꤙꤤ  ꤏꤢꤙꤢ꤭ ꤓꤌꤣ꤭ꤟꤢꤪ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ ꤔꤛꤢꤩ꤭ꤖꤟꤌꤣ  ꤢ꤬ꤋꤢꤧ꤭ꤔꤌꤣ꤬, 

ꤟꤢꤧ꤭ꤚꤢꤩ꤬ ꤘꤣ ꤜꤟꤢꤩꤒꤢ꤬ꤊꤟꤢꤧ꤬ ꤒꤟꤢ꤭ꤒꤟꤢꤦ꤭ ꤏꤢꤦ꤬ ꤒꤟꤢꤧ꤬ꤏꤝꤤ ꤔꤌꤣ꤬ ꤢ꤬ꤥ꤬ꤓꤛꤢ꤬ ꤟꤢꤪꤟꤟꤢꤧ꤭  ꤗꤢ꤬ꤒꤥ꤬  ꤟꤟꤢꤧ꤭ꤔꤌꤣ꤬ ꤟꤢꤧ꤭ꤚꤢꤩ꤬ ꤘꤣ ꤜꤟꤢꤩꤒꤢ꤬ꤊꤟꤢꤧ꤬ ꤒꤟꤢ꤭ꤒꤟꤢꤦ꤭ ꤏꤢꤦ꤬ ꤒꤟꤢꤧ꤬ꤏꤝꤤ ꤔꤌꤣ꤬ ꤢ꤬ꤥ꤬ꤓꤛꤢ꤬ ꤟꤢꤪꤟꤟꤢꤧ꤭  ꤗꤢ꤬ꤒꤥ꤬  ꤟꤟꤢꤧ꤭ꤔꤌꤣ꤬ 

ꤡꤢꤩ꤭ꤗꤛꤢ ꤢꤧ꤬ ꤔꤢ ꤒꤟꤢ꤭ꤒꤟꤢꤧ꤬ ꤜꤟꤢꤩꤡꤢꤩ꤭ꤗꤛꤢ ꤡꤢꤩ꤭ꤗꤛꤢ ꤢꤧ꤬ ꤔꤢ ꤒꤟꤢ꤭ꤒꤟꤢꤧ꤬ ꤜꤟꤢꤩꤡꤢꤩ꤭ꤗꤛꤢ (Antibody test kit)(Antibody test kit) ꤗꤢ꤬ ꤢ꤬ꤔꤟꤤ ꤟꤟꤢꤧ꤭? ꤗꤢ꤬ ꤢ꤬ꤔꤟꤤ ꤟꤟꤢꤧ꤭?

 ꤢ꤬ꤔꤟꤤ ꤒꤥ꤬꤯ ꤙꤤ ꤏꤢꤓꤌꤣ꤭ ꤟꤢꤪ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ ꤢ꤬ꤋꤢꤧ꤭ꤔꤌꤣ꤬, ꤟꤢꤧ꤭ꤚꤢꤩ꤬ 

ꤘꤣ ꤢ꤬ ꤒꤢ꤬ꤊꤟꤢꤧ꤬  ꤒꤟꤢ꤭ꤒꤟꤢꤦ꤭ ꤙꤢꤧ  ꤒꤟꤢꤧ꤬ꤏꤝꤤꤛꤢꤩ꤭  ꤢ꤬ꤥ꤬  ꤙꤢꤒꤢꤩ꤭ꤔꤌꤣ꤬,  ꤕꤚꤟꤢꤧ꤬ꤞꤤꤖꤢꤧꤖꤢꤨ  ꤒꤢ꤬ꤟꤢꤩ꤬ ꤟꤢꤩ

ꤜꤟꤌꤣ꤭ ꤔꤢ ꤒꤥ꤭ꤙꤢꤧ꤬ ꤡꤢꤩ꤭ꤗꤛꤢ ꤋꤛꤢꤩ꤭ꤞꤛꤢ ꤔꤢ ꤒꤟꤢ꤭ꤒꤟꤢꤧ꤬ ꤜꤟꤢꤩꤡꤢꤩ꤭ꤗꤛꤢ ꤖꤢꤨꤔꤌꤣ꤬ ꤒꤥ꤬꤯  ꤒꤟꤢ꤭ꤒꤟꤢꤧ꤬ 

ꤜꤟꤢꤩꤡꤢꤩ꤭ꤗꤛꤢ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬  ꤜꤟꤢꤩꤡꤢꤩ꤭ꤗꤛꤢ  ꤔꤢ ꤘꤣ  ꤢ꤬ꤚꤟꤢꤩꤋꤢꤧ꤭ ꤊꤥ꤬ꤠꤤ  ꤙꤢꤧ꤬ ꤔꤢꤪ ꤟꤟꤢꤧ꤭ ꤗꤢ꤬ 

ꤢ꤬ꤙꤢꤧ꤬ꤔꤢꤪ ꤒꤥ꤬ ꤟꤟꤢꤧ꤭ ꤔꤌꤣ꤬ ꤢ꤬ꤑꤢꤩ꤭ ꤕꤚꤢꤧ꤯

꤁꤃꤯꤯  ꤏꤢꤓꤌꤣ꤭ꤟꤢꤪ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ  ꤢ꤬ꤚꤟꤢꤩꤒꤣ꤬ꤖꤟꤌꤣꤟꤢꤪ ꤚꤢꤪ  ꤙꤤ  ꤒꤥ꤭꤁꤃꤯꤯  ꤏꤢꤓꤌꤣ꤭ꤟꤢꤪ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ  ꤢ꤬ꤚꤟꤢꤩꤒꤣ꤬ꤖꤟꤌꤣꤟꤢꤪ ꤚꤢꤪ  ꤙꤤ  ꤒꤥ꤭

ꤙꤢꤧ꤬ꤏꤢ ꤟꤢꤪ ꤔꤛꤢꤩ꤭ꤖꤟꤌꤣꤒꤣ꤬ꤖꤟꤌꤣ ꤢ꤬ꤋꤢꤧ꤭ꤔꤌꤣ꤬, ꤊꤤ꤬ ꤞꤢꤧꤏꤝꤤ ꤗꤟꤢꤩ꤬ꤖꤢꤨ ꤊꤥ꤬ꤠꤤ ꤙꤢꤧ꤬ ꤔꤌꤣ꤬ (ꤟꤢꤩꤊꤟꤌꤣꤙꤢꤧ꤬ꤏꤢ ꤟꤢꤪ ꤔꤛꤢꤩ꤭ꤖꤟꤌꤣꤒꤣ꤬ꤖꤟꤌꤣ ꤢ꤬ꤋꤢꤧ꤭ꤔꤌꤣ꤬, ꤊꤤ꤬ ꤞꤢꤧꤏꤝꤤ ꤗꤟꤢꤩ꤬ꤖꤢꤨ ꤊꤥ꤬ꤠꤤ ꤙꤢꤧ꤬ ꤔꤌꤣ꤬ (ꤟꤢꤩꤊꤟꤌꤣ

ꤚꤟꤢꤩ- ꤞꤢꤧꤏꤝꤤ, ꤞꤢꤧꤒꤢ꤬ꤋꤢꤦ, ꤞꤢꤧꤢꤪ) ꤟꤢꤩꤗꤢ꤬ ꤒꤥ꤭ꤙꤢꤧ꤬ ꤏꤢ ꤟꤟꤢꤧ꤭ ꤗꤢ꤬ꤒꤥ꤬ ꤟꤟꤢꤧ꤭? ꤚꤟꤢꤩ- ꤞꤢꤧꤏꤝꤤ, ꤞꤢꤧꤒꤢ꤬ꤋꤢꤦ, ꤞꤢꤧꤢꤪ) ꤟꤢꤩꤗꤢ꤬ ꤒꤥ꤭ꤙꤢꤧ꤬ ꤏꤢ ꤟꤟꤢꤧ꤭ ꤗꤢ꤬ꤒꤥ꤬ ꤟꤟꤢꤧ꤭? 

 ꤢ꤬ꤊꤤ꤬ ꤓꤝꤟꤥ꤭ꤓꤛꤢ꤬ ꤖꤢꤨꤔꤌꤣ꤬ ꤟꤢꤩꤗꤢ꤬ ꤒꤥ꤭ꤙꤢꤧ꤬ꤏꤢ ꤟꤤ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ 

ꤒꤥ꤬꤯ ꤙꤤ ꤒꤟꤢꤧ꤬ꤏꤝꤤ ꤜꤢ꤬ꤗꤟꤢꤩ꤬ꤋꤛꤢꤩ꤭ꤞꤛꤢꤟꤢꤪ ꤔꤌꤣ꤬ ꤕꤢ꤭ ꤒꤢꤦ꤮ ꤚꤢꤪ ꤙꤢꤧ꤬ ꤡꤛꤣꤏꤢꤔꤥ꤬ ꤕꤚꤢꤧ꤯ 

ꤊꤢ꤬ꤛꤢ꤭ ꤘꤣ ꤊꤥ꤬ꤠꤤ ꤙꤢꤧ꤬ ꤜꤢꤨ꤭ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤜꤟꤢꤩꤏꤢ ꤒꤟꤢꤧ꤬ꤋꤢꤨ꤬ ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ  ꤊꤥ꤬ꤠꤤ 

ꤢ꤬ꤑꤢꤩ꤭ꤔꤌꤣ꤬ꤚꤢꤪ, ꤟꤣ ꤢꤧ꤬ ꤘꤣ ꤒꤟꤢꤧ꤬ꤏꤢꤨ꤬ꤘꤛꤢ꤭ ꤢ꤬ꤗꤟꤢ꤭ (꤁꤁) ꤔꤌꤣ꤬ ꤔꤤ꤯

꤁꤄꤯  ꤙꤤ ꤏꤢ ꤓꤌꤣ꤭ꤟꤢꤪ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤢ꤬ꤚꤟꤢꤩ ꤒꤣ꤬ꤖꤟꤌꤣ  ꤁꤄꤯  ꤙꤤ ꤏꤢ ꤓꤌꤣ꤭ꤟꤢꤪ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤢ꤬ꤚꤟꤢꤩ ꤒꤣ꤬ꤖꤟꤌꤣ  (1st dose)(1st dose)  
ꤚꤢꤪ ꤙꤤ ꤢ꤬ꤕꤜꤢꤧ꤬ꤊꤢꤨ꤭ ꤔꤌꤣ꤬ ꤊꤥ꤬ꤠꤤꤙꤢꤧ꤬ ꤓꤌꤣ꤭ꤚꤢꤪ ꤥ꤬ꤗꤟꤥ꤬ꤥ꤬ꤚꤛꤢ ꤋꤛꤢꤩ꤭ꤞꤛꤢ ꤟꤢꤪ ꤟꤢꤩꤗꤢ꤬ ꤏꤢ ꤒꤟꤢꤧ꤬ꤋꤢꤨ꤬ ꤚꤢꤪ ꤙꤤ ꤢ꤬ꤕꤜꤢꤧ꤬ꤊꤢꤨ꤭ ꤔꤌꤣ꤬ ꤊꤥ꤬ꤠꤤꤙꤢꤧ꤬ ꤓꤌꤣ꤭ꤚꤢꤪ ꤥ꤬ꤗꤟꤥ꤬ꤥ꤬ꤚꤛꤢ ꤋꤛꤢꤩ꤭ꤞꤛꤢ ꤟꤢꤪ ꤟꤢꤩꤗꤢ꤬ ꤏꤢ ꤒꤟꤢꤧ꤬ꤋꤢꤨ꤬ 

ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ ꤊꤥ꤬ꤠꤤ ꤔꤛꤢꤩ꤭ꤖꤟꤌꤣꤒꤣ꤬ꤖꤟꤌꤣꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ ꤊꤥ꤬ꤠꤤ ꤔꤛꤢꤩ꤭ꤖꤟꤌꤣꤒꤣ꤬ꤖꤟꤌꤣ (2nd dose) (2nd dose) ꤔꤌꤣ꤬ꤟꤢꤩꤗꤢ꤬ ꤢ꤬ꤔꤟꤤ ꤟꤟꤢꤧ꤭? ꤔꤌꤣ꤬ꤟꤢꤩꤗꤢ꤬ ꤢ꤬ꤔꤟꤤ ꤟꤟꤢꤧ꤭?

 ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤔꤛꤢꤩ꤭ꤖꤟꤌꤣꤒꤣ꤬ꤖꤟꤌꤣ (2nd dose) ꤔꤌꤣ꤬ꤗꤢ꤬ 
ꤢ꤬ꤔꤟꤤ ꤕꤚꤢꤧ꤯ ꤟꤢꤩꤊꤟꤌꤣꤚꤟꤢꤩ ꤒꤟꤢꤧ꤬ꤏꤝꤤꤖꤢꤨ ꤊꤥ꤬ꤠꤤ ꤙꤢꤧ꤬ ꤔꤟꤢꤧ꤬  ꤔꤌꤣ꤬ꤒꤣ꤬ꤟꤢꤩ꤬  ꤊꤥ꤬ꤥ꤬  ꤟꤢꤩꤗꤢ꤬ ꤔꤟꤢꤧ꤬  

ꤜꤟꤢꤩꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤔꤌꤣ꤬ ꤢ꤬ꤑꤢꤩ꤭,  ꤟꤣꤚꤟꤢꤩ  ꤒꤟꤢꤧ꤬ꤘꤛꤢꤩꤞꤢꤧꤑꤢꤩ꤭ꤡꤝꤟꤥ 

ꤘꤣ ꤒꤟꤢꤧ꤬ꤏꤢꤨ꤭ꤘꤛꤢ꤭ ꤢ꤬ꤗꤟꤢ꤭ (꤁꤁) ꤢ꤬ꤊꤢꤨ꤭ ꤔꤌꤣ꤬ ꤔꤤ꤯ 

꤁꤅꤯꤯  ꤊꤢ꤬ꤛꤢ꤭ ꤘꤣ ꤢ꤬ꤔꤢ꤬ꤥ꤬ ꤟꤢꤪ (꤆꤀)  ꤔꤢ  ꤒꤟꤢ꤭ꤕꤜꤢꤩ꤬ꤓꤛꤢ꤬  ꤚꤢꤪ  ꤢ꤬ꤞꤢꤨ꤬ꤞꤌꤣ꤬ꤒꤟꤢꤧ꤬ꤏꤢꤧ꤭,  ꤞꤢꤧꤕꤜꤢꤪ꤬꤁꤅꤯꤯  ꤊꤢ꤬ꤛꤢ꤭ ꤘꤣ ꤢ꤬ꤔꤢ꤬ꤥ꤬ ꤟꤢꤪ (꤆꤀)  ꤔꤢ  ꤒꤟꤢ꤭ꤕꤜꤢꤩ꤬ꤓꤛꤢ꤬  ꤚꤢꤪ  ꤢ꤬ꤞꤢꤨ꤬ꤞꤌꤣ꤬ꤒꤟꤢꤧ꤬ꤏꤢꤧ꤭,  ꤞꤢꤧꤕꤜꤢꤪ꤬

ꤒꤟꤢꤧ꤬ꤏꤢꤧ꤭, ꤞꤝꤤ꤬ꤓꤛꤢ꤬, ꤞꤝꤤ꤬ꤏꤢꤦ꤭ ꤒꤟꤢꤧ꤬ꤏꤢꤧ꤭ ꤔꤢ ꤒꤟꤢꤧ꤬ꤏꤢꤧ꤭ ꤘꤣ ꤢ꤬ꤚꤟꤌꤣ꤬ ꤥ꤬ꤔꤟꤢꤩ꤬ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤢꤧ꤬ꤞꤤ꤭ ꤒꤟꤢꤧ꤬ꤏꤢꤧ꤭, ꤞꤝꤤ꤬ꤓꤛꤢ꤬, ꤞꤝꤤ꤬ꤏꤢꤦ꤭ ꤒꤟꤢꤧ꤬ꤏꤢꤧ꤭ ꤔꤢ ꤒꤟꤢꤧ꤬ꤏꤢꤧ꤭ ꤘꤣ ꤢ꤬ꤚꤟꤌꤣ꤬ ꤥ꤬ꤔꤟꤢꤩ꤬ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤢꤧ꤬ꤞꤤ꤭ 

ꤊꤤ꤬ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤛꤢꤩ꤭ ꤟꤢꤩꤗꤢ꤬ ꤒꤟꤢꤧ꤬ꤕꤟꤛꤢꤒꤟꤢꤧ꤬ꤏꤢꤧ꤭ ꤊꤤ꤬ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤛꤢꤩ꤭ ꤟꤢꤩꤗꤢ꤬ ꤒꤟꤢꤧ꤬ꤕꤟꤛꤢꤒꤟꤢꤧ꤬ꤏꤢꤧ꤭ (side effect)(side effect)  
ꤘꤣ ꤢꤧ꤬ꤞꤤ꤭ꤑꤢꤩ꤭ ꤥ꤬ꤓꤛꤢ꤬ ꤡꤟꤛꤢ ꤗꤢ꤬ꤤ꤭ꤒꤢꤩ꤭? ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ  ꤛꤢꤩ꤭ ꤚꤢꤪ ꤢ꤬ꤘꤣ ꤢꤧ꤬ꤞꤤ꤭ꤑꤢꤩ꤭ ꤥ꤬ꤓꤛꤢ꤬ ꤡꤟꤛꤢ ꤗꤢ꤬ꤤ꤭ꤒꤢꤩ꤭? ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ  ꤛꤢꤩ꤭ ꤚꤢꤪ ꤢ꤬

ꤔꤟꤤ ꤔꤢ ꤢ꤬ꤔꤟꤤ ꤒꤥ꤬ꤔꤌꤣ꤬ ꤞꤢꤧꤐꤟꤢꤦ ꤞꤢꤧꤑꤢꤩ꤭ ꤜꤢ꤭꤯ ꤔꤟꤤ ꤔꤢ ꤢ꤬ꤔꤟꤤ ꤒꤥ꤬ꤔꤌꤣ꤬ ꤞꤢꤧꤐꤟꤢꤦ ꤞꤢꤧꤑꤢꤩ꤭ ꤜꤢ꤭꤯ 

 ꤊꤢ꤬ꤛꤢ꤭ ꤘꤣ ꤢ꤬ ꤞꤢꤨ꤬ꤞꤌꤣ꤬ ꤒꤟꤢꤧ꤬ꤏꤢꤧ꤭, ꤞꤢꤧꤕꤜꤢꤪ꤬ꤒꤟꤢꤧ꤬ꤏꤢꤧ꤭,  ꤞꤝꤤ꤬ꤓꤛꤢ꤬, ꤞꤝꤤ꤬ꤏꤢꤦ꤭,  ꤜꤤꤜꤢꤨ꤭ ꤒꤟꤢꤧ꤬

ꤏꤢꤧ꤭ ꤥ꤬ꤔꤌꤣ꤬ꤒꤢ꤬ꤟꤢꤩ꤬ ꤔꤢ ꤊꤢ꤬ꤛꤢ꤭ ꤘꤣ  ꤢ꤬ꤥ꤬  ꤟꤢꤪ  ꤢ꤬ꤔꤢ꤬ (꤆꤅) ꤔꤢ  ꤒꤟꤢ꤭ꤕꤜꤢꤩ꤬ꤓꤛꤢ꤬  ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ 

ꤊꤥ꤬ꤠꤤ -꤁꤉ ꤊꤥ꤬ꤙꤢꤧ꤬ ꤢꤧ꤬ꤞꤤ꤭ ꤟꤢꤩꤗꤢ꤬, ꤒꤟꤢꤧ꤬ꤏꤝꤤ  ꤥ꤬ꤗꤟꤢꤩ꤬ꤓꤌꤣ꤭  ꤡꤢꤪꤟꤢꤪ  ꤕꤢ꤭ ꤔꤌꤣ꤬  ꤙꤢꤧ꤬ꤙꤢꤧ꤬,  ꤏꤛꤢꤩꤔꤥ꤬

ꤏꤛꤢꤩꤋꤛꤢꤩ꤭ ꤕꤢ꤭ ꤢ꤬ꤙꤢꤧ꤬ꤕꤟꤛꤢꤙꤢꤧ꤬ꤏꤢꤧ꤭ ꤊꤜꤢꤪ꤭ ꤔꤢ ꤢꤨ꤭ꤚꤟꤌꤣ꤬ ꤢ꤬ꤋꤢꤨ꤬ꤢ꤬ꤋꤛꤢꤩ꤭, ꤒꤥ꤭ꤙꤢꤧ꤬ ꤏꤢꤚꤟꤢꤩꤜꤣ ꤕꤢꤩꤊꤜꤢꤪ꤭ 

ꤡꤢꤪ ꤢꤧ꤬ꤞꤤ꤭ ꤡꤢꤪ, ꤟꤢꤩ꤬ꤋꤢꤨ꤬ꤏꤤ꤭ꤙꤢ꤬ ꤒꤟꤢꤧ꤬ꤥ꤬ꤏꤛꤥ꤬ꤥ꤬ꤕꤚꤛꤢ꤭ ꤢ꤬ꤕꤜꤢꤪꤗꤟꤢꤨ꤬  ꤟꤢꤩꤖꤢꤨꤔꤌꤣ꤬꤯ ꤖꤢꤨꤔꤌꤣ꤬ꤢ꤬ꤋꤢꤨ꤬ꤢ꤬ꤋꤛꤢꤩ꤭ 

ꤢꤨ꤭ ꤊꤤ꤬ꤏꤢ ꤕꤢꤩ ꤟꤢꤩꤗꤢ꤬ ꤒꤢ꤬ꤚꤢꤨ꤮ ꤡꤛꤣꤏꤢꤊꤟꤌꤣ꤭ ꤔꤤ, ꤚꤢꤪ ꤙꤤ ꤏꤢꤒꤛꤢ꤬ꤟꤤꤒꤥ꤬  ꤢ꤬ꤋꤢꤧ꤭ꤔꤌꤣ꤬  ꤟꤢꤩꤏꤥ꤬

ꤚꤟꤢꤩ ꤕꤚꤟꤢꤧ꤬ꤏꤢ ꤒꤟꤢꤧ꤬ꤋꤢꤨ꤬ ꤔꤌꤣ꤬ꤒꤢ꤬ꤟꤢꤩ꤬ ꤔꤢ ꤔꤟꤢꤧ꤬ꤒꤟꤢꤧ꤬ꤏꤝꤤꤒꤟꤢꤧ꤬ꤏꤢꤧ꤭ ꤢ꤬ꤚꤤ꤬ꤢ꤬ꤊꤛꤢ꤭ ꤔꤌꤣ꤬ ꤔꤤ꤯

 ꤢ꤬ ꤙꤢꤧ꤬ꤕꤟꤛꤢꤙꤢꤧ꤬ꤏꤢꤧ꤭ꤡꤟꤛꤢ ꤖꤢꤨꤒꤢꤩ꤭ ꤟꤢꤩꤚꤢꤪ, ꤖꤢꤨ ꤢꤨ꤭ꤚꤟꤌꤣ꤬ ꤋꤛꤢꤙꤢꤧ꤬ ꤔꤌꤣ꤬ꤟꤢꤪ (ꤙꤤ  ꤏꤢꤓꤢꤧ 

ꤢ꤬ꤋꤢ꤭ꤜꤟꤢꤩ ꤔꤌꤣ꤬ꤗꤢ꤬ ꤢ꤬ꤏꤢꤧ꤭, ꤢ꤬ꤐꤢ, ꤓꤌꤣ꤭ꤚꤢꤪ ꤞꤢꤧꤏꤝꤤ ꤡꤟꤛꤢ)꤯ ꤓꤌꤣ꤭ꤒꤥ꤬ ꤒꤟꤢꤧ꤬ꤏꤝꤤ  ꤥ꤬ꤔꤟꤢꤩ꤬ꤘꤢꤦ꤬ ꤟꤢꤪ 

ꤘꤣ ꤜꤢꤨ꤭ꤔꤟꤢꤩꤜꤟꤥ꤬ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤒꤥ꤭ꤙꤢꤧ꤬ ꤐꤢ꤬ꤏꤤ꤭ꤗꤟꤢꤩ ꤒꤟꤢ꤭ꤒꤟꤢꤩ꤬ ꤚꤛꤢ ꤢꤧ꤬ꤢꤧ꤬꤯ 

꤁꤆꤯꤯  ꤊꤢ꤬ꤛꤢ꤭ ꤘꤣ ꤢꤩꤢ꤬ꤠꤤ꤬ ꤁꤆꤯꤯  ꤊꤢ꤬ꤛꤢ꤭ ꤘꤣ ꤢꤩꤢ꤬ꤠꤤ꤬ (HIV)(HIV) ꤒꤟꤢꤧ꤬ꤏꤝꤤꤊꤚꤟꤢꤧ  ꤥ꤬  ꤔꤌꤣ꤬ꤒꤢ꤬ꤟꤢꤩ꤬ ꤔꤢ  ꤢ꤬ꤙꤢꤧ꤬ꤥ꤭ ꤢꤩ꤬ꤢ꤬ꤒꤤ꤬  ꤒꤟꤢꤧ꤬ꤏꤝꤤꤊꤚꤟꤢꤧ  ꤥ꤬  ꤔꤌꤣ꤬ꤒꤢ꤬ꤟꤢꤩ꤬ ꤔꤢ  ꤢ꤬ꤙꤢꤧ꤬ꤥ꤭ ꤢꤩ꤬ꤢ꤬ꤒꤤ꤬ (ART)(ART)  
ꤒꤟꤢꤧ꤬ꤋꤢꤨ꤬ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤢ꤬ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤗꤢ꤬ ꤢ꤬ꤔꤟꤤ ꤟꤟꤢꤧ꤭ ꤗꤢ꤬ꤒꤥ꤬ ꤒꤟꤢꤧ꤬ꤋꤢꤨ꤬ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤢ꤬ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤗꤢ꤬ ꤢ꤬ꤔꤟꤤ ꤟꤟꤢꤧ꤭ ꤗꤢ꤬ꤒꤥ꤬ 

ꤟꤟꤢꤧ꤭?  ꤟꤟꤢꤧ꤭?  

 ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤛꤢꤩ꤭ꤗꤢ꤬ ꤢꤨ꤭ ꤡꤢꤩ꤭ꤗꤛꤢ ꤔꤟꤤꤢꤧ ꤜꤢ꤭ ꤟꤤ ꤔꤢ ꤊꤢ꤬ꤛꤢ꤭ 

ꤘꤣ ꤢꤩꤢ꤬ꤠꤤ꤬ ꤒꤟꤢꤧ꤬ꤏꤝꤤꤊꤚꤟꤢꤧ ꤚꤟꤢꤧ꤭ꤔꤟꤤ  ꤢꤧ꤬ꤞꤤ꤭  ꤔꤌꤣ꤬ꤒꤢ꤬ꤟꤢꤩ꤬ ꤒꤥ꤬꤯  ꤒꤟꤢꤧ꤬ꤗꤛꤢꤕꤟꤢꤨ꤭ꤞꤢꤧꤑꤢꤩ꤭  ꤛꤢꤩ꤭ꤗꤢ꤬ 

ꤢ꤬ꤜꤣꤢ꤬ꤙꤢ꤭ ꤟꤤꤔꤢ  ꤒꤥ꤬ ꤒꤢ꤬ꤘꤣ꤬ꤚꤢꤪ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ  ꤘꤣ  ꤟꤢꤩ꤬ꤋꤢꤨ꤬ꤏꤤ꤭ꤙꤢ꤬ 

ꤒꤟꤢꤧ꤬ꤥ꤬ꤏꤛꤥ꤬ꤥ꤬ꤕꤚꤛꤢ꤭ ꤕꤜꤢꤪꤗꤟꤢꤨ꤬ ꤡꤟꤢꤨ꤭ꤊꤟꤌꤣ꤭ ꤟꤢꤪ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤊꤤ꤬ꤏꤢ ꤕꤢꤩ ꤔꤢ  ꤊꤢ꤬ꤛꤢ꤭   ꤘꤣ 

ꤊꤥ꤬ꤠꤤ ꤒꤟꤢꤧ꤬ꤏꤝꤤꤊꤚꤟꤢꤧ ꤚꤟꤢꤧ꤭ꤔꤟꤤ ꤜꤢꤨ꤭ ꤔꤌꤣ꤬ꤒꤢ꤬ꤟꤢꤩ꤬  ꤗꤢ꤬  ꤢ꤬  ꤙꤢꤧ꤬ꤕꤟꤛꤢꤙꤢꤧ꤬ꤏꤢꤧ꤭ ꤔꤢ   ꤢꤧ꤬ꤞꤤ꤭  ꤒꤥ꤬꤯ 

ꤓꤌꤣ꤭ꤒꤥ꤬ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤛꤢꤩ꤭ꤗꤢ꤬ ꤢꤨ꤭ ꤗꤟꤢꤩ꤬ꤓꤢꤩ꤬ ꤢꤧ꤬ ꤔꤢ ꤠꤢꤚꤢ ꤢ꤬ꤊꤚꤟꤢꤧ ꤘꤣ 

ꤢ꤬ꤓꤝꤟꤥ꤭ꤕꤚꤟꤢꤧ꤬ ꤔꤌꤣ꤬ꤒꤢ꤬ꤟꤢꤩ꤬ ꤗꤟꤢꤒꤥ꤬ ꤢ꤬ꤋꤢꤨ꤬ꤢ꤬ꤋꤛꤢꤩ꤭, ꤊꤢ꤬ꤛꤢ꤭ ꤘꤣ ꤢ꤬ ꤟꤢꤧ꤭ꤚꤢꤩ꤬ ꤜꤟꤢꤩꤒꤢ꤬ꤊꤟꤢꤧ꤬ꤏꤢꤦ꤬  ꤒꤟꤢꤧ꤬

ꤏꤝꤤ  ꤥ꤬ꤕꤢ꤬ꤒꤤ  ꤊꤛꤢ꤭ ꤟꤢꤪ  ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬,  ꤘꤣ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤛꤢꤩ꤭ 

ꤢ꤬ꤋꤢꤨ꤬ꤢ꤬ꤋꤛꤢꤩ꤭ ꤒꤟꤢꤧ꤬ꤏꤝꤤ  ꤘꤣ  ꤢ꤬ꤚꤟꤌꤣ꤬ ꤒꤢ꤬ꤟꤢꤩ꤬  ꤚꤟꤢꤧ꤭ꤔꤟꤤ ꤡꤟꤛꤢ ꤔꤢ ꤜꤢꤨ꤭ ꤒꤥ꤬꤯ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬

ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤔꤢ ꤢꤩ꤬ꤢ꤬ꤒꤤ꤬ ꤒꤟꤢꤧ꤬ꤋꤢꤨ꤬  ꤔꤌꤣ꤬ꤗꤢ꤬  ꤢ꤬ꤚꤟꤢꤧ꤭ ꤜꤢꤨ꤭ꤒꤥ꤬  ꤔꤌꤣ꤬ꤗꤢ꤬ ꤢ꤬ꤥ꤬ ꤔꤢ  ꤒꤥ꤬ꤒꤥ꤬ 

ꤢ꤬ꤋꤢꤨ꤬ꤢ꤬ꤋꤛꤢꤩ꤭ ꤙꤤ ꤏꤢꤓꤌꤣ꤭ꤟꤢꤪ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ  ꤢ꤬ꤋꤢꤧ꤭ꤔꤌꤣ꤬ ꤙꤢꤧ꤬ꤙꤢꤧ꤬, ꤢ꤬  ꤥ꤭

ꤕꤜꤢꤩ꤬ꤟꤛꤢ꤭ ꤕꤟꤥ ꤢꤩ꤬ꤢ꤬ꤒꤤ꤬ ꤒꤟꤢꤧ꤬ꤋꤢꤨ꤬ ꤔꤌꤣ꤬ꤗꤢ꤬ ꤢ꤬ꤔꤟꤤ ꤕꤚꤢꤧ꤯ ꤟꤢꤩꤊꤟꤌꤣꤚꤟꤢꤩ ꤊꤢ꤬ꤛꤢ꤭ ꤘꤣ ꤎꤤ꤬ꤘꤤ꤬ꤖꤥ꤭ 

(CD4 count)  ꤥ꤬ꤕꤢ꤬ꤒꤤ  ꤊꤛꤢ꤭  ꤚꤢꤪ  ꤢ꤬ꤟꤢꤧ꤭ꤢ꤬ꤚꤢꤩ꤬  ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤒꤟꤢꤧ꤬ꤏꤝꤤ ꤔꤌꤣ꤬ ꤢ꤬ꤥ꤬ 

ꤕꤢ꤬ꤒꤤ ꤊꤛꤢ꤭ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤢ꤬ ꤏꤢ ꤒꤟꤢꤧ꤬ꤋꤢꤨ꤬ ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤒꤢ꤬ꤘꤣ꤬ꤚꤢꤪ ꤒꤟꤢꤧ꤬ꤋꤢꤨ꤬ 

ꤢ꤬ꤙꤝꤤꤢ꤬ꤒꤢ꤬ꤚꤛꤢꤩ꤭ ꤔꤌꤣ꤬ ꤗꤢ꤬ ꤢ꤬  ꤔꤟꤤꤙꤢꤧ꤬  ꤕꤢ꤬ꤒꤤ  ꤕꤚꤢꤧ ꤢꤨ꤭ ꤟꤢꤩ ꤜꤢ꤬ꤟꤛꤢ꤭ ꤖꤢꤨꤔꤌꤣ꤬ ꤒꤢ꤬ꤘꤣ꤬ꤚꤢꤪ ꤢ꤬ꤙꤢꤧ꤬

ꤊꤛꤢ ꤔꤢ ꤒꤟꤢꤧ꤬ꤚꤤ꤬ꤒꤟꤢꤧ꤬ꤊꤛꤢ꤭ ꤛꤢꤩ꤭ ꤢ꤬ꤗꤟꤢꤔꤢꤢ꤬ꤗꤟꤢꤒꤥ꤬ ꤔꤌꤣ꤬ꤗꤢ꤬ ꤢꤨ꤭ ꤞꤢꤧꤑꤢꤩ꤭ ꤒꤟꤢ꤭ꤒꤟꤢꤩ꤬ ꤔꤢ ꤟꤤ ꤒꤥ꤬꤯ 

ꤓꤛꤢꤩ꤭ꤊꤟꤢꤩ ꤘꤣ ꤢ꤬ꤚꤟꤌꤣ꤬ ꤒꤢ꤬ꤟꤢꤩ꤬ꤟꤢꤩ꤬ ꤗꤢ꤬ ꤊꤢ꤬ꤛꤢ꤭ ꤘꤣ ꤎꤤ꤬ꤘꤤ꤬ꤖꤥ꤭ (CD4 count) ꤥ꤬ ꤕꤢ꤬ꤒꤤ ꤊꤜꤢꤪ꤭ ꤡꤢꤪ 

ꤔꤢ ꤂꤀꤀/ꤊꤢꤨꤙꤢꤜꤤ꤬ꤗꤤ꤬ ꤗꤤ꤬ꤒꤢ꤬ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤢꤨ꤭  ꤙꤢꤩ꤬ꤔꤟꤌꤣ꤭ꤔꤟꤤ ꤢꤧ꤬ꤞꤤ꤭ ꤘꤣ ꤒꤥ꤭ꤙꤢꤧ꤬ ꤏꤢꤚꤟꤢꤩꤜꤣ 

ꤕꤢꤩ ꤢꤧ꤬ꤞꤤ꤭ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ  ꤢ꤬ꤊꤜꤢꤧ꤭ ꤔꤌꤣ꤬ ꤡꤢꤪ꤯  ꤖꤢꤨꤔꤌꤣ꤬ꤚꤢꤪ ꤊꤢ꤬ꤛꤢ꤭  ꤘꤣ 

ꤢ꤬ꤟꤢꤧ꤭ꤚꤢꤩ꤬  ꤜꤟꤢꤩꤒꤢ꤬ꤊꤢꤧ꤬ꤒꤟꤢ꤭ꤒꤟꤢꤦ꤭  ꤒꤟꤢꤧ꤬ꤏꤝꤤ  ꤥ꤬ꤕꤢ꤬ꤒꤤ ꤔꤌꤣ꤬ꤒꤢ꤬ꤟꤢꤩ꤬ ꤔꤢ  ꤊꤢ꤬ꤛꤢ꤭  ꤘꤣ ꤢ꤬ꤒꤟꤢꤧ꤬ꤏꤝꤤ 

ꤔꤟꤢꤩꤜꤟꤥ꤬ ꤥ꤬ꤔꤟꤢꤩ꤬ ꤚꤟꤢꤩ ꤘꤣ ꤢ꤬ꤚꤟꤌꤣ꤬ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤊꤥ꤬ꤠꤤ ꤊꤤ꤬  ꤚꤟꤢꤧ꤭ꤔꤟꤤ ꤢꤧ꤬ꤞꤤ꤭ ꤚꤢꤪ ꤢ꤬ꤡꤟꤛꤢꤩ꤭ 

ꤏꤛꤥ꤬ꤊꤜꤢꤪ꤭ ꤢꤧ꤬ꤞꤤ꤭ ꤔꤢ ꤢꤨ꤭ꤚꤟꤌꤣ꤬ ꤢ꤬ꤋꤢꤨ꤬ꤢ꤬ꤋꤛꤢꤩ꤭, ꤕꤚꤟꤢꤧ꤬ꤞꤤꤖꤢꤧꤖꤢꤨ  ꤒꤢ꤬ꤟꤢꤩ꤬ ꤟꤢꤩ ꤔꤢ  ꤙꤢꤧ꤬ꤏꤢꤚꤟꤢꤩꤜꤣ 

ꤕꤢꤩ ꤢꤧ꤬ꤞꤤ꤭꤯  

꤁꤇꤯꤯  ꤕꤚꤟꤢꤧ꤬ꤗꤢꤪ꤬  ꤘꤣ ꤢ꤬ꤥ꤭ ꤒꤟꤢꤧ꤬ꤋꤢꤨ꤬ ꤜꤟꤢꤩꤗꤟꤌꤣꤘꤢꤪ꤭ꤒꤥ꤬ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬  ꤢ꤬ꤏꤢ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬꤁꤇꤯꤯  ꤕꤚꤟꤢꤧ꤬ꤗꤢꤪ꤬  ꤘꤣ ꤢ꤬ꤥ꤭ ꤒꤟꤢꤧ꤬ꤋꤢꤨ꤬ ꤜꤟꤢꤩꤗꤟꤌꤣꤘꤢꤪ꤭ꤒꤥ꤬ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬  ꤢ꤬ꤏꤢ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬

ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤗꤢ꤬ ꤢ꤬ꤔꤟꤤ  ꤟꤟꤢꤧ꤭?  ꤊꤤ꤬ꤏꤢꤓꤌꤣ꤭  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤗꤢ꤬ ꤢ꤬ꤔꤟꤤ  ꤟꤟꤢꤧ꤭?  ꤊꤤ꤬ꤏꤢꤓꤌꤣ꤭  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ 

ꤟꤢꤩꤚꤢꤪ ꤥ꤬ꤡꤟꤢ꤬ꤪ ꤙꤢꤑꤢꤩ꤭ꤒꤢꤩ꤭ ꤒꤢꤦ꤮ ꤚꤢꤪ ꤒꤥ꤭ꤙꤢꤧ꤬ ꤥ꤭ꤔꤟꤤ ꤋꤛꤢꤩ꤭ꤞꤛꤢ ꤒꤟꤢꤧ꤬ꤋꤢꤨ꤬ ꤜꤟꤢꤩꤗꤟꤌꤣꤘꤢꤪ꤭ꤒꤥ꤬ ꤔꤌꤣ꤬ ꤟꤢꤩꤚꤢꤪ ꤥ꤬ꤡꤟꤢ꤬ꤪ ꤙꤢꤑꤢꤩ꤭ꤒꤢꤩ꤭ ꤒꤢꤦ꤮ ꤚꤢꤪ ꤒꤥ꤭ꤙꤢꤧ꤬ ꤥ꤭ꤔꤟꤤ ꤋꤛꤢꤩ꤭ꤞꤛꤢ ꤒꤟꤢꤧ꤬ꤋꤢꤨ꤬ ꤜꤟꤢꤩꤗꤟꤌꤣꤘꤢꤪ꤭ꤒꤥ꤬ ꤔꤌꤣ꤬ 

ꤒꤢꤩ꤭?ꤒꤢꤩ꤭?

 ꤕꤚꤟꤢꤧ꤬ꤗꤢꤪ꤬  ꤘꤣ ꤢ꤬ꤥ꤭  ꤒꤟꤢꤧ꤬ꤋꤢꤨ꤬ ꤜꤟꤢꤩꤗꤟꤌꤣꤘꤢꤪ꤭ꤒꤥ꤬ ꤔ ꤌꤣ꤬ꤒꤢ꤬ꤟꤢꤩ꤬  ꤗꤢ꤬ ꤢ꤬ꤏꤢ  ꤒꤟꤢꤧ꤬ꤋꤢꤨ꤬ꤜꤟꤢꤩ 

ꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤗꤢ꤬ ꤢ꤬ꤔꤟꤤ ꤕꤚꤢꤧ ꤕꤚꤟꤢꤧ꤬ꤞꤤꤖꤢꤧꤖꤢꤨ ꤒꤢ꤬ꤟꤢꤩ꤬ ꤟꤢꤩ ꤖꤢꤨꤔꤌꤣ꤬꤯ ꤗꤢ꤬ꤔꤢꤚꤢꤪ ꤙꤤ 

ꤏꤢꤟꤤ ꤒꤟꤢꤧ꤬ꤋꤢꤨ꤬ ꤒꤥ꤬ ꤢ꤬ꤋꤢꤧ꤭ꤔꤌꤣ꤬ ꤒꤟꤢꤧ꤬ꤋꤢꤨ꤬ ꤛꤢꤩ꤭ ꤢ꤬ꤚꤛꤢ ꤖꤢꤨꤒꤢꤩ꤭, ꤢ꤬ꤙꤢꤧ꤬ꤕꤟꤛꤢꤙꤢꤧ꤬ꤏꤢꤧ꤭ ꤡꤟꤛꤢ ꤖꤢꤨꤒꤢꤩ꤭ 

ꤢ꤬ꤚꤤ꤬ꤢ꤬ꤊꤛꤢ꤭ ꤔꤌꤣ꤬ ꤢ꤬ꤒꤥ꤭ꤙꤢꤧ꤬ ꤏꤢꤨ꤬ꤘꤛꤢ꤭ꤏꤢꤨ꤬ꤡꤢꤩ꤬ ꤚꤟꤢꤩ ꤕꤚꤟꤢꤧ꤬ꤏꤢ ꤕꤢꤩ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ 

ꤊꤥ꤬ꤠꤤ ꤔꤌꤣ꤬ꤒꤢ꤬ꤟꤢꤩ꤬꤯ 

 ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ ꤒꤢ꤬ꤟꤢꤩ꤬ꤟꤢꤩ꤬  ꤔꤌꤣ꤬ꤗꤢ꤬ ꤢ꤬  ꤗꤟꤢꤩ꤬ꤋꤛꤢꤡꤟꤛꤢ ꤞꤝꤤ꤬ 

ꤔꤌꤣ꤬ꤗꤢ꤬ ꤢ꤬ꤥ꤬ ꤢꤨ꤭  ꤗꤛꤢꤕꤟꤢꤨ꤭ꤞꤢꤧꤑꤢꤩ꤭ ꤔꤟꤤ ꤖꤢꤨꤔꤌꤣ꤬꤯  ꤘꤣ ꤛꤢꤨ꤬ꤊꤢꤩ꤬ꤊꤟꤢꤩꤔꤌꤣ꤬ ꤚꤢꤪ ꤢꤧ꤬ꤞꤤ꤭ ꤗꤛꤢꤕꤟꤢꤨ꤭ꤞꤢꤧ

ꤑꤢꤩ꤭ ꤔꤟꤤꤔꤢ ꤊꤢ꤬ꤛꤢ꤭ ꤢ꤬ꤕꤚꤟꤢꤧ꤬ ꤢ꤬ꤞꤤ꤭  (꤂꤀꤀) ꤢ꤬ꤊꤜꤢꤧ꤭ꤔꤌꤣ꤬,  ꤊꤢ꤬ꤛꤢ꤭ ꤢ꤬ꤕꤚꤟꤢꤧ꤬  (꤇꤉)  ꤔꤌꤣ꤬ꤚꤢꤪ 

ꤢ꤬ꤞꤝꤤ꤬ ꤋꤛꤢ ꤜꤢ꤬ꤟꤛꤢ꤭ ꤚꤢꤪ ꤢ꤬ꤞꤛꤢꤩ꤭ꤊꤛꤢ꤭ (꤁꤉) ꤕꤚꤟꤢꤧ꤬ ꤢꤨ꤭ ꤗꤛꤢꤓꤛꤢꤩ꤬ ꤖꤢꤨꤔꤌꤣ꤬꤯ 

 ꤕꤚꤟꤢꤧ꤬ꤗꤢꤪ꤬  ꤘꤣ ꤢ꤬ꤥ꤭  ꤒꤟꤢꤧ꤬ꤋꤢꤨ꤬  ꤜꤟꤢꤩꤗꤟꤌꤣꤘꤢꤪ꤭ꤒꤥ꤬  ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤘꤣ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬

ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤔꤌꤣ꤬ ꤢ꤬ꤋꤢꤨ꤬ꤢ꤬ꤋꤛꤢꤩ꤭ ꤗꤟꤢꤒꤥ꤬ ꤒꤢ꤬ꤘꤣ꤬ꤚꤢꤪ ꤢ꤬ꤞꤝꤤ꤬ꤋꤛꤢ ꤔꤌꤣ꤬ꤗꤢ꤬ ꤢ꤬ꤥ꤬ꤡꤟꤛꤢ 

ꤒꤢ꤬ꤟꤢꤩ꤬ꤟꤢꤩ꤬꤯ ꤕꤚꤟꤢꤧ꤬ꤗꤢꤪ꤬ ꤘꤣ ꤒꤟꤢꤧ꤬ꤋꤢꤨ꤬ ꤜꤟꤢꤩꤗꤟꤌꤣꤘꤢꤪ꤭ꤒꤥ꤬ ꤔꤌꤣ꤬ ꤢ꤬ꤥ꤭ ꤒꤥ꤬ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤢ꤬ꤕꤚꤟꤢꤧ꤬ 

(꤁꤀,꤀꤀꤀) ꤔꤌꤣ꤬ꤗꤢ꤬ ꤢ꤬ꤞꤝꤤ꤬ꤋꤛꤢ ꤡꤟꤛꤢ ꤕꤚꤢꤧ (꤂) ꤕꤚꤟꤢꤧ꤬ ꤕꤚꤢꤧ, ꤗꤢ꤬ꤔꤢꤚꤢꤪ ꤕꤚꤟꤢꤧ꤬ꤗꤢꤪ꤬ ꤘꤣ ꤢ꤬ꤥ꤭ 

ꤒꤟꤢꤧ꤬ꤋꤢꤨ꤬ꤜꤟꤢꤩꤗꤟꤌꤣꤘꤢꤪ꤭ꤒꤥ꤬ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤢ꤬ꤕꤚꤟꤢꤧ꤬  (꤁꤀,꤀꤀꤀)  ꤔꤌꤣ꤬ꤗꤢ꤬  ꤢ꤬ꤞꤝꤤ꤬ꤋꤛꤢ ꤡꤟꤛꤢ 

(꤅)ꤕꤚꤟꤢꤧ꤬ ꤒꤟꤌꤣꤘꤣ ꤢ꤬ꤕꤚꤟꤢꤧ꤬ (꤁꤀), ꤢꤨ꤭ ꤕꤟꤢꤨ꤭ꤞꤢꤧꤑꤢꤩ꤭ꤔꤟꤤ ꤖꤢꤨꤔꤌꤣ꤬꤯  ꤒꤟꤢꤧ꤬ꤕꤟꤢꤨ꤭ꤞꤢꤧꤑꤢꤩ꤭  ꤛꤢꤩ꤭ꤗꤢ꤬ ꤢꤨ꤭ 

ꤕꤟꤢꤨ꤭ꤞꤢꤧꤑꤢꤩ꤭ ꤊꤢ꤬ꤛꤢ꤭ ꤘꤣ ꤊꤥ꤬ꤠꤤ-꤁꤉ ꤙꤢꤧ꤬ ꤜꤢꤨ꤭ ꤔꤌꤣ꤬ꤒꤢ꤬ꤟꤢꤩ꤬ ꤗꤟꤢꤔꤢ ꤒꤥ꤬꤯

꤁꤈꤯꤯  ꤊꤤ꤬ꤏꤢ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ  ꤟꤢꤩꤗꤢ꤬ ꤖꤢꤨꤥ꤬ꤡꤟꤛꤢ ꤕꤢ꤭ꤒꤥ꤬  ꤟꤢꤩ ꤢꤨ꤭ꤟꤢꤩ ꤁꤈꤯꤯  ꤊꤤ꤬ꤏꤢ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ  ꤟꤢꤩꤗꤢ꤬ ꤖꤢꤨꤥ꤬ꤡꤟꤛꤢ ꤕꤢ꤭ꤒꤥ꤬  ꤟꤢꤩ ꤢꤨ꤭ꤟꤢꤩ 

ꤔꤌꤣ꤬ꤗꤢ꤬ ꤢ꤬ꤗꤟꤢ ꤟꤟꤢꤧ꤭꤯ꤔꤌꤣ꤬ꤗꤢ꤬ ꤢ꤬ꤗꤟꤢ ꤟꤟꤢꤧ꤭꤯

 ꤢ꤬ꤗꤟꤢ ꤔꤢ ꤒꤥ꤬꤯ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤘꤣ ꤟꤢꤩ꤬ꤏꤢꤨ꤬ꤏꤤ꤭ꤙꤢ꤬ ꤡꤟꤢꤨ꤭ꤊꤟꤌꤣ꤭ ꤟꤢꤪ 

ꤋꤥ꤭ꤑꤟꤢ ꤛꤢꤩ꤭ꤒꤣ꤬ꤟꤢꤩ꤬ ꤗꤢ꤬ ꤢ꤬ꤙꤢꤧ꤬ꤏꤢꤧ꤭ ꤒꤟꤌꤣꤡꤟꤛꤢ ꤔꤢ ꤜꤟꤢꤩꤖꤢꤨꤥ꤬ ꤢ꤬ꤑꤢꤩ꤭ ꤔꤌꤣ꤬ ꤒꤥ꤬꤯ 

꤁꤉꤯꤯  ꤊꤤ꤬ ꤏꤢꤓꤌꤣ꤭ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤟꤢꤩꤗꤢ꤬,  ꤖꤛꤢꤩꤖꤢꤨ ꤗꤢ꤬ ꤢ꤬ꤔꤟꤤ ꤕꤚꤢꤧ ꤁꤉꤯꤯  ꤊꤤ꤬ ꤏꤢꤓꤌꤣ꤭ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤟꤢꤩꤗꤢ꤬,  ꤖꤛꤢꤩꤖꤢꤨ ꤗꤢ꤬ ꤢ꤬ꤔꤟꤤ ꤕꤚꤢꤧ 

ꤟꤟꤢꤧ꤭?  ꤟꤟꤢꤧ꤭?  

 ꤢ꤬ꤔꤟꤤ ꤕꤚꤢꤧ꤯ ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤚꤢꤪ ꤢ꤬ꤙꤢꤧ꤬ꤏꤢꤧ꤭ ꤒꤟꤌꤣ ꤘꤣ ꤜꤟꤢꤩ 

ꤖꤛꤢꤩꤖꤢꤨ ꤢ꤬ꤑꤢꤩ꤭ ꤢꤨ꤭  ꤟꤢꤩꤔꤌꤣ꤬ꤗꤢ꤬  ꤢ꤬ꤗꤟꤢ ꤔꤢ ꤒꤣ꤬ꤡꤣ꤬꤮  ꤒꤥ꤬,  ꤗꤛꤢꤓꤛꤢꤩ꤬  ꤔꤢꤪ ꤔꤢ  ꤖꤢꤨꤔꤌꤣ꤬ ꤒꤥ꤬ 

ꤒꤥ꤬꤯  ꤙꤤ  ꤏꤢꤓꤌꤣ꤭ꤟꤢꤪ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ  ꤢ꤬ꤋꤢꤧ꤭ꤔꤌꤣ꤬, ꤞꤢꤧꤤ꤬ꤏꤢꤩ꤭ ꤔꤢ ꤢ꤬ꤙꤢꤧ꤬ 

ꤕꤟꤛꤢꤙꤢꤧ꤬ꤏꤢꤧ꤭ ꤒꤣ꤬ꤡꤣ꤬ꤡꤣ꤬ ꤚꤢꤪ ꤞꤛꤢꤖꤢꤨ ꤊꤟꤢꤦ ꤗꤟꤌꤣꤘꤢꤪ꤭ꤒꤥ꤬ ꤢ꤬ꤑꤢꤩ꤭ ꤗꤟꤢꤩ꤬ꤒꤟꤢ꤭ꤒꤟꤢꤦ꤭ ꤊꤛꤢ꤭ ꤔꤌꤣ꤬ꤗꤢ꤬ 

ꤢ꤬ꤜꤟꤥ꤬ ꤔꤢ ꤒꤥ꤬꤯ ꤘꤣ ꤢꤪꤎꤢ꤬ꤒꤢꤩꤜꤤꤛꤢꤊꤟꤢꤩ  ꤔꤌꤣ꤬ꤗꤢ꤬ ꤢꤧ꤬ꤞꤤ꤭  ꤕꤟꤢꤨ꤭ꤞꤢꤧꤑꤢꤩ꤭ ꤜꤢ꤬ꤟꤛꤢ꤭  ꤏꤢ ꤒꤟꤢꤧ꤬ꤋꤢꤨ꤬ 

ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤚꤢꤪ ꤢ꤬ꤙꤢꤧ꤬ꤏꤢꤧ꤭ ꤜꤟꤢꤩꤖꤛꤢꤩꤖꤢꤨ ꤢ꤬ꤑꤢꤩ꤭ ꤔꤌꤣ꤬ ꤒꤢ꤬ꤘꤣ꤬ꤚꤢꤪ ꤒꤟꤌꤣꤋꤥ꤭ꤑꤟꤢ 

ꤢꤨ꤭ ꤗꤛꤢꤓꤛꤢꤩ꤬ ꤟꤤ ꤔꤢ ꤒꤥ꤬꤯ ꤗꤟꤌꤣꤘꤢꤪ꤭ ꤚꤢꤪ ꤢ꤬ꤓꤝꤟꤥ꤭ꤓꤛꤢ꤬ ꤒꤟꤢꤧ꤬ꤕꤟꤛꤢꤒꤟꤢꤧ꤬ꤏꤢꤧ꤭ ꤒꤣ꤬ꤡꤣ꤬ꤡꤣ꤬ ꤔꤌꤣ꤬ ꤢꤨ꤭ 

ꤗꤛꤢꤓꤛꤢꤩ꤬ ꤟꤤ ꤔꤢ ꤒꤥ꤬, ꤓꤌꤣ꤭ꤒꤥ꤬ ꤊꤤ꤬ ꤏꤢꤓꤌꤣ꤭ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤛꤢꤩ꤭ ꤟꤢꤩ 

ꤗꤢ꤬ ꤘꤣ ꤊꤥ꤬ꤠꤤ ꤢ꤬ꤋꤢꤨ꤬ꤢ꤬ꤋꤛꤢꤩ꤭ ꤚꤢꤪ ꤖꤢꤨꤞꤛꤢꤩ꤭ꤊꤛꤢ꤭ ꤘꤣ ꤟꤢꤪꤊꤢꤨ꤭ ꤔꤌꤣ꤬  ꤢ꤬ ꤜꤤ꤮ ꤥ꤬ꤕꤢ꤬ꤒꤤ ꤒꤟꤥꤊꤜꤢꤪ꤭ 

ꤡꤢꤪ꤯  



14

꤂꤀꤯꤯  ꤕꤚꤟꤢꤧ꤬ꤗꤢꤪ꤬ꤗꤟꤌꤣꤘꤢꤪ꤭ ꤒꤢ꤬ꤟꤢꤩ꤬ ꤗꤢ꤬ ꤢ꤬ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤗꤢ꤬ ꤢ꤬ꤔꤟꤤ ꤂꤀꤯꤯  ꤕꤚꤟꤢꤧ꤬ꤗꤢꤪ꤬ꤗꤟꤌꤣꤘꤢꤪ꤭ ꤒꤢ꤬ꤟꤢꤩ꤬ ꤗꤢ꤬ ꤢ꤬ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤗꤢ꤬ ꤢ꤬ꤔꤟꤤ 

ꤟꤟꤢꤧ꤭? ꤢꤧ꤬ꤞꤤ꤭ ꤗꤢ꤬ ꤢ꤬ꤙꤢꤧ꤬ ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤖꤢꤨꤒꤢꤩ꤭ ꤒꤢ꤬ꤟꤢꤩ꤬ ꤒꤢꤩ꤭?ꤟꤟꤢꤧ꤭? ꤢꤧ꤬ꤞꤤ꤭ ꤗꤢ꤬ ꤢ꤬ꤙꤢꤧ꤬ ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤖꤢꤨꤒꤢꤩ꤭ ꤒꤢ꤬ꤟꤢꤩ꤬ ꤒꤢꤩ꤭?

 ꤕꤚꤟꤢꤧ꤬ꤗꤢꤪ꤬ꤗꤟꤌꤣꤘꤢꤪ꤭ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬ ꤊꤥ꤬ꤠꤤ ꤊꤤ꤬ꤙꤢꤧ꤬ ꤢꤧ꤬ꤞꤤ꤭ ꤟꤢꤩꤗꤢ꤬  ꤢ꤬ꤡꤟꤛꤢꤩ꤭ꤏꤛꤥ꤬ꤊꤜꤟꤢꤪ꤭  

ꤡꤟꤛꤢ ꤔꤢ ꤢꤨ꤭ꤚꤟꤌꤣ꤬, ꤓꤌꤣ꤭ꤥ꤬ ꤊꤥ꤬ꤠꤤ ꤏꤤ꤭ꤗꤟꤢꤩꤊꤛꤢ꤭ ꤟꤢꤪ  ꤢ꤬ꤋꤢꤧ꤭ꤔꤌꤣ꤬  ꤙꤢꤧ꤬ꤙꤢꤧ꤬  ꤢ꤬   ꤙꤢꤧ꤬ꤕꤟꤛꤢꤙꤢꤧ꤬ 

ꤏꤢꤧ꤭  ꤡꤟꤛꤢ ꤒꤟꤢꤧ꤬ꤞꤤ꤭ ꤗꤟꤌꤣꤘꤢꤪ꤭ ꤔꤌꤣ꤬ ꤢ꤬ꤋꤢꤨ꤬ꤢ꤬ꤋꤛꤢꤩ꤭ ꤒꤥ꤭ꤙꤢꤧ꤬ ꤏꤢꤚꤟꤢꤩꤜꤣ ꤕꤢꤩꤡꤢꤪ ꤢꤧ꤬ꤞꤤ꤭ ꤡꤢꤪ ꤕꤚꤟꤢꤧ꤬ 

ꤞꤤꤖꤢꤧꤖꤢꤨ ꤒꤢ꤬ꤟꤢꤩ꤬ ꤟꤢꤩ  ꤖꤢꤨꤔꤌꤣ꤬꤯  ꤗꤢ꤬ꤔꤢꤚꤢꤪ  ꤢꤧꤒꤢ꤬ꤊꤤ꤬  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ  

ꤔꤌꤣ꤬ꤗꤢ꤬ ꤢ꤬ꤚꤛꤢ ꤜꤣ ꤘꤣ ꤕꤚꤟꤢꤧ꤬ꤗꤢꤪ꤬ꤗꤟꤌꤣꤘꤢꤪ꤭ ꤢ꤬ꤑꤢꤩ꤭ ꤙꤤꤒꤢꤩ꤭ ꤒꤣ꤬ꤡꤣ꤬  ꤒꤢꤩ꤭  ꤔꤌꤣ꤬ ꤢꤨ꤭ ꤗꤛꤢꤕꤟꤢꤨ꤭ꤞꤢꤧ 

ꤑꤢꤩ꤭ꤒꤟꤢ꤭ꤒꤟꤢꤩ꤬ ꤔꤟꤤ ꤟꤤ ꤔꤢ ꤒꤥ꤬ ꤢ꤬ꤋꤢꤨ꤬ꤢ꤬ꤋꤛꤢꤩ꤭,  ꤢꤧ꤬ꤞꤤ꤭ ꤊꤤ꤬ ꤏꤢ  ꤊꤟꤌꤣ꤭ ꤟꤢꤩꤗꤢ꤬ ꤢ꤬ꤚꤛꤢ ꤖꤢꤨꤒꤢꤩ꤭, ꤢ꤬ 

ꤙꤢꤧ꤬ꤕꤟꤛꤢꤙꤢꤧ꤬ꤏꤢꤧ꤭ ꤡꤟꤛꤢ ꤖꤢꤨꤒꤢꤩ꤭, ꤊꤥ꤬ꤠꤤ ꤊꤤ꤬ ꤙꤢꤧ꤬  ꤟꤢꤩꤚꤢꤪ  ꤢ꤬ꤙꤢꤧ꤬ꤕꤟꤛꤢꤙꤢꤧ꤬ꤏꤢꤧ꤭  ꤡꤟꤛꤢ  ꤖꤢꤨꤒꤢꤩ꤭ 

ꤔꤌꤣ꤬ ꤒꤥ꤭ꤙꤢꤧ꤬ ꤏꤢꤨ꤬ꤘꤛꤢ꤭ꤏꤢꤨ꤬ꤡꤢꤩ꤬ ꤚꤟꤢꤩ ꤕꤚꤟꤢꤧ꤬ꤏꤢꤕꤢꤩ ꤒꤟꤢꤧ꤬ꤋꤢꤨ꤬ ꤔꤌꤣ꤬ꤒꤢ꤬ꤟꤢꤩ꤬ ꤓꤌꤣ꤭ꤚꤢꤪ ꤙꤢꤧ꤬ꤏꤢ ꤔꤥ꤬꤯  

꤂꤁꤯꤯  ꤗꤟꤌꤣ ꤘꤣ ꤢ꤬ ꤘꤛꤢꤩꤥ꤭ꤔꤢꤨ ꤔꤟꤤ ꤢ꤬ꤖꤢꤨ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬  ꤢ꤬ꤏꤢ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ ꤂꤁꤯꤯  ꤗꤟꤌꤣ ꤘꤣ ꤢ꤬ ꤘꤛꤢꤩꤥ꤭ꤔꤢꤨ ꤔꤟꤤ ꤢ꤬ꤖꤢꤨ ꤔꤌꤣ꤬ꤒꤢ꤬ꤟꤢꤩ꤬ ꤗꤢ꤬  ꤢ꤬ꤏꤢ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ 

ꤒꤟꤢꤦ꤭ ꤊꤥ꤬ꤠꤤ ꤗꤢ꤬ ꤢ꤬ꤔꤟꤤ ꤟꤟꤢꤧ꤭?  ꤒꤟꤢꤦ꤭ ꤊꤥ꤬ꤠꤤ ꤗꤢ꤬ ꤢ꤬ꤔꤟꤤ ꤟꤟꤢꤧ꤭?  

 ꤖꤢꤨ ꤊꤢ꤬ꤛꤢ꤭ ꤘꤣ ꤢ꤬ꤔꤢ꤬ ꤙꤢ꤭ ꤟꤢꤪ ꤔꤌꤣ꤬ꤒꤢ꤬ꤟꤢꤩ꤬ ꤏꤢ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ  

ꤚꤢꤪ ꤢ꤬ꤔꤟꤤ ꤔꤌꤣ꤬ꤟꤢꤪ ꤕꤚꤟꤢꤧ꤬ꤗꤢꤪ꤬ ꤘꤣ ꤢ꤬ꤘꤛꤢꤩꤥ꤭ꤔꤢꤨ ꤢ꤬ꤖꤢꤨ ꤔꤌꤣ꤬ꤒꤢ꤬ꤟꤢꤩ꤬ ꤏꤢ ꤊꤟꤌꤣ꤭ ꤗꤢ꤬ ꤢ꤬ꤔꤟꤤ ꤕꤚꤢꤧ 

ꤕꤚꤢꤧ꤯ ꤏꤢꤓꤌꤣ꤭ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤢ꤬ꤋꤢꤧ꤭ꤔꤌꤣ꤬  ꤙꤢꤧ꤬ꤙꤢꤧ꤬, ꤘꤛꤢꤩꤥ꤭ꤔꤢꤨ ꤒꤟꤢ꤭ꤕꤜꤢꤩ꤬ 

ꤟꤛꤢ꤭ ꤔꤟꤤ ꤖꤢꤨ ꤗꤢ꤬ ꤢ꤬ꤔꤟꤤ ꤕꤚꤢꤧꤕꤚꤢꤧ,  ꤟꤢꤩ꤬ꤋꤢꤨ꤬ꤏꤤ꤭ꤙꤢ꤬ ꤒꤟꤢꤧ꤬ꤥ꤬ꤏꤛꤥ꤬ꤥ꤬ꤕꤚꤛꤢ꤭  ꤕꤜꤢꤪꤗꤟꤢꤨ꤬  ꤟꤢꤩꤖꤢꤨ 

ꤔꤌꤣ꤬꤯ ꤊꤤ꤬ ꤏꤢ ꤓꤌꤣ꤭ꤟꤢꤪ ꤢ꤬ꤚꤟꤢꤩ ꤒꤢ꤬ꤟꤢꤦ꤬ ꤟꤢꤩꤗꤢ꤬ ꤖꤢꤨ ꤢꤨ꤭ ꤙꤢꤩ꤬ꤒꤟꤢ꤭ ꤥ꤬ ꤕꤢꤩ ꤗꤟꤢꤪꤑꤢꤩ꤭ꤗꤟꤢꤪꤞꤢꤧ꤭ ꤔꤌꤣ꤬ꤚꤢꤪ, 

ꤟꤛꤢ꤭ꤏꤢꤕꤟꤥ ꤢ꤬ꤔꤥ꤬ ꤒꤣ꤬ꤟꤢꤦ꤬ ꤗꤢ꤬ ꤢ꤬ꤔꤟꤤ ꤕꤚꤢꤧꤕꤚꤢꤧ꤯

꤂꤂꤯꤯  ꤊꤤ꤬ ꤏꤝꤤꤞꤢꤧꤢꤪ ꤏꤢꤧ꤭ꤔꤟꤢꤩꤏꤢꤧ꤭ꤙꤛꤢ꤬  ꤂꤂꤯꤯  ꤊꤤ꤬ ꤏꤝꤤꤞꤢꤧꤢꤪ ꤏꤢꤧ꤭ꤔꤟꤢꤩꤏꤢꤧ꤭ꤙꤛꤢ꤬  (Common cold/ seasonal flu)(Common cold/ seasonal flu)  ꤓꤌꤣ꤭ ꤟꤢꤩꤗꤢ꤬ ꤏꤢ    ꤓꤌꤣ꤭ ꤟꤢꤩꤗꤢ꤬ ꤏꤢ  

ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤗꤢ꤬ ꤢ꤬ꤔꤟꤤ ꤟꤟꤢꤧ꤭?  ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤗꤢ꤬ ꤢ꤬ꤔꤟꤤ ꤟꤟꤢꤧ꤭?  ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  

ꤏꤝꤤꤞꤢꤧꤢꤪ ꤏꤢꤧ꤭ꤔꤟꤢꤩꤏꤢꤧ꤭ꤙꤛꤢ꤬ ꤔꤌꤣ꤬ ꤔꤢ ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤔꤌꤣ꤬ꤗꤢ꤬ ꤙꤢꤧ꤬ ꤏꤝꤤꤞꤢꤧꤢꤪ ꤏꤢꤧ꤭ꤔꤟꤢꤩꤏꤢꤧ꤭ꤙꤛꤢ꤬ ꤔꤌꤣ꤬ ꤔꤢ ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤔꤌꤣ꤬ꤗꤢ꤬ ꤙꤢꤧ꤬ 

ꤥ꤬ꤡꤢꤪ꤬ ꤔꤟꤤ ꤜꤢꤨ꤭ ꤙꤢꤑꤢꤩ꤭ ꤒꤢꤩ꤭?ꤥ꤬ꤡꤢꤪ꤬ ꤔꤟꤤ ꤜꤢꤨ꤭ ꤙꤢꤑꤢꤩ꤭ ꤒꤢꤩ꤭?

 ꤊꤤ꤬ ꤞꤢꤧꤏꤝꤤꤞꤢꤧꤢꤪ ꤏꤢꤧ꤭ꤔꤟꤢꤩꤏꤢꤧ꤭ꤙꤛꤢ꤬ (Common cold ꤗꤟꤢꤒꤥ꤬ꤚꤢꤪ seasonal flu)  ꤟꤢꤩ 
ꤗꤢ꤬ ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤗꤢ꤬ ꤢ꤬ꤔꤟꤤ ꤟꤤꤒꤥ꤬꤯ ꤊꤤ꤬  ꤞꤢꤧꤏꤝꤤ  ꤥ꤬ꤗꤟꤢꤩ  ꤕꤢ꤭  

ꤒꤢꤦ꤮ ꤗꤢ꤬ ꤙꤢꤧ꤬ ꤡꤛꤣꤏꤢ ꤔꤥ꤬ ꤕꤚꤢꤧ꤯ 

 ꤊꤤ꤬ ꤏꤢ ꤒꤟꤢꤧ꤬ꤋꤢꤨ꤬ ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤏꤝꤤꤞꤢꤧꤢꤪ ꤏꤢꤧ꤭ꤔꤟꤢꤩꤏꤢꤧ꤭ꤙꤛꤢ꤬ ꤔꤌꤣ꤬ ꤟꤢꤩꤗꤢ꤬ ꤙꤢꤧ꤬ ꤥ꤬ 

ꤡꤟꤢꤪ꤬ ꤊꤟꤢꤦꤚꤟꤢꤩ ꤒꤣ꤬ꤊꤜꤢꤧ, (꤇) ꤑꤢꤩ꤭ ꤒꤢꤦ꤮ ꤗꤢ꤬ ꤙꤢꤧ꤬ ꤡꤛꤣꤏꤢ ꤔꤥ꤬ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ 

ꤊꤥ꤬ꤠꤤ꤯

꤂꤃꤯꤯ ꤊꤤ꤬ ꤏꤢꤓꤌꤣ꤭ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤏꤝꤤꤞꤢꤧꤢꤪ ꤏꤢꤧ꤭ꤔꤟꤢꤩꤏꤢꤧ꤭ꤙꤛꤢ꤬  ꤂꤃꤯꤯ ꤊꤤ꤬ ꤏꤢꤓꤌꤣ꤭ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤏꤝꤤꤞꤢꤧꤢꤪ ꤏꤢꤧ꤭ꤔꤟꤢꤩꤏꤢꤧ꤭ꤙꤛꤢ꤬  (Flu vaccine)(Flu vaccine)    
ꤔꤌꤣ꤬ꤗꤢ꤬ ꤏꤢꤕꤟꤥ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤗꤢ꤬ ꤢ꤬ꤔꤟꤤ ꤟꤟꤢꤧ꤭? ꤔꤌꤣ꤬ꤗꤢ꤬ ꤏꤢꤕꤟꤥ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤗꤢ꤬ ꤢ꤬ꤔꤟꤤ ꤟꤟꤢꤧ꤭? 

 ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤏꤝꤤꤞꤢꤧꤢꤪ ꤏꤢꤧ꤭ꤔꤟꤢꤩꤏꤢꤧ꤭ꤙꤛꤢ꤬ (Flu vaccine) ꤔꤌꤣ꤬ꤗꤢ꤬ ꤢ꤬  
ꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤙꤢꤧ ꤒꤢꤦ꤮ ꤏꤝꤤꤞꤢꤧꤢꤪ ꤢ꤬ꤑꤢꤩ꤭ ꤕꤚꤢꤧ, ꤢ꤬ ꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤙꤢꤧ  ꤕꤢꤩ ꤔꤢ ꤊꤥ꤬ꤠꤤ  

ꤒꤥ꤬꤯ ꤖꤢꤨꤔꤌꤣ꤬ꤚꤢꤪ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤔꤌꤣ꤬ꤗꤢ꤬ ꤙꤢꤧ꤬ꤏꤢ  ꤔꤛꤢ꤭ ꤕꤢ꤭  ꤘꤢꤦ꤬ ꤕꤚꤢꤧ꤯  

ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤏꤝꤤꤞꤢꤧꤢꤪ ꤏꤢꤧ꤭ꤔꤟꤢꤩꤏꤢꤧ꤭ꤙꤛꤢ꤬ ꤔꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ 

ꤊꤥ꤬ꤠꤤ ꤔꤌꤣ꤬ꤗꤢ꤬ ꤒꤥ꤭ꤙꤢꤧ꤬ ꤏꤢꤡꤟꤢꤪ꤬ ꤜꤢꤨ꤭ ꤒꤣ꤬ꤊꤜꤢꤧ, (꤇)ꤑꤢꤩ꤭, ꤕꤚꤟꤢꤧ꤬ꤞꤤꤖꤢꤧꤖꤢꤨ ꤒꤢ꤬ꤟꤢꤩ꤬ ꤟꤢꤩ ꤖꤢꤨꤔꤌꤣ꤬꤯

꤂꤄꤯꤯  ꤏꤢꤓꤌꤣ꤭ꤟꤢꤪ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤢ꤬ꤚꤟꤢꤩꤒꤢ꤬ꤟꤢꤦ꤬  ꤟꤢꤪ ꤒꤢ꤬ꤘꤣ꤬ꤚꤢꤪ, ꤢ꤬ꤔꤥ꤬  ꤂꤄꤯꤯  ꤏꤢꤓꤌꤣ꤭ꤟꤢꤪ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤢ꤬ꤚꤟꤢꤩꤒꤢ꤬ꤟꤢꤦ꤬  ꤟꤢꤪ ꤒꤢ꤬ꤘꤣ꤬ꤚꤢꤪ, ꤢ꤬ꤔꤥ꤬  

ꤒꤣ꤬ꤟꤢꤦ꤬ ꤔꤌꤣ꤬ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬꤬ꤠꤤ꤬ ꤊꤤ꤬ ꤥ꤬ꤕꤚꤢꤧ ꤢ꤬ꤗꤛꤢꤩ꤭ꤢ꤬ꤡꤣ꤬  ꤘꤣ ꤢ꤬ꤚꤟꤌꤣ꤬ ꤟꤢꤩ ꤒꤣ꤬ꤟꤢꤦ꤬ ꤔꤌꤣ꤬ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬꤬ꤠꤤ꤬ ꤊꤤ꤬ ꤥ꤬ꤕꤚꤢꤧ ꤢ꤬ꤗꤛꤢꤩ꤭ꤢ꤬ꤡꤣ꤬  ꤘꤣ ꤢ꤬ꤚꤟꤌꤣ꤬ ꤟꤢꤩ 

ꤗꤢ꤬ ꤏꤢ ꤗꤢ꤬ ꤢ꤬ꤔꤟꤤ ꤟꤟꤢꤧ꤭? ꤗꤢ꤬ ꤏꤢ ꤗꤢ꤬ ꤢ꤬ꤔꤟꤤ ꤟꤟꤢꤧ꤭? 

 ꤟꤢꤩ꤬ꤋꤢꤨ꤬ꤏꤤ꤭ꤙꤢ꤬ ꤒꤟꤢꤧ꤬ꤥ꤬ꤏꤛꤥ꤬ꤥ꤬ꤕꤚꤛꤢ꤭ ꤢ꤬ꤕꤜꤢꤪꤗꤟꤢꤨ꤬ ꤗꤢ꤬ ꤢ꤬ ꤟꤢꤩ ꤔꤢ ꤒꤥ꤭ꤙꤢꤧ꤬ ꤏꤢ ꤕꤚꤢꤧ ꤒꤟꤢꤧ꤬ꤋꤢꤨ꤬ 

ꤘꤣ ꤢ꤬ꤗꤛꤢꤩ꤭ꤢ꤬ꤡꤣ꤬ ꤞꤛꤢꤜꤢꤨ꤭ ꤔꤌꤣ꤬ꤒꤢ꤬ꤟꤢꤩ꤬ ꤕꤚꤢꤧ꤯ ꤏꤢ ꤢ꤬ꤗꤛꤢꤩ꤭ꤢ꤬ꤡꤣ꤬ ꤘꤣ ꤢ꤬ꤞꤛꤢꤜꤢꤨ꤭ ꤒꤥ꤬ ꤔꤌꤣ꤬  ꤚꤢꤪ ꤢ꤬ 

ꤔꤟꤤ ꤔꤢ ꤢ꤬ꤔꤟꤤ ꤒꤥ꤬ ꤔꤌꤣ꤬ ꤢꤨ꤭ ꤗꤛꤢꤕꤟꤢꤨ꤭ꤞꤢꤧꤑꤢꤩ꤭, ꤢꤨ꤭ ꤡꤢꤩ꤭ꤗꤛꤢ ꤜꤢ꤬ꤟꤛꤢ꤭ ꤒꤢ꤬ꤘꤣ꤬ꤚꤢꤪ ꤢꤨ꤭ ꤞꤢꤧꤑꤢꤩ꤭ꤒꤟꤢ꤭ 

ꤒꤟꤢꤩ꤬ ꤟꤤ ꤔꤢ ꤒꤣ꤬ꤡꤣ꤬꤮ ꤒꤥ꤬꤯ ꤊꤤ꤬ ꤖꤛꤢꤩꤔꤟꤤꤡꤟꤛꤢ ꤕꤢ꤭ ꤒꤟꤢꤧ꤬ꤋꤢꤨ꤬ ꤘꤣ ꤢ꤬ꤗꤛꤢꤩ꤭ꤢ꤬ꤡꤣ꤬ ꤞꤛꤢ꤮  ꤜꤢꤨ꤭  

ꤔꤌꤣ꤬ꤒꤢ꤬ꤟꤢꤩ꤬ ꤒꤥ꤬ ꤟꤢꤩꤗꤢ꤬ ꤒꤥ꤭ꤙꤢꤧ꤬ ꤏꤢ ꤕꤚꤢꤧ ꤒꤟꤢꤧ꤬ꤋꤢꤨ꤬ ꤘꤣ ꤟꤢꤩ꤬ꤋꤢꤨ꤬ꤏꤤ꤭ꤙꤢꤧ꤬ꤜꤟꤢꤪ꤭ ꤡꤟꤢꤨ꤭ꤊꤟꤌꤣ꤭  ꤔꤌꤣ꤬ꤒꤢ꤬ 

ꤟꤢꤩ꤬ ꤕꤚꤢꤧ, ꤏꤢꤒꤛꤢ꤬ꤟꤤꤒꤥ꤬ ꤢ꤬ꤋꤢꤧ꤭ꤔꤌꤣ꤬ꤗꤢ꤬ ꤙꤢꤧ꤬ ꤏꤢꤨ꤬ꤘꤛꤢ꤭ꤏꤢꤨ꤬ꤡꤢꤩ꤬ ꤚꤟꤢꤩ ꤕꤚꤟꤢꤧ꤬ꤏꤢ ꤕꤢꤩ ꤒꤟꤢꤧ꤬ꤋꤢꤨ꤬ ꤔꤌꤣ꤬ 

ꤒꤢ꤬ꤟꤢꤩ꤬꤯

꤂꤅꤯꤯ ꤙꤤ ꤒꤥ꤭ꤙꤢꤧ꤬ꤏꤢ ꤟꤢꤪ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤔꤛꤢꤩ꤭ꤖꤟꤌꤣ ꤒꤣ꤬ꤖꤟꤌꤣꤟꤢꤪ  ꤢ꤬ ꤂꤅꤯꤯ ꤙꤤ ꤒꤥ꤭ꤙꤢꤧ꤬ꤏꤢ ꤟꤢꤪ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤔꤛꤢꤩ꤭ꤖꤟꤌꤣ ꤒꤣ꤬ꤖꤟꤌꤣꤟꤢꤪ  ꤢ꤬ 

ꤋꤢꤧ꤭ꤔꤌꤣ꤬, ꤊꤤ꤬ꤏꤢꤔꤟꤤꤜꤢꤧ ꤒꤥ꤬ ꤟꤢꤩꤚꤢꤪ, ꤒꤥ꤭ꤙꤢꤧ꤬ ꤏꤢ ꤋꤛꤢꤩ꤭ꤞꤛꤢ ꤒꤟꤢꤧ꤬ꤋꤢꤨ꤬ ꤘꤣ ꤢ꤬ꤗꤛꤢꤩ꤭ꤡꤣ꤬ ꤞꤛꤢ ꤜꤢꤨ꤭ ꤋꤢꤧ꤭ꤔꤌꤣ꤬, ꤊꤤ꤬ꤏꤢꤔꤟꤤꤜꤢꤧ ꤒꤥ꤬ ꤟꤢꤩꤚꤢꤪ, ꤒꤥ꤭ꤙꤢꤧ꤬ ꤏꤢ ꤋꤛꤢꤩ꤭ꤞꤛꤢ ꤒꤟꤢꤧ꤬ꤋꤢꤨ꤬ ꤘꤣ ꤢ꤬ꤗꤛꤢꤩ꤭ꤡꤣ꤬ ꤞꤛꤢ ꤜꤢꤨ꤭ 

ꤔꤌꤣ꤬ ꤙꤤꤋꤢꤧ꤭ ꤕꤢ꤭ ꤒꤢꤩ꤭? ꤗꤟꤢꤒꤥ꤬ꤚꤢꤪ ꤊꤤ꤬ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ ꤘꤣ  ꤢ꤬ꤗꤛꤢꤩ꤭ ꤔꤌꤣ꤬ ꤙꤤꤋꤢꤧ꤭ ꤕꤢ꤭ ꤒꤢꤩ꤭? ꤗꤟꤢꤒꤥ꤬ꤚꤢꤪ ꤊꤤ꤬ꤏꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ ꤘꤣ  ꤢ꤬ꤗꤛꤢꤩ꤭ 

ꤡꤣ꤬ ꤞꤛꤢꤜꤢꤨ꤭ꤒꤥ꤬ ꤔꤌꤣ꤬ꤒꤢ꤬ꤟꤢꤩ꤬ ꤟꤢꤩꤚꤢꤪ ꤒꤥ꤭ꤙꤢꤧ꤬ ꤥ꤬ꤡꤢꤪ꤬ ꤙꤢꤒꤢꤩ꤭, ꤓꤌꤣ꤭ꤚꤢꤪ ꤒꤥ꤭ꤙꤢꤧ꤬ ꤏꤢ ꤙꤢꤟꤢꤦ꤬ ꤒꤢꤩ꤭?ꤡꤣ꤬ ꤞꤛꤢꤜꤢꤨ꤭ꤒꤥ꤬ ꤔꤌꤣ꤬ꤒꤢ꤬ꤟꤢꤩ꤬ ꤟꤢꤩꤚꤢꤪ ꤒꤥ꤭ꤙꤢꤧ꤬ ꤥ꤬ꤡꤢꤪ꤬ ꤙꤢꤒꤢꤩ꤭, ꤓꤌꤣ꤭ꤚꤢꤪ ꤒꤥ꤭ꤙꤢꤧ꤬ ꤏꤢ ꤙꤢꤟꤢꤦ꤬ ꤒꤢꤩ꤭?  

 ꤞꤛꤢꤖꤢꤨ ꤒꤟꤢꤧ꤬ꤋꤢꤨ꤬ ꤔꤌꤣ꤬ ꤢ꤬ ꤊꤟꤢꤦ ꤓꤝꤟꤥ꤭ꤙꤝꤤꤒꤢ꤬ꤚꤛꤢꤩ꤭ꤚꤛꤢ ꤢ꤬ꤑꤢꤩ꤭ ꤒꤥ꤭ꤙꤢꤧ꤬ ꤏꤢ ꤢꤧ꤬ ꤙꤤ ꤢꤨ꤭  ꤙꤢꤩ꤬  

ꤒꤟꤢ꤭ꤥ꤬  ꤔꤟꤤ  ꤢ꤬ꤏꤛꤣꤢ꤬ꤋꤢꤧ꤭  ꤔꤌꤣ꤬  ꤚꤢꤪ ꤏ ꤢꤙꤢ꤭ ꤢꤧ꤬   ꤢ꤬ꤖꤟꤌꤣ ꤔꤌꤣ꤬ꤗꤢ꤬ ꤢ꤬ꤚꤛꤢ ꤜꤣꤡꤢꤪ꤯ ꤜꤟꤢꤩꤏꤢ 

ꤋꤛꤢꤩ꤭ꤞꤛꤢ ꤔꤛꤢꤩ꤭ꤖꤟꤌꤣꤒꤣ꤬ꤖꤟꤌꤣ ꤢ꤬ꤑꤢꤩ꤭ ꤔꤌꤣ꤬ꤗꤢ꤬ ꤒꤟꤢꤧ꤬ꤋꤢꤨ꤬ ꤢ꤬ꤗꤛꤢꤩ꤭ꤢ꤬ꤡꤣ꤬ ꤒꤣ꤬ꤡꤣ꤬ ꤔꤢ ꤒꤣ꤬ꤡꤣ꤬ ꤔꤌꤣ꤬ 

ꤗꤢ꤬ ꤒꤥ꤭ꤙꤢꤧ꤬ ꤥ꤬ꤕꤟꤢꤪꤑꤟꤢꤩ꤭  ꤙꤢ꤮  ꤒꤢꤩ꤭ꤔꤌꤣ꤬  ꤢ꤬ꤞꤛꤢꤋꤛꤢꤩ꤭ ꤔꤢ  ꤜꤢꤨ꤭ ꤒꤥ꤬꤯  ꤒꤢ꤬ꤟꤢꤩ꤬ꤟꤢꤩ꤬ꤗꤢ꤬ ꤥ꤬ꤡꤢꤪ (꤂꤁) 

ꤑꤢꤩ꤭ ꤚꤢꤪ ꤙꤢꤧ꤬ꤏꤢ ꤋꤛꤢꤩ꤭ꤞꤛꤢ ꤔꤛꤢꤩ꤭ꤖꤟꤌꤣꤒꤣ꤬ꤖꤟꤌꤣ, ꤒꤢ꤬ꤟꤢꤩ꤬ ꤟꤢꤩ꤬ ꤚꤢꤪ ꤥ꤬ꤡꤢꤪ (꤂꤈) ꤑꤢꤩ꤭ ꤒꤟꤌꤣꤘꤣ (꤄꤂)

ꤑꤢꤩ꤭ ꤗꤢ꤬ ꤢ꤬ꤥ꤬ꤥ꤬꤯ ꤊꤤ꤬ ꤏꤢꤒꤥ꤭ꤊꤟꤌꤣ꤭ ꤙꤤ ꤢꤨ꤭ ꤙꤢꤩ꤬ꤥ꤬ ꤢ꤬ꤏꤛꤣꤢ꤬ꤋꤢꤧ꤭ ꤢ꤬ꤊꤢꤨ꤭ ꤔꤌꤣ꤬ ꤟꤢꤩꤗꤢ꤬ ꤢ꤬ꤚꤛꤢꤜꤣ꤮ ꤡꤢꤪ꤯ 

ꤘꤣ ꤒꤟꤢꤧ꤬ꤚꤤ꤬ꤒꤟꤢꤧ꤬ꤊꤛꤢ꤭  ꤒꤣ꤬ꤡꤣ꤬ꤡꤣ꤬  ꤢ꤬ꤋꤢꤨ꤬ꤢ꤬ꤋꤛꤢꤩ꤭ ꤚꤢꤪ  ꤜꤟꤢꤩꤏꤢꤋꤛꤢꤩ꤭ꤞꤛꤢ  ꤒꤟꤢꤧ꤬ꤋꤢꤨ꤬ ꤛꤢꤩ꤭  ꤔꤛꤢꤩ꤭

ꤖꤟꤌꤣꤒꤣ꤬ꤖꤟꤌꤣ ꤢ꤬ꤑꤢꤩ꤭ ꤔꤌꤣ꤬, ꤗꤟꤢꤪꤑꤢꤩ꤭ ꤊꤤ꤬ ꤒꤢ꤬ꤜꤝꤥꤟꤛꤢ꤭ꤊꤛꤢ꤭ ꤟꤢꤪ ꤟꤢꤩꤗꤢ꤬  ꤞꤛꤢꤖꤢꤨ ꤊꤟꤢꤦ ꤏꤢ 

ꤙꤢ꤭ ꤔꤟꤤꤙꤢꤧ ꤢꤧ꤬ ꤔꤛꤢꤩ꤭ꤖꤟꤌꤣ ꤢ꤬ꤑꤢꤩ꤭ ꤔꤌꤣ꤬ꤚꤢꤪ ꤒꤥ꤭ꤙꤢꤧ꤬ ꤗꤛꤢꤕꤟꤢꤨ꤭ ꤢ꤬ꤊꤜꤛꤢꤢ꤬ꤊꤜꤥ꤭ ꤒꤣ꤬ꤡꤣ꤬ꤡꤣ꤬꤯ ꤞꤛꤢ

ꤖꤢꤨ ꤊꤟꤢꤦ ꤏꤢꤔꤟꤤꤕꤚꤛꤢ꤭  ꤋꤛꤢꤩ꤭ꤞꤛꤢ  ꤔꤛꤢꤩ꤭ꤖꤟꤌꤣꤒꤣ꤬ꤖꤟꤌꤣ  ꤢ꤬ꤑꤢꤩ꤭  ꤔꤌꤣ꤬ꤚꤢꤪ ꤏꤢꤨ꤬ꤘꤛꤢ꤭ꤏꤢꤨ꤬ꤡꤢꤩ꤬ 

ꤊꤟꤌꤣ꤭ ꤕꤚꤟꤢꤧ꤬ ꤘꤣ  ꤢ꤬ꤗꤛꤢꤋꤝꤢꤧ꤬ ꤔꤟꤤ  ꤕꤢꤩꤢꤨ꤭  ꤒꤟꤢꤧ꤬ꤥ꤬ꤏꤛꤥ꤬ꤥ꤬ꤕꤚꤛꤢ  ꤔꤌꤣ꤬ꤒꤢ꤬ꤟꤢꤩ꤬, ꤚꤢꤪ ꤡꤛꤣꤏꤢ 

ꤕꤚꤛꤢ꤭ ꤋꤛꤢꤩ꤭ꤞꤛꤢ ꤢꤧ꤬  ꤘꤣ  ꤋꤢ꤭ꤜꤟꤢꤩ ꤘꤣ  ꤢ꤬ꤥ꤬ꤖꤢꤦ  ꤜꤣ,  ꤚꤢꤪ ꤏꤢꤔꤟꤤꤕꤚꤛꤢ꤭ ꤜꤣ ꤔꤌꤣ꤬ꤒꤣ꤬ꤖꤥ꤬,  

ꤕꤚꤟꤢꤧ꤬ꤞꤤꤖꤢꤧꤖꤢꤨ ꤒꤢ꤬ꤟꤢꤩ꤬ ꤟꤢꤩꤖꤢꤨꤔꤌꤣ꤬꤯ 

 ꤖꤢꤨ ꤢꤨ꤭ꤗꤛꤢꤕꤟꤢꤨ꤭ꤞꤢꤧꤑꤢꤩ꤭ ꤔꤟꤤ ꤓꤌꤣ꤭ꤟꤢꤪ ꤔꤌꤣ꤬,  ꤏꤢꤓꤌꤣ꤭  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  

ꤊꤥ꤬ꤠꤤ ꤢ꤬ꤚꤟꤢꤩꤒꤣ꤬ꤖꤟꤌꤣ ꤚꤢꤪ ꤏꤢꤕꤢ꤭ ꤔꤛꤢꤩ꤭ꤖꤟꤌꤣꤒꤣ꤬ꤖꤟꤌꤣ  ꤒꤥ꤬  ꤔꤌꤣ꤬ꤗꤢ꤬ ꤢ꤬ꤚꤛꤢꤜꤢꤧꤊꤚꤟꤢꤦ꤬ ꤔꤢ  

ꤏꤢ ꤋꤛꤢꤩ꤭ꤞꤛꤢꤖꤢꤨ ꤔꤛꤢꤩ꤭ꤖꤟꤌꤣꤒꤣ꤬ꤖꤟꤌꤣ ꤔꤌꤣ꤬ꤒꤥ꤬ ꤕꤚꤟꤢꤧ꤬ꤞꤤꤖꤢꤧꤖꤢꤨ ꤒꤢ꤬ꤟꤢꤩ꤬ ꤟꤢꤩꤜꤢ꤬ꤟꤛꤢ꤭ ꤖꤢꤨꤔꤌꤣ꤬꤯

꤂꤆꤯꤯  ꤊꤢ꤬ꤛꤢ꤭ ꤘꤣ ꤢ꤬ꤏꤢꤓꤌꤣ꤭ꤡꤢꤪ ꤟꤢꤪ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ-꤁꤉  ꤛꤢꤩ꤭  (꤂) ꤂꤆꤯꤯  ꤊꤢ꤬ꤛꤢ꤭ ꤘꤣ ꤢ꤬ꤏꤢꤓꤌꤣ꤭ꤡꤢꤪ ꤟꤢꤪ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ-꤁꤉  ꤛꤢꤩ꤭  (꤂) 

ꤖꤟꤌꤣ ꤡꤢꤪꤟꤢꤪ ꤒꤢ꤬ꤘꤣ꤬ꤚꤢꤪ ꤊꤤ꤬ꤠꤤ ꤚꤟꤢꤧ꤭ꤔꤟꤤꤡꤟꤛꤢ ꤕꤢ꤭ ꤜꤢꤨ꤭ ꤔꤌꤣ꤬ꤗꤢ꤬  ꤘꤣ  ꤤ꤭ꤒꤟꤢꤧ꤬  ꤢ꤬ꤋꤢꤨ꤬ꤢ꤬ꤋꤛꤢꤩ꤭  ꤖꤟꤌꤣ ꤡꤢꤪꤟꤢꤪ ꤒꤢ꤬ꤘꤣ꤬ꤚꤢꤪ ꤊꤤ꤬ꤠꤤ ꤚꤟꤢꤧ꤭ꤔꤟꤤꤡꤟꤛꤢ ꤕꤢ꤭ ꤜꤢꤨ꤭ ꤔꤌꤣ꤬ꤗꤢ꤬  ꤘꤣ  ꤤ꤭ꤒꤟꤢꤧ꤬  ꤢ꤬ꤋꤢꤨ꤬ꤢ꤬ꤋꤛꤢꤩ꤭  

ꤒꤢꤩ꤭?ꤒꤢꤩ꤭?

 ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ-꤁꤉  ꤛꤢꤩ꤭ꤗꤢ꤬ ꤢ꤬ꤞꤛꤢ ꤔꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ 

ꤒꤟꤢ꤭ꤒꤟꤢꤦ꤭ ꤒꤟꤢꤧ꤬ꤏꤝꤤ ꤘꤣ ꤢ꤬ꤚꤟꤌꤣ꤬ ꤔꤌꤣ꤬ꤒꤢ꤬ꤟꤢꤩ꤬ ꤕꤚꤢꤧꤕꤚꤢꤧ꤯ ꤊꤤ꤬ꤘꤢ꤭ ꤏꤢꤓꤌꤣ꤭ꤟꤢꤪ ꤒꤟꤢꤧ꤬ꤋꤢꤨ꤬ ꤜꤟꤢꤩꤒꤢ꤬ 

ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤒꤟꤢꤧ꤬ꤏꤝꤤ ꤛꤢꤩ꤭ꤟꤢꤩꤗꤢ꤬ ꤞꤛꤢꤖꤢꤨ ꤢ꤬ꤊꤟꤢꤦ ꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ꤙꤢꤧ ꤒꤟꤢꤧ꤬ꤏꤝꤤ  ꤢ꤬ꤑꤢꤩ꤭ ꤢ꤬ 

ꤕꤢ꤬ꤒꤤ꤮ ꤒꤢ꤬ꤘꤢꤦ꤬ ꤢ꤬ꤥ꤬ (꤂) ꤊꤜꤢꤧ꤯ ꤟꤢꤩꤊꤟꤢꤦꤚꤟꤢꤩ ꤊꤢ꤬ꤛꤢ꤭ ꤘꤣ ꤢ꤬ꤏꤢꤓꤌꤣ꤭ ꤟꤢꤪ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ 

ꤒꤟꤢ꤭ꤒꤟꤢꤦ꤭ ꤒꤟꤢꤧ꤬ꤏꤝꤤ ꤒꤣ꤬ꤕꤚꤟꤢꤧ꤬ ꤔꤌꤣ꤬ꤗꤢ꤬, ꤙꤤ ꤢ꤬ꤙꤢ꤭ꤒꤛꤢ꤬ꤟꤤ ꤔꤛꤢꤩ꤭ꤊꤜꤢꤧ ꤒꤥ꤬  ꤢ꤬ꤋꤢꤧ꤭ꤔꤌꤣ꤬,  ꤒꤟꤢꤧ꤬ 

ꤏꤝꤤꤊꤚꤟꤢꤧ ꤊꤤ꤬ꤔꤟꤌꤣ꤭ ꤘꤣ ꤜꤢꤨ꤭ꤊꤢꤨ꤭ ꤟꤢꤩꤗꤢ꤬ ꤢ꤬ ꤏꤢꤓꤌꤣ꤭  ꤡꤢꤪꤟꤢꤪ ꤒꤟꤢꤧ꤬ꤋꤢꤨ꤬ ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  

ꤒꤟꤢꤧ꤬ꤏꤝꤤ ꤙꤢꤧ꤬ꤙꤢꤧ꤬, ꤢ꤬ꤚꤟꤢꤧ꤭ꤔꤟꤤꤡꤟꤛꤢ ꤜꤢꤨ꤭ ꤕꤚꤢꤧ꤯ 

 ꤒꤟꤢꤧ꤬ꤋꤢꤨ꤬  ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤒꤟꤢꤧ꤬ꤏꤝꤤ  ꤙꤤꤒꤢꤩ꤭ꤒꤢꤩ꤭꤮  ꤒꤣ꤬ꤡꤣ꤬ ꤙꤢꤧ꤬ꤙꤢꤧ꤬,  ꤢ꤬  ꤒꤢ꤬ꤊꤟꤢꤧ꤬ 

ꤒꤟꤢ꤭ꤒꤟꤢꤦ꤭  ꤔꤟꤤꤡꤟꤛꤢ  ꤔꤢ  ꤒꤟꤢꤧ꤬ꤏꤝꤤ (꤁꤀꤀%)  ꤒꤥ꤬,  ꤗꤛꤢꤋꤛꤢꤩ꤭ꤞꤛꤢ  ꤔꤢ꤬ꤘꤢꤨ꤬  ꤔꤢ꤬ꤕꤢ꤬ꤒꤤ, 

ꤒꤟꤢꤧ꤬ꤏꤝꤤꤒꤟꤢꤧ꤬ꤏꤢꤧ꤭ ꤥ꤬ꤔꤟꤢꤩ꤬ ꤘꤣ ꤔꤟꤢꤩꤜꤟꤥ꤬ ꤥ꤬ ꤔꤢ ꤥ꤬ꤒꤥ꤬, ꤢ꤬ꤟꤢꤧ꤭ꤚꤢꤩ꤬ ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤒꤟꤢꤧ꤬ꤏꤝꤤ 

ꤥ꤬ꤢꤧ ꤔꤢ ꤒꤥ꤬ꤢꤧ ꤒꤥ꤬ ꤔꤌꤣ꤬ꤚꤢꤪ ꤒꤟꤢꤧ꤬ꤏꤝꤤꤊꤚꤟꤢꤧ ꤢ꤬ꤓꤛꤢ꤬ꤒꤢ꤬ꤜꤝꤥꤊꤛꤢ꤭ ꤔꤢ ꤟꤢꤧ꤭ꤚꤢꤩ꤬꤬ (Breakthrough 
infection) ꤚꤢꤪ  ꤢ꤬ꤚꤟꤢꤧ꤭ꤔꤟꤤꤡꤟꤛꤢ  ꤕꤚꤢꤧ꤯  ꤏꤢꤙꤢ꤭ꤓꤌꤣ꤭ꤟꤢꤪ ꤒꤟꤢꤧ꤬ꤋꤢꤨ꤬  ꤔꤛꤢꤩ꤭ꤖꤟꤌꤣ  ꤒꤢ꤬ꤘꤣ꤬ꤚꤢꤪ  

ꤊꤢ꤬ꤛꤢ꤭ ꤕꤢ꤬ꤒꤤꤕꤚꤟꤢꤧ꤬ ꤔꤌꤣ꤬ꤗꤢ꤬ ꤒꤟꤢꤧ꤬ꤏꤝꤤ ꤙꤢꤧ꤬ꤡꤟꤛꤢ ꤕꤢ꤭ ꤜꤢꤨ꤭ ꤕꤚꤢꤧ꤯  ꤛꤢꤩ꤭ꤗꤢ꤬ ꤢꤨ꤭  ꤟꤢꤩ ꤔꤢ  ꤒꤟꤢꤧ꤬ 

ꤏꤝꤤꤊꤚꤟꤢꤧ ꤔꤌꤣ꤬ꤚꤢꤪ ꤢ꤬ꤓꤛꤢ꤬ ꤒꤢ꤬ꤜꤝꤥꤊꤛꤢ꤭ ꤟꤢꤧ꤭ꤚꤢꤩ꤬  ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤒꤟꤢꤧ꤬ꤏꤝꤤ  ꤚꤢꤪ ꤢ꤬ 

ꤚꤟꤢꤧ꤭ꤔꤟꤤ (Vaccine breakthrough cases) ꤢꤨ꤭ ꤟꤢꤩꤖꤢꤨꤔꤌꤣ꤬꤯

꤂꤇꤯꤯  ꤊꤢ꤬ꤛꤢ꤭ ꤘꤣ ꤢ꤬ꤏꤢꤓꤌꤣ꤭ꤟꤢꤪ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤔꤛꤢꤩ꤭ꤖꤟꤌꤣ ꤒꤢ꤬ꤘꤣ꤬ꤚꤢꤪ ꤂꤇꤯꤯  ꤊꤢ꤬ꤛꤢ꤭ ꤘꤣ ꤢ꤬ꤏꤢꤓꤌꤣ꤭ꤟꤢꤪ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤔꤛꤢꤩ꤭ꤖꤟꤌꤣ ꤒꤢ꤬ꤘꤣ꤬ꤚꤢꤪ 

ꤊꤥ꤬ꤠꤤ ꤙꤢꤧ꤬ꤋꤛꤢꤩ꤭ꤞꤛꤢ ꤜꤢꤨ꤭ ꤓꤌꤣ꤭ꤚꤢꤪ ꤢ꤬ꤊꤤ꤬ ꤥ꤬ꤗꤟꤥ꤬ꤥ꤬ꤚꤛꤢ ꤊꤟꤢ꤬ꤋꤛꤢꤩ꤭ꤋꤛꤢꤩ꤭ꤞꤛꤢ ꤟꤢꤪ ꤟꤢꤩꤗꤢ꤬ ꤢ꤬ꤙꤢꤧ꤬ ꤊꤥ꤬ꤠꤤ ꤙꤢꤧ꤬ꤋꤛꤢꤩ꤭ꤞꤛꤢ ꤜꤢꤨ꤭ ꤓꤌꤣ꤭ꤚꤢꤪ ꤢ꤬ꤊꤤ꤬ ꤥ꤬ꤗꤟꤥ꤬ꤥ꤬ꤚꤛꤢ ꤊꤟꤢ꤬ꤋꤛꤢꤩ꤭ꤋꤛꤢꤩ꤭ꤞꤛꤢ ꤟꤢꤪ ꤟꤢꤩꤗꤢ꤬ ꤢ꤬ꤙꤢꤧ꤬ 

ꤏꤢꤋꤛꤢꤩ꤭ꤞꤛꤢꤖꤢꤨ ꤒꤣ꤬ꤖꤟꤌꤣ ꤕꤢ꤭ꤟꤟꤢꤧ꤭?ꤏꤢꤋꤛꤢꤩ꤭ꤞꤛꤢꤖꤢꤨ ꤒꤣ꤬ꤖꤟꤌꤣ ꤕꤢ꤭ꤟꤟꤢꤧ꤭?

 ꤏꤢꤙꤢ꤭ꤓꤌꤣ꤭ꤟꤢꤪ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤒꤟꤢꤧ꤬ꤏꤝꤤ  ꤔꤛꤢꤩ꤭ꤖꤟꤌꤣ  ꤒꤢ꤬ꤘꤣ꤬ꤚꤢꤪ ꤒꤢ꤬ 

ꤟꤢꤩ꤬ꤟꤢꤩ꤬  ꤗꤢ꤬  ꤒꤟꤢꤧ꤬ꤏꤝꤤ  ꤚꤟꤢꤧ꤭ꤔꤟꤤꤡꤟꤛꤢ  ꤕꤢ꤭  ꤜꤢꤨ꤭  ꤕꤚꤢꤧ꤯  ꤛꤢꤩ꤭ꤗꤢ꤬  ꤢꤨ꤭ꤢꤧ ꤔꤢ ꤒꤟꤢꤧ꤬ꤏꤝꤤꤊꤚꤟꤢꤧ 

ꤔꤌꤣ꤬ ꤢ꤬ꤓꤛꤢ꤬ ꤒꤢ꤬ꤜꤝꤥꤊꤛꤢ꤭ ꤟꤢꤧ꤭ꤚꤢꤩ꤬ ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤒꤟꤢꤧ꤬ꤏꤝꤤ ꤚꤢꤪ ꤢ꤬ꤚꤟꤢꤧ꤭ꤔꤟꤤ (Vaccine 
breakthrough cases) ꤢꤨ꤭ ꤟꤢꤩꤖꤢꤨꤔꤌꤣ꤬꤯ ꤓꤌꤣ꤭ꤒꤥ꤬ ꤘꤣ ꤒꤟꤢꤧ꤬ꤏꤝꤤꤊꤟꤚꤢꤧ ꤔꤌꤣ꤬ ꤢ꤬ꤋꤥꤟꤛꤢ꤭ꤊꤛꤢ꤭ ꤢ꤬ 

ꤋꤢꤨ꤬ꤢ꤬ꤋꤛꤢꤩ꤭꤮ ꤗꤢ꤬ ꤢ꤬ꤚꤟꤢꤧ꤭ꤔꤟꤤ ꤡꤟꤛꤢꤡꤟꤛꤢ꤯ ꤏꤢꤓꤌꤣ꤭ꤟꤢꤪ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤒꤟꤢꤧ꤬ 

ꤏꤝꤤꤊꤚꤟꤢꤧ ꤛꤢꤩ꤭ ꤢ꤬ꤟꤢꤧ꤭ꤢ꤬ꤚꤢꤩ꤬ ꤘꤣ ꤢ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤏꤢꤦ꤬  ꤔꤌꤣ꤬ ꤢ꤬ꤥ꤬  ꤘꤢꤦ꤬ꤟꤢꤪ  ꤘꤣ  ꤔꤟꤢꤧ꤬ꤊꤢꤨ꤭  

ꤒꤢ꤬ꤘꤣ꤬ꤚꤢꤪ ꤢ꤬ ꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ꤏꤢꤦ꤬ ꤙꤢꤧ ꤜꤣꤜꤣꤙꤢ꤭ꤙꤢ꤭ ꤒꤥ꤬ ꤢ꤬ꤋꤢꤨ꤬ꤢ꤬ꤋꤛꤢꤩ꤭  ꤢ꤬ꤚꤟꤢꤧ꤭ꤔꤟꤤ  ꤋꤛꤢꤩ꤭ꤞꤛꤢ  

ꤗꤢ꤬ ꤢ꤬ꤥ꤬ꤡꤟꤛꤢꤡꤟꤛꤢ꤯ ꤗꤢ꤬ꤔꤢꤚꤢꤪ ꤊꤢ꤬ꤛꤢ꤭ ꤘꤣ ꤢ꤬ꤏꤢꤓꤌꤣ꤭ꤟꤢꤪ ꤒꤟꤢꤧ꤬ꤋꤢꤨ꤬   ꤔꤌꤣ꤬ꤒꤢ꤬ꤟꤢꤩ꤬  ꤗꤢ꤬  ꤒꤟꤢꤧ꤬ 

ꤏꤝꤤ ꤊꤚꤟꤢꤧ ꤊꤤ꤬ꤚꤟꤢꤧ꤭ꤔꤟꤤ ꤒꤢ꤬ꤘꤣ꤬ꤚꤢꤪ ꤢ꤬ꤡꤟꤛꤢꤩ꤭ꤏꤛꤥ꤬ ꤕꤢ꤭ ꤜꤢꤨ꤭ ꤒꤥ꤬ ꤟꤢꤪ ꤢꤨ꤭ ꤗꤛꤢꤕꤟꤢꤨ꤭ ꤗꤛꤢꤓꤛꤢꤩ꤬ 

ꤖꤢꤨꤔꤌꤣ꤬꤯ 

 ꤒꤟꤌꤣ꤮ ꤋꤥ꤭ꤑꤟꤢ ꤔꤌꤣ꤬ꤚꤢꤪ ꤒꤥ꤭ꤙꤢꤧ꤬ ꤏꤢꤋꤛꤢꤩ꤭ꤞꤛꤢ ꤕꤟꤥ  ꤒꤣ꤬ꤖꤟꤌꤣ ꤔꤌꤣ꤬,  ꤟꤢꤩꤏꤢꤨ꤬ꤏꤤ꤭ꤙꤢ꤬  

ꤒꤟꤢꤧ꤬ꤥ꤬ꤏꤛꤥ꤬ꤥ꤬ꤕꤚꤛꤢ ꤢ꤬ꤕꤜꤢꤪꤗꤟꤢꤨ꤬ ꤟꤢꤩꤜꤟꤌꤣ꤭ ꤔꤢꤪ ꤔꤢ ꤒꤥ꤬꤯ 

꤂꤈꤯꤯  ꤏꤢꤙꤢ꤭ ꤓꤌꤣ꤭ꤟꤢꤪ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ  ꤔꤛꤢꤩ꤭ꤖꤟꤌꤣ  ꤜꤟꤢꤪ꤭ꤟꤢꤪ  ꤚꤢꤪ  ꤂꤈꤯꤯  ꤏꤢꤙꤢ꤭ ꤓꤌꤣ꤭ꤟꤢꤪ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ  ꤔꤛꤢꤩ꤭ꤖꤟꤌꤣ  ꤜꤟꤢꤪ꤭ꤟꤢꤪ  ꤚꤢꤪ  

ꤥ꤬ꤡꤟꤢꤪ꤬ꤔꤟꤤ ꤒꤣ꤬ꤜꤢꤧ꤭ꤔꤛꤢꤩ꤭ꤜꤢꤧ꤭ ꤚꤢꤪ ꤏꤢꤒꤢ꤬ꤕꤜꤢꤩ꤬ ꤕꤟꤥ ꤗꤢ꤬ ꤢ꤬ꤔꤟꤤ ꤟꤟꤢꤧ꤭?ꤥ꤬ꤡꤟꤢꤪ꤬ꤔꤟꤤ ꤒꤣ꤬ꤜꤢꤧ꤭ꤔꤛꤢꤩ꤭ꤜꤢꤧ꤭ ꤚꤢꤪ ꤏꤢꤒꤢ꤬ꤕꤜꤢꤩ꤬ ꤕꤟꤥ ꤗꤢ꤬ ꤢ꤬ꤔꤟꤤ ꤟꤟꤢꤧ꤭?

 ꤏꤢꤙꤢ꤭ ꤓꤌꤣ꤭ꤟꤢꤪ  ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤔꤛꤢꤩ꤭ꤖꤟꤌꤣ ꤚꤢꤪ  ꤒꤥ꤭ꤙꤢꤧ꤬ ꤏꤢꤒꤢ꤬ 

ꤕꤜꤢꤩ꤬ ꤕꤟꤥ ꤗꤟꤢꤒꤥ꤬ꤚꤢꤪ ꤒꤥ꤭ꤙꤢꤧ꤬ ꤏꤢꤒꤢ꤬ꤕꤜꤢꤩ꤬ ꤕꤢ꤭ꤒꤥ꤬ ꤟꤢꤪ ꤔꤌꤣ꤬, ꤟꤢꤩ꤬ꤏꤢꤨ꤬ꤏꤤ꤭ꤙꤢ꤬ ꤒꤟꤢꤧ꤬ꤥ꤬ꤏꤛꤥ꤬ꤥ꤬ꤕꤚꤛꤢ꤭ 

ꤕꤜꤢꤪꤗꤟꤢꤨ꤬ ꤟꤢꤩꤜꤟꤣ꤭ ꤔꤢ ꤒꤣ꤬ꤡꤣ꤬ ꤒꤥ꤬꤯ ꤊꤤ꤬ ꤒꤥ꤭ꤙꤢꤧ꤬ ꤏꤢꤒꤢ꤬ꤕꤜꤢꤩ꤬ꤕꤟꤥ ꤒꤣ꤬ꤟꤢꤦ꤬ ꤟꤢꤩꤗꤢ꤬ ꤕꤚꤟꤢꤧ꤬ ꤘꤣ ꤢ꤬ꤥ꤬ 

ꤕꤟꤢꤪꤥ꤬ꤏꤛꤢꤔꤟꤤ ꤕꤢꤩꤢꤨ꤭ ꤒꤟꤢꤧ꤬ꤥ꤬ꤏꤛꤥ꤬ꤥ꤬ꤕꤚꤛꤢ꤭ ꤔꤌꤣ꤬ꤒꤢ꤬ꤟꤢꤩ꤬ ꤟꤢꤩꤏꤥ꤬ꤒꤟꤢ꤭ꤜꤟꤌꤣ꤭ ꤘꤢꤦ꤬ ꤕꤢ꤭꤯ 

꤂꤉꤯꤯  ꤊꤢ꤬ꤛꤢ꤭ ꤘꤣ ꤢ꤬ꤏꤢꤙꤢ꤭ ꤓꤌꤣ꤭ꤟꤢꤪ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬꤬ꤠꤤ ꤔꤛꤢꤩ꤭ꤖꤟꤌꤣ ꤔꤌꤣ꤬ ꤂꤉꤯꤯  ꤊꤢ꤬ꤛꤢ꤭ ꤘꤣ ꤢ꤬ꤏꤢꤙꤢ꤭ ꤓꤌꤣ꤭ꤟꤢꤪ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬꤬ꤠꤤ ꤔꤛꤢꤩ꤭ꤖꤟꤌꤣ ꤔꤌꤣ꤬ 

ꤒꤢ꤬ꤟꤢꤩ꤬ ꤗꤢ꤬, ꤏꤢꤕꤟꤥ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ  ꤘꤣ  ꤢ꤬ꤚꤟꤌꤣ꤬ꤒꤣ꤬ꤡꤣ꤬  ꤗꤢ꤬  ꤢ꤬ꤔꤟꤤ ꤒꤢ꤬ꤟꤢꤩ꤬ ꤗꤢ꤬, ꤏꤢꤕꤟꤥ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ  ꤘꤣ  ꤢ꤬ꤚꤟꤌꤣ꤬ꤒꤣ꤬ꤡꤣ꤬  ꤗꤢ꤬  ꤢ꤬ꤔꤟꤤ 

ꤟꤟꤢꤧ꤭?ꤟꤟꤢꤧ꤭?

 ꤘꤣ ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ꤏꤢꤦ꤬ ꤙꤢꤧ ꤊꤛꤢ꤭ ꤊꤥ꤬ꤠꤤ ꤘꤣ ꤢ꤬ꤗꤛꤢꤩ꤭ꤡꤣ꤬ ꤓꤢꤩ꤬ꤋꤥꤕꤟꤥ ꤔꤌꤣ꤬ꤒꤢ꤬ꤟꤢꤩ꤬ 

ꤔꤢ ꤊꤥ꤬ꤠꤤꤙꤢꤧ꤬ ꤚꤢꤪ ꤏꤝꤤꤘꤢꤨ꤬, ꤓꤌꤣ꤭ꤒꤥ꤬ ꤞꤛꤢꤩ꤭ꤊꤛꤢ꤭ ꤡꤢꤪ ꤔꤌꤣ꤬ꤒꤢ꤬ꤟꤢꤩ꤬ ꤢ꤬ꤑꤢꤩ꤭ꤔꤌꤣ꤬,  ꤒꤥ꤭ꤙꤢꤧ꤬  ꤏꤢ  ꤟꤢꤪ  

ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤘꤣ ꤟꤢꤩ꤬ꤋꤢꤨ꤬ꤏꤤ꤭ꤙꤢ꤬ ꤒꤟꤢꤧ꤬ꤥ꤬ꤏꤛꤥ꤬ꤥ꤬ꤕꤚꤛꤢ꤭  ꤕꤜꤢꤪꤗꤟꤢꤨ꤬  ꤡꤟꤢꤨ꤭

ꤊꤟꤌꤣ꤭ ꤔꤟꤌꤣ꤬ꤒꤢ꤬ꤟꤢꤩ꤬ ꤕꤚꤢꤧ ꤢꤧ꤬ꤞꤤ꤭ ꤘꤛꤢꤩꤞꤢꤧꤑꤢꤩ꤭ꤡꤝꤟꤥ ꤖꤢꤨꤔꤌꤣ꤬꤯ ꤙꤤ ꤏꤢꤙꤢ꤭  ꤓꤌꤣ꤭ꤟꤢꤪ  ꤒꤟꤢꤧ꤬ꤋꤢꤨ꤬ꤜꤟꤢꤩ

ꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤢ꤬ꤗꤛꤢꤩ꤭ꤡꤣ꤬ ꤒꤣ꤬ꤡꤣ꤬ ꤔꤌꤣ꤬ ꤔꤛꤢꤩ꤭ꤖꤟꤌꤣ ꤖꤢꤨ ꤢꤨ꤭ ꤙꤢꤩ꤬ꤒꤟꤢ꤭ꤥ꤬ ꤢ꤬ꤏꤛꤣꤢ꤬ꤋꤢꤧ꤭  ꤢ꤬

ꤋꤢꤧ꤭ꤔꤌꤣ꤬, ꤒꤥ꤭ꤙꤢꤧ꤬ ꤏꤢꤕꤢ꤭ ꤔꤢ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ  ꤢ꤬ꤗꤛꤢꤩ꤭ꤢ꤬ꤡꤣ꤬  ꤘꤣ  ꤢ꤬ꤚꤟꤌꤣ꤬

ꤒꤣ꤬ꤡꤣ꤬ ꤒꤥ꤬ ꤟꤢꤪ꤯ 

 ꤏꤢꤕꤟꤥ ꤘꤣ ꤢ꤬ꤚꤟꤌꤣ꤬ꤒꤣ꤬ꤡꤣ꤬ ꤒꤥ꤬ ꤔꤌꤣ꤬ꤗꤢ꤬ ꤢ꤬ꤔꤟꤤ ꤕꤚꤢꤧ  ꤒꤢ꤬ꤘꤣ꤬ꤚꤢꤪ  ꤊꤤ꤬ꤏꤢꤕꤟꤥꤕꤟꤥ  ꤟꤢꤩ

ꤗꤢ꤬ ꤊꤢ꤬ꤛꤢ꤭ ꤘꤣ ꤢ꤬ꤜꤥ꤬ꤙꤢꤧ꤬ ꤊꤟꤌꤣ꤭ ꤒꤟꤢꤧ꤬ꤋꤢꤨ꤬ ꤔꤌꤣ꤬ꤒꤢ꤬ꤟꤢꤩ꤬ ꤢ꤬ꤔꤟꤤꤙꤢꤧ꤬ ꤊꤟꤌꤣ꤭ꤕꤢ꤭ ꤒꤥ꤬  ꤟꤢꤪ,  ꤓꤌꤣ꤭ꤚꤢꤪ  

ꤒꤟꤢꤧ꤬ꤋꤢꤨ꤬ ꤔꤌꤣ꤬ ꤢ꤬ꤡꤛꤣꤕꤢ꤬ꤏꤤ꤭ꤙꤢꤧ ꤕꤢ꤭ ꤘꤣ ꤋꤢ꤭ꤜꤟꤢꤩ ꤕꤝꤟꤥ꤭꤮ ꤒꤣ꤬ꤖꤥ꤬ ꤒꤥ꤬ ꤟꤢꤪ, ꤓꤌꤣ꤭ꤒꤥ꤬  ꤘꤣ ꤜꤟꤢꤩ 

ꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ꤏꤢꤦ꤬ ꤊꤛꤢ꤭ ꤒꤟꤢꤧ꤬ꤏꤝꤤ ꤛꤢꤩ꤭ꤢ꤬ꤑꤢꤩ꤭ ꤔꤌꤣ꤬꤮  ꤗꤢ꤬ ꤢ꤬ꤓꤝꤟꤥ꤭ꤓꤛꤢ꤬  ꤊꤛꤢ꤭  ꤒꤟꤢꤧ꤬ꤘꤤꤘꤢꤪ꤬ 

ꤘꤤ꤭ꤘꤛꤢ꤭ ꤘꤣ ꤢꤨ꤭ꤑꤢꤩ꤭ ꤒꤣ꤬ꤡꤣ꤬ꤡꤣ꤬, ꤖꤢꤨꤔꤌꤣ꤬ꤚꤢꤪ ꤊꤤ꤬ꤘꤢ꤭ ꤏꤢꤙꤢ꤭ ꤓꤌꤣ꤭ꤟꤢꤪ ꤖꤢꤨ ꤢꤨ꤭ ꤙꤢꤩ꤬ꤒꤟꤢ꤭ꤥ꤬ ꤒꤥ꤭ꤙꤢꤧ꤬ꤏꤢ 

ꤢ꤬ꤖꤟꤌꤣ ꤔꤌꤣ꤬ꤟꤢꤩꤗꤢ꤬ ꤏꤢꤕꤟꤥ ꤢ꤬ꤗꤛꤢꤩ꤭ꤡꤣ꤬ ꤘꤣ ꤢ꤬ꤚꤟꤌꤣ꤬ꤒꤣ꤬ꤡꤣ꤬ꤒꤥ꤬ ꤔꤌꤣ꤬ꤗꤢ꤬ ꤢ꤬ꤚꤛꤢ ꤜꤣ ꤊꤜꤢꤪ꤭ ꤕꤚꤢꤧ꤯ 

 ꤊꤤ꤬ꤏꤢꤙꤢ꤭ ꤓꤌꤣ꤭ꤟꤢꤪ ꤒꤟꤢꤧ꤬ꤋꤢꤨ꤬ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤢ꤬ꤗꤛꤢꤩ꤭ꤢ꤬ꤡꤣ꤬ ꤒꤣ꤬ꤡꤣ꤬  ꤟꤢꤪ  ꤟꤢꤩ 

ꤗꤢ꤬, ꤞꤛꤢꤖꤢꤨ ꤟꤢꤧ꤭ꤚꤢꤩ꤬ ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤊꤟꤢꤦ ꤏꤢꤪ꤭ꤊꤜꤢꤪ꤭  ꤢ꤬ꤑꤢꤩ꤭ꤔꤌꤣ꤬ꤚꤢꤪ  ꤏꤢꤕꤟꤥ  ꤢ꤬

ꤗꤛꤢꤩ꤭ꤢ꤬ꤡꤣ꤬ ꤘꤣ ꤢ꤬ꤚꤟꤌꤣ꤬ꤒꤣ꤬ꤡꤣ꤬, ꤟꤢꤩ꤬ꤋꤢꤨ꤬ꤏꤤ꤭ꤙꤢ꤬ ꤒꤟꤢꤧ꤬ꤥ꤬ꤏꤛꤥ꤬ꤥ꤬ꤕꤚꤛꤢ꤭  ꤢ꤬ꤕꤜꤢꤪꤗꤟꤢꤨ꤬  ꤟꤢꤩꤜꤟꤌꤣ꤭  ꤟꤤ 

ꤔꤢ ꤖꤢꤨꤔꤌꤣ꤬ ꤒꤥ꤬꤯ ꤋꤥ꤭ꤑꤟꤢ ꤛꤢꤩ꤭ꤗꤢ꤬ ꤘꤣ ꤟꤢꤩ꤬ꤋꤢꤨ꤬ꤏꤤ꤭ꤙꤢ꤬ ꤛꤢꤩ꤭ ꤢꤨ꤭ ꤡꤢꤩ꤭ꤗꤛꤢ ꤗꤥꤕꤢ꤭ ꤕꤚꤢꤧ꤯ 

 ꤞꤛꤢꤖꤢꤨ ꤟꤢꤧ꤭ꤚꤢꤩ꤬ ꤜꤟꤢꤩꤒꤢ꤬ꤊꤟꤢꤧ꤬ꤒꤟꤢ꤭ꤒꤟꤢꤦ꤭ ꤊꤥ꤬ꤠꤤ ꤊꤟꤢꤦ ꤏꤢꤪ꤭ꤊꤜꤢꤪ꤭  ꤢ꤬ꤑꤢꤩ꤭ꤔꤌꤣ꤬ꤚꤢꤪ,  ꤜꤟꤢꤩꤏꤢ 

ꤕꤟꤥ ꤒꤟꤢꤧ꤬ꤋꤢꤨ꤬ꤜꤟꤢꤩꤏꤢꤒꤟꤢ꤭ꤒꤟꤢꤦ꤭  ꤊꤥ꤬ꤠꤤ  ꤞꤌꤣ꤭ꤖꤟꤌꤣꤒꤣ꤬ꤖꤟꤌꤣ  ꤢ꤬ꤑꤢꤩ꤭ ꤔꤌꤣ꤬ꤗꤢ꤬ ꤓꤛꤢꤩ꤭ꤊꤟꤢꤩ  ꤒꤣ꤬ 

ꤊꤟꤢꤩ ꤔꤢ ꤒꤣ꤬ꤊꤟꤢꤩ ꤔꤌꤣ꤬ꤗꤢ꤬ ꤢꤧ꤬ꤞꤤ꤭ ꤙꤢꤩ꤬ꤒꤟꤢ꤭ꤥ꤬ ꤜꤢ꤬ꤟꤛꤢ꤭  ꤒꤟꤢꤧ꤬ꤞꤛꤥꤒꤟꤢꤧ꤬ꤞꤛꤢ꤬  ꤢꤧꤡꤣ꤬  ꤒꤢ꤬ꤟꤢꤩ꤬ ꤒꤢ꤬ 

ꤘꤣ꤬ꤚꤢꤪ, ꤞꤛꤢꤖꤢꤨ  ꤓꤛꤢꤩ꤭ꤊꤟꤢꤩ  ꤘꤣ  ꤢ꤬ꤏꤥ꤭ꤚꤟꤛꤢ꤬ꤊꤜꤢꤪ꤭  ꤔꤢ  ꤢꤨ꤭  ꤔꤌꤣ꤬ꤒꤢ꤬ꤟꤢꤩ꤬  ꤊꤟꤢꤦ  ꤏꤢꤔꤟꤤꤙꤢꤧ  

ꤊꤟꤌꤣ꤭ ꤒꤟꤢꤧ꤬ꤋꤢꤨ꤬ ꤛꤢꤩ꤭ ꤢ꤬ꤑꤢꤩ꤭ꤔꤌꤣ꤬, ꤒꤥ꤭ꤙꤢꤧ꤬ ꤏꤢꤕꤟꤥ ꤕꤢ꤭ ꤞꤌꤣ꤭ꤖꤟꤌꤣꤒꤣ꤬ꤖꤟꤌꤣ ꤛꤢꤩ꤭ꤒꤥ꤬ ꤟꤢꤪ,  ꤟꤢꤩ꤬ꤋꤢꤨ꤬ 

ꤏꤤ꤭ꤙꤢ꤬ ꤒꤟꤢꤧ꤬ꤥ꤬ꤏꤛꤥ꤬ꤥ꤬ꤕꤚꤛꤢ꤭ ꤕꤜꤢꤪꤗꤟꤢꤨ꤬ ꤊꤝꤤ꤭ꤞꤢꤧꤐꤟꤢꤪ꤬ ꤢꤨ꤭ ꤚꤢꤪ ꤢ꤬ ꤘꤛꤢꤩꤞꤢꤧꤑꤢꤩ꤭ꤡꤝꤟꤥ ꤔꤟꤤ ꤢꤨ꤭ ꤖꤢꤨ 

ꤔꤌꤣ꤬꤯ 

ꤗꤛꤢꤙꤢꤦ꤭ꤊꤟꤌꤣ꤭ ꤯꤯  ꤯꤯ 

WHO: Novel Coronavirus-2019 - Questions and Answers 
CDC: Coronavirus – Frequently Asked Questions (FAQ)
UNICEF: Novel Coronavirus – FAQ
UK National Health Service – Covid-19 Vaccine
Serum Institute: FAQ – Covishield 
SOP of AstraZeneca_Storage and Thawing Use


